
SELANGOR

 ENAKMEN No.2 tahun 1999

ENAKMEN 
LEMBAGA URUS AIR SELANGOR 1999

SUSUNAN SEKSYEN

BAHAGIAN I

PERMULAAN

Seksyen 

1. Tajuk ringkas, pemakaian dan mula berkuat kuasa. 
2.   Tafsiran

BAHAGIAN II

PENUBUHAN LEMBAGA

3.   Penubuhan Lembaga Urus Air Selangor. 
4.   Keanggotaan Lembaga. 
5.   Meteri Lembaga. 
6.   Fungsi dan kuasa Lembaga. 
7.   Kuasa untuk menubuhkan perbadanan.
8.   Perwakilan. 
9.   Arahan oleh Pihak Berkuasa Negeri. 
10. Maklumat kepada Pihak Berkuasa Negeri. 

BAHAGIAN III

PENGARAH. PEGAWAI DAN PENGKHIDMAT LEMBAGA

11. Pelantikan Pengarah dan pegawai lain.
12. Tugas Pengarah. 
13. Kuasa untuk menentukan syarat-syarat perkhidmatan. 
14. Tatatertib. 
15. Jawatankuasa tatatertib.
16. Peraturan tatatertib. 
17. Lembaga Rayuan Tatatertib
18. Penamatan perkhidmatan demi kepentingan awam. 
19. Pengenaan surcaj. 

20. Pemberitahuan tunjuk sebab sebelum disurcaj.
21. Amaun surcaj . 
22. Pemberitahuan surcaj. 
23. Penarikan balik surcaj. 
24. Mendapatkan semula surcaj. 
25. Lembaga boleh menerima pakai peraturan, dsb 
26. Jawatankuasa. 
27. Orang yang tidak boleh dilantik sebagai anggota atau diambil bekerja sebagai pegawai   atau 

pengkhidmat Lembaga. 
28. Pengkhidmat awam untuk maksud Kanun Kesiksaan. 
29. Akta Perlindungan Pihak Berkuasa Awam. 1948. 

BAHAGIAN IV

KEWANGAN

30. Kumpulan Wang. 
31. Hadiah. 
32. Kuasa untuk meminjam. 
33. Kewangan. 
34. Pinjaman dan biasiswa kepada pegawai dan pekerja. 
35. Sekatan pemberian bantuan kewangan, dsb. 
36. Pelaburan. 
37. Akaun dan audit. 
38. Siasatan terhadap Akaun
39. Laporan Tahunan. 

BAHAGIAN V

PERLINDUNGAN DAN PEMBANGUNAN SUMBER AIR

40. Tanggungjawab bagi sumber air. 
41. Kawalan penggunaan dan aliran air. 
42. Pelencongan aliran air.
43. Kuasa Pengarah terhadap zon rizab sungai dan pesisiran pantai. 
44. Kuasa untuk mengenakan caj. 
45. Hak terhadap air untuk tujuan pertanian saradiri. 
46. Pelaksanaan Pelan Pengurusan Bersepadu. 
47. Kajian Pelan Pembangunan. 
48. Penubuhan zon perlindungan. 
49. Kawalan pembaziran air 
50. Arahan untuk melaksanakan kerja-kerja tertentu. 
51. Pelaksanaan kerja-kerja oleh Lembaga. 
52. Perintah impaun. 
53. Kelengkapan sukatan.
54. Tafsiran. 

BAHAGIAN VI

PERISYTIHARAN LEMBAGA SUNGAI, AIR BUMI DAN BADAN AIR

55. Pemakaian. 
      56. Perisytiharan lembangan sungai, kawasan tadahan air, air bumi, tanah perairan dan badan air 

yang ditetapkan.
57. Kuasa dan tugas Lembaga dalam kawasan yang ditetapkan. 
58. Kerja atau pembangunan dalam kawasan yang ditetapkan tertakluk kepada nasihat   Lembaga 
59. Kuasa untuk mengeluarkan lesen. 
60. Lembaga hendaklah dirundingi sebelum pengeluaran bahan batu-batan. 
61. Lembaga hendaklah dirundingi sebelum meluluskan pelencongan, pengambilan atau 

pembuangan apa-apa bahan.
 62. Tafsiran. 

BAHAGIAN VII

PENGGUNAAN EFISIEN DAN PEMULIHARAAN SUMBER

63. Pembangunan amalan-amalan efisien. 
64. Harga air pembolehubah. 
65. Memindahkan air yang dipemuliharakan melalui amalan-amalan efisien. 

BAHAGIAN VIII

LANGKAH-LANGKAH MITIGASI
Seksyen

66. Kawalan penyaliran aliran puncak. 
      67. Penyertaan Pengarah dalam pembangunan Pelan Struktur dan  Pelan Tempatan. 

68. Tebatan banjir. 
69. Nasihat kepada Pihak Berkuasa Negeri berkenaan dengan banjir . 
70. Larangan pembinaan dinding dan bangunan di kawasan tebing sungai atau kawasan saluran 

banjir. 
71. Peringanan bencana banjir. 
72. Perintah am kemarau. 
73. Pengurusan aras air bumi di kawasan tanah-tanih   bermasalah. 

BAHAGIAN IX

PERLINDUNGAN ALAM SEKITAR

74. Pengecualian. 
75. Penilaian kesan terhadap air oleh projek yang dicadangkan.
76. Penilaian kesan terhadap alam sekitar oleh projek yang sedang berjalan. 

77. Keluasan penilaian kesan terhadap alam sekitar. 
78. Sekatan terhadap pencemaran. 
79. Larangan pencemaran sesuatu sumber air. 

PENSWASTAAN

80. Pemakaian. 
81. Pemindahan milik pengusahaan. 
82. Keperluan Pelan Penswastaan. 

      83. Kelulusan Pelan Penswastaan oleh Pihak Berkuasa Negeri.
      84. Pelaksanaan Pelan Penswastaan. 

85. Tanggungan berkenaan dengan pengusahaan itu. 
86. Kuasa, fungsi dan tugas Lembaga berkenaan dengan 
      pengusahaan yang diswastakan. 
87. Pelesenan pengendali. 
88. Penggantungan dan penarikan balik lesen. 
89. Tugas-tugas pengendali. 
90. Standard prestasi. 
91. Penyerahan laporan, akaun, dsb. 
92. Penyerahan maklumat. 

      93. Lembaga hendaklah dimaklumkan berkenaan pertukaran kawalan pengendali. 
94. Kegagalan pelaksanaan oleh pengendali. 
95. Pengurangan atau pemberhentian bekalan oleh pengendali. 

BAHAGIAN XI

AKTIVITI ATAS PERMUKAAN BADAN AIR

96. Kawalan navigasi. 
97. Pelesenan navigasi. 
98. Rekreasi. 

BAHAGIAN XII

PENGUATKUASAAN

  99. Kuasa untuk masuk, menggeledah, memeriksa dan merampas. 
100. Pemberian maklumat. 
101. Kuasa untuk menghendaki kehadiran orang yang tahu mengenai kes. 
102. Pemeriksaan orang yang tahu mengenai kes. 
103. Kebolehterimaan pernyataan sebagai keterangan. 
104. Perlindungan kepada pemberi maklumat. 
105. Penggalangan terhadap hak akses Lembaga. 
106. Tanggungan bagi kerosakan harta-benda. 

107. Gangguan atau pengubahsuaian tanpa kebenaran.
108. Pemotongan bekalan air. 
109. Kuasa untuk menangkap. 
110. Pendakwaan. 
111. Penggalangan suatu kesalahan. 
112. Kuasa untuk mengkompaunkan kesalahan. 
113.  Kuasa untuk mendapat kembali kos dan perbelanjaan. 
114.  Hukuman untuk kesalahan yang tidak diperuntukkan sebaliknya. 
115.  Percubaan dan persubahatan. 
116.  Kesalahan oleh organisasi dan oleh pengkhidmat dan agen.
117.  Mahkamah Sesyen hendaklah mempunyai bidangkuasa.
118.  Kuasa pegawai polis tidak terjejas. 

BAHAGIAN XIII

PELBAGAI

119. Hak akses. 
120. Penyerahan pemberitahuan atau dokumen. 
121. Kuasa untuk melarang. 
122. Perintah perlindungan air . 
123. Kuasa untuk melantik agen.
124. Pengambilalihan harta. 
125. Perlindungan daripada tanggungan peribadi 
126. Kuasa Pengarah untuk menetapkan borang. 
127. Peraturan. 

BAHAGIAN XIV

PEMANSUHAN DAN PERUNTUKAN PERALIHAN

128. Pemansuhan undang-undang yang sedia ada. 
129. Kuasa Pihak Berkuasa Negeri untuk membuat peruntukan peralihan tambahan. 
130. Peruntukan peralihan mengenai pegawai. 

JADUAL PERTAMA. 

JADUAL KEDUA. 

JADUAL KETIGA. 

SELANGOR

ENAKMEN No.2 tahun 1999

BETA PERKENANKAN,

TENGKU IDRIS SHAH IBNI SULTAN
SALAHUDDIN ABDUL AZIZ SHAH AL-HAJ,

Pemangku Raja Selangor

(MOHOR KERAJAAN)                                                                     12 Mei 1999 

Suatu Enakmen untuk menubuhkan Lembaga Urus Air Selangor dan perkara-perkara 
berhubungan dengannya dan membuat peruntukan bagi pengurusan dan perlindungan 
lembangan  sungai,  badan  air,  air  bumi,  perairan  pantai  dan  tanah  perairan  serta 
perkara-perkara yang bersampingan dengannya. 

[                        ]

MAKA  INILAH  DIPERBUAT  UNDANG-UNDANG  oleh  Badan  Perundangan 
Negeri Selangor seperti berikut: 

BAHAGIAN I

PERMULAAN

1.  (1)  Enakmen ini bolehlah dinamakan Enakmen Lembaga Urus Air Selangor 1999. 

     (2)  Enakmen  ini  hendak1ah terpakai  bagi  semua  sungai,  lembangan  sungai, 
kawasan tadahan air, tanah perairan, air bumi, perairan pantai dan badan air dalam 
Negeri  Selangor,  kecuali  yang  berada  sepenuhnya  dalam  Pusat  Pentadbiran 
Persekutuan Putra Jaya.

     (3) Enakmen ini hendaklah mu1a berkuat kuasa pada tarikh yang ditetapkan oleh 
Pihak  Berkuasa  Negeri  melalui  pemberitahuan  dalam  Warta,  dan Pihak  Berkuasa 
Negeri boleh menetapkan tarikh-tarikh yang berlainan bagi mula berkuat kuasanya- 

(a) peruntukan yang berlainan Enakmen ini;
 

(b) Enakmen ini bagi sungai, lembangan sungai,air bumi, perairan pantai dan 
badan air yang  berlainan atau mana-mana bahagian daripadanya;dan

(c) peruntukan yang berlainan Enakmen ini bagi , sungai, lembangan sungai, 
air bumi, perairan pantai dan badan air yang berlainan atau mana- mana 
bahagian daripadanya. 

Tafsiran

2. Dalam Enakmen ini,  melainkan jika  konteksnya  menghendaki  makna yang 
lain-

     "air bumi" ertinya air bawah permukaan yang terdapat , di bawah aras air di 
dalam tanah-tanih dan bentukan geologik dan termasuklah-

(a) sesuatu telaga, lubang gerek atau bentuk kerja sepertinya yang digali ke 
dalam strata bawah tanah, termasuklah mana-mana adit atau saluran .yang 
dibina berhubungan dengan telaga, lubang gerek atau bentuk kerja itu bagi 
menyenangkan  pengumpulan  air  di.  dalam  telaga,  lubang  gerek  atau 
bentuk kerja itu;

(b) mana-mana penggalian ke dalam strata  bawah tanah di mana paras air 
dalam penggalian itu   bergantung sepenuhnya atau sebahagian besarnya 
kepada air yang memasukinya daripada strata itu ; dan 

(c) mana-mana air bumi yang ditetapkan; 

"aktiviti  pengubahan  sumber"  ertinya  pelaksanaan  apa-apa  kerja-kerja 
atau  aktiviti yang melibatkan atau berkemungkinan mempunyai kesan-

(a) memisahkan, mengeluarkan atau menggali bahan daripada sesuatu 
sumber  air  yang  mengubahkan  keadaan  dasar,  tebing  atau 
pesisiran sumber air itu;

(b)  menggalangi, melencongkan atau menjejaskan aliran dan 
pergerakan air di dalam sesuatu sumber   air; 

(c)  mengubahkan keadaan asal sumber air itu; 

(d)  mengurangkan  daya  sesuatu  sumber  air  untuk  mengandung  air; 
atau 

 (e) menebusgunakan tanah yang menjadi sebahagian daripada sesuatu 
sumber air, 

dan bagi maksud perenggan (b) tafsiran ini, sesuatu aktiviti atau kerja-kerja 
boleh, tanpa menjejaskan keluasan perenggan itu, terdiri dari pembinaan 
jambatan, lebuhraya, tambatan, benteng hakisan, pemecah ombak, 
pembetungan, laluan pejalan kaki, tanjakan bot, tambatan bot, rak ikan, kolam 
pemeliharaan ikan dan tanda navigasi pada, dalam atau di atas sesuatu sumber 
air; 

"alam sekitar" ertinya faktor-faktor fizikal bagi kawasan di sekeliling manusia 
termasuk tanah, air, udara, iklim, bunyi, bau, rasa, faktor-faktor biologi bagi 
binatang- binatang dan tumbuh-tumbuhan dan faktor-faktor sosial astetika; 

"badan air"  ertinya  mana-mana  alur,  tasik,  kolam,  tanah  perairan,  perairan 
pantai dan badan air lain, sama ada semulajadi atau buatan dan termasuklah 
mana-mana badan air yang ditetapkan; 

"badan air yang ditetapkan" ertinya mana-mana kawasan yang diisytiharkan 
sebagai badan air yang ditetapkan di bawah Bahagian VI; 

"bahan buangan" termasuklah apa-apa benda yang ditetapkan sebagai buangan 
terjadual, atau apa-apa benda sama ada dalam bentuk pepejal, separuh pepejal, 
atau cecair, atau dalam bentuk gas atau wap yang dilepaskan, dikeluarkan atau 
diletakkan dalam alam sekitar  dalam apa-apa  isipadu,  komposisi  atau  cara 
yang menyebabkan pencemaran; 

"bahan pencemar" ertinya apa-apa benda semulajadi atau buatan, sama ada 
dalam bentuk pepejal, separuh pepejal atau cecair, atau dalam bentuk gas atau 
wap,atau campuran sekurang-kurangnya dua daripada benda ini, atau bau-bau 
busuk atau bunyi atau haba yang dilepaskan, dikeluarkan atau diletakkan atau 
yang berkemungkinan dilepaskan, dikeluarkan atau diletakkan daripada mana-
mana sumber yang boleh secara langsung  atau tidak langsung menyebabkan 
pencemaran dan termasuk apa-apa benda berbahaya kepada alam sekitar  ;

 
 "dasar" berhubungan dengan sesuatu sumber air, ertinya tanah yang dibatasi 
oleh tebing yang paling terdekat dengan  sumber air itu;
 
"ditetapkan" ertinya ditetapkan oleh peraturan-peraturan yang dibuat di bawah 
Enakmen ini; 

Akta 56

"dokumen" mempunyai erti yang sama yang diberikan. kepadanya dalam Akta 
Keterangan, 1950; 

"kawasan tadahan air" ertinya mana-mana kawasan  daripada mana sesuatu 
sumber  air  menerima  aliran  permukaan  yang  berasal  dari  hujan  dan 
termasuklah mana-mana kawasan tadahan air yang ditentukan; 

"kawasan yang ditetapkan" ertinya mana-mana- 

(a) kawasan tadahan air;

(b) lembangan sungai;

(c) badan air 

(d) air bumi; atau . 

(e) tanah perairan, 

yang  ditetapkan  atau  mana-mana  kawasan  lain  yang  diisytiharkan  sebagai 
kawasan yang ditetapkan di bawah Enakmen ini ; 

"kawasan tadahan air  yang ditetapkan"  ertinya  mana-  mana kawasan yang 
diisytiharkan sebagai kawasan tadahan air yang ditetapkan di bawah Bahagian 
VI; 

"Kerajaan Negeri" ertinya Kerajaan Negeri Selangor; 

"kerja-kerja" termasuklah apa-apa aktiviti yang berhubungan dengan-

(a)  pembinaan,  pembuatan  atau  pemasangan  apa-apa  struktur, 
bangunan, a1at, vesel, pembetungan, kerjatanah atau tambak pada, 
di dalam atau atas, mana-mana sumber air; 

(b) pengorekan, penambakan, mendalamkan atau pembuangan apa-apa 
bahan atau benda ke dalam mana-mana sumber air; 

(c) menanam, memotong dan menebang apa-apa tumbuh-tumbuhan di 
kawasan  tanah  bersebelahan  dengan  mana-mana  badan  air  atau 
yang berada dalam lembangan sungai; dan

(d) pengepongan,  pelencongan,  pembuangan,  penggalangan  atau 
penggangguan terhadap aliran dan penggunaan air di dalam mana-
mana sumber air 

"Lembaga" ertinya Lembaga Urus Air Selangor yang ditubuhkan di  bawah 
seksyen 3; 

"lembangan sungai" ertinya mana-mana sungai dan kawasan tadahan air yang 
mengelilingi sungai itu dan termasuklah lembangan sungai yang ditetapkan; 

"lembangan  sungai  yang  ditetapkan"  ertinya  mana-mana  kawasan  yang 
diisytiharkan sebagai lembangan sungai yang ditetapkan di bawah Bahagian 
VI; 

"lesen" ertinya suatu lesen yang dikeluarkan di bawah Enakmen ini; 

"maksud  awam"  ertinya  penggunaan  mana-mana  sumber  air  yang  Negeri 
mempunyai  kepentingan  termasuklah  navigasi,  rekreasi,  pengekalan 
kehidupan akuatik dan ikan, habitat ikan dan kehidupan liar, kehidupan liar, 

kualiti  air,  kesihatan awam, pemberhentian pencemaran, kecantikan astetika 
dan pengeluaran tenaga; 

"mampan" ertinya menguruskan kegunaan dan pembangunan sumber dengan 
sebegitu  cara  dan pada kadar  yang membolehkan manusia  dan masyarakat 
membuat  persediaan  secara  berterusan  bagi  kebaikan  sosial,  kesihatan, 
ekonomi  dan  kebudayaan  mereka  di  samping   menjaga  daya  sokongan 
kehidupan air  untuk memelihara kehidupan dan melindungi sumber-sumber 
alam sekitar  yang disokong oleh sumber air; 

"negeri-negeri" ertinya negeri-negeri dalam Persekutuan Malaysia; 

"Negeri" ertinya Negeri Selangor; 

Akta 388

"orang" mempunyai  erti  yang sama yang diberikan kepadanya dalam Akta 
Tafsiran 1948 dan 1967 ; 

"pemegang  kepentingan"  ertinya  mana-mana  orang,  organisasi,  pertubuhan 
atau  pihak  berkuasa  awam  yang  mempunyai  kepentingan  di  dalam  atau 
terjejas  oleh   pembangunan,  penggunaan  dan  pemuliharaan  mana-mana 
sumber air; 
 
"pencemaran" ertinya apa-apa perubahan langsung atau tidak langsung kepada 
sifat-sifat fizikal, haba, kimia, atau biologi mana-mana bahagian alam sekitar 
dengan melepaskan, mengeluarkan atau meletakkan benda berbahaya kepada 
alam sekitar, bahan pencemar atau bahan buangan hingga menjejaskan apa-
apa kegunaan berfaedah, menyebabkan suatu keadaan yang berbahaya atau 
mungkin merbahaya kepada kesihatan, keselamatan atau kebajikan awam, atau 
kepada binatang, burung, hidup-hidupan liar, ikan atau hidup-hidupan dalam 
air,  atau  kepada  tumbuh-  tumbuhan  atau  menyebabkan  suatu  pelanggaran 
terhadap apa-apa syarat, had atau sekatan yang dikenakan ke atas sesuatu lesen 
yang dikeluarkan di bawah Enakmen ini; 

"Pengarah" ertinya ketua pegawai eksekutif Lembaga yang dilantik di bawah 
seksyen 9 dan termasuklah mana-  mana pegawai  yang menjalankan tugas-
tugas Pengarah; 

“pengendali" ertinya mana-mana orang yang dilesenkan di bawah Bahagian X; 

"Pengerusi" ertinya Pengerusi Lembaga yang dilantik di bawah seksyen 4 dan 
termasuklah  Timbalan  Pengerusi  sementara  semasa  melaksanakan  fungsi-
fungsi Pengerusi; 

Akta 56/65

"Pentadbir Tanah" mempunyai erti yang sama yang diberikan kepadanya di 
dalam Kanun Tanah Negara, 1965; 

 
“perairan pantai" ertinya bahagian tertentu laut Negeri  yang tidak melebihi 
tiga batu nautika diukur daripada tanda air surut pasang surut perbani biasa 
dan termasuklah semua tanah yang terletak di  antara  tanda  air  pasang dan 
tanda air surut pasang surut perbani  biasa; 

"perbadanan" ertinya perbadanan yang ditubuhkan di bawah seksyen 7; 

"pihak berkuasa awam" ertinya mana-mana pihak yang menjalankan kuasa-
kuasa  yang  terletak  hak  padanya  oleh  undang-undang  Persekutuan  atau 
undang-undang  negeri,  atau  mana-mana  orang  yang  dilantik  oleh  atau 
bertindak bagi mana-mana pihak berkuasa itu; 

Akta 388

"Pihak  Berkuasa  Negeri"  mempunyai  erti  yang  sama  yang  diberikan 
kepadanya dalam Akta Tafsiran 1948 dan 1967; 

"pihak  berkuasa  tempatan"  ertinya  mana-mana  dewan  bandaraya,  majlis 
perbandaran atau majlis daerah, mengikut mana yang berkenaan; 

"premis"  termasuklah  mana-mana  bangunan  atau  struktur  atau  mana-mana 
bahagiannya (sama ada siap atau sebaliknya), tanah tanpa apa-apa bangunan 
atau  struktur,  dan  mana-mana  dermaga,  jermang,  kemudahan  penurunan 
penumpang, vesel atau struktur timbul atas air atau yang dibina di atas mana-
mana sumber air; 

"rizab sungai" ertinya sungai itu dan had dataran banjir menghala ke darat 
yang terletak dalam jarak 50 meter dari tanda air pasang biasa sungai itu atau 
jarak  lain  yang  diperuntukkan  oleh  Lembaga  dan  termasuklah  mana-mana 
rizab sungai yang ditetapkan;

"sumber"  ertinya  apa-apa  perkara,  benda,  bahan  atau,  cecair  yang  berlaku 
dalam,  berhubungan  dengan  atau   bergantung  kepada  air  sama  ada  ia 
memerlukan penggunaan tenaga kerja terhadap pengeluarannya dan sama ada 
di atas atau di bawah permukaan dan termasuklah tetapi tidak terhad kepada- 

(a) flora dan fauna; 

(b) air, galian, pasir atau tanah ; 

(c) produk semulajadi yang lain; atau 

(d) mana-mana  kawasan  yang  mempunyai  ciri-ciri  ,  untuk  maksud 
awam; 

"sumber  air"  ertinya  mana-mana  sungai,  lembangan  sungai,  air  bumi  atau 
badan air;

"sungai" ertinya mana-mana alur buatan, saluran air semulajadi atau mana-
mana  anak  sungai  atau  lencongan  buatan  terhadapnya  dan  mana-mana 
kepongan di dalam alur; 

"Tabung" ertinya Tabung yang ditubuhkan di bawah bahagian IV
 
"tanah perairan" ertinya mana-mana kawasan paya, fen, tanah gambut, rawa 
atau  tanah  rendah  yang  ,  ditenggelami  atau  dipenuhi  air  yang  statik  atau 
mengalir,  sama  ada  semulajadi  atau  sebaliknya,  tawar,  keroh  atau  masin, 
mengikut  musim,  tidak  berterusan  atau  berterusan  dan  termasuklah  mana-
mana tanah perairan yang ditetapkan; 

"tebing" berhubungan dengan sesuatu sumber air ertinya tebing sumber air itu 
yang terbentuk secara semulajadi atau buatan; 
  
"vesel" termasuklah mana-mana kapal atau bot atau apa-apa jenis vesel yang 
digunakan bagi navigasi; 

"zon banjir" ertinya mana-mana kawasan di tepi sungai yang senang dilanda 
banjir .

 

BAHAGIAN II

PENUBUHAN LEMBAGA

Penubuhan Lembaga Urus Air Selangor

3.         (1)    Maka adalah dengan ini ditubuhkan suatu Penubuhan pertubuhan 
perbadanan bernama "Lembaga Urus Air Selangor”.  

(2) Lembaga  hendaklah  menjadi  suatu  pertubuhan  perbadanan 
yang kekal turun-temurun dan mempunyai suatu meteri biasa, 
dan boleh mendakwa dan didakwa atas nama perbadanannya 
dan  tertakluk  kepada  dan  bagi  maksud  Enakmen  ini,  boleh 
membuat  kontrak  dan  boleh  memperoleh,  membeli, 
mengambil, memegang dan menikmati apa-apa jenis harta alih 
dan harta tak alih dan boleh memindahkan, menyerahhakkan, 
menyerahkan balik, memulangkan, menggadaikan, menggadai 

janji, mendemis, menyerahhakkan semula, memindah milikkan 
atau dengan apa-apa cara lain melupuskan, atau membuat apa-
apa urusan mengenai, apa-apa harta alih atau harta tak alih atau 
apa-apa  kepentingan  mengenainya  yang   diletak  hak  pada 
Lembaga, atas apa-apa terma yang didapati patut. 

Keanggotaan Lembaga

4.  (1)  Lembaga  hendaklah  terdiri  daripada  seorang  Pengerusi,  seorang  Timbalan 
Pengerusi dan tidak kurang dari sepuluh ahli lain seperti berikut: 
 

(a) Menteri Besar yang hendaklah menjadi Pengerusi; 

(b) Setiausaha Kerajaan Negeri yang hendaklah  menjadi Timbalan Pengerusi; 

(c) Penasihat Undang-Undang Negeri atau wakilnya;
 
(d) Pegawai Kewangan Negeri atau wakilnya; 

(e) dua ahli Majlis Mesyuarat Kerajaan Negeri yang dilantik oleh Menteri Besar; 

(f) Ketua Pengarah Jabatan Pengairan dan Saliran Persekutuan 

(g) tidak  lebih dari  lima ahli  lain  yang pada  pendapat  Pihak  Berkuasa  Negeri 
mempunyai  kepakaran   tinggi  dalam  perkara  yang  berhubungan  dengan 
pengurusan dan pemuliharaan lembangan sungai, air bumi dan sumber air; dan

(h) Pengarah yang hendaklah menjadi Setiausaha Lembaga. 

  (2)   Tertakluk  kepada  apa-apa  syarat  yang  dinyatakan  dalam  suratcara 
pelantikannya,  seseorang  anggota  Lembaga  yang  disebut  di  dalam perenggan  (g)  
hendaklah,  melainkan  jika  dia  terlebih  dahulu  meletakkan  atau  mengosongkan 
jawatannya atau pelantikannya terlebih dahulu dibatalkan, pemegang jawatan selama 
tempoh yang tidak melebihi  tiga tahun dan adalah layak untuk di1antik semula. 

  (3) Anggota-anggota Lembaga bolehlah dibayar gaji atau elaun yang ditetapkan 
oleh Pihak Berkuasa Negeri. 

  (4)   Peruntukan-peruntukan di  dalam Jadual  Pertama adalah terpakai  berkenaan 
dengan Lembaga dan anggota- anggotanya. 

Meteri Lembaga

5.  (1)   Meteri biasa Lembaga hendaklah mengandungi  Lembaga. reka bentuk yang 
diluluskan oleh Lembaga dan meteri itu boleh dari semasa ke semasa dipecahkan, 
ditukar, diubah atau dibuat baru oleh Lembaga sebagaimana yang difikirkannya patut. 

     (2)  Meteri biasa Lembaga hendaklah disimpan di dalam jagaan Setiausaha dan 
tidak boleh digunakan kecuali dengan kelulusan Lembaga. 

     (3)   Meteri Lembaga hendaklah diberi pengiktirafan secara rasmi dan kehakiman. 

6. (1)   Fungsi Lembaga adalah untuk- 

(a) memberi nasihat kepada Pihak Berkuasa Negeri berkenaan dengan 
dasar-dasar, cara-cara dan langkah-langkah yang hendak diambil 
untuk   menjaga,  memelihara  dan  memudahkan  pembangunan 
mampan, penggunaan dan pemuliharaan sumber air yang efisien 
bagi maksud awam;

(b) membangun,  melaksana  dan  menggalakkan  projek  infrastruktur 
untuk tujuan pelbagai fungsi;

(c) mengatur dan mengawal pemindahan air antara lembangan dalam 
Negeri.

(d) membangun dan melaksanakan panduan standart prestasi cara-cara dan 
tatacara-tatacara  berhubungan  dengan  pengurusan,  penggunaan  dan 
pemuliharaan  sumber-sumber  air;pengurusan,  penggunaan  dan 
pemuliharaan sumber-sumber air;

(e) menyelaras perhubungan pelbagai agensi dalam Negeri dan 
menggalakkan kerjasama serta penyelarasan untuk kegunaan sumber-
sumber air pelbagai fungsi;

(f) menerima pakai dan melaksanakan dasar-dasar , pelan dan projek oleh 
Kerajaan Persekutuan seperti yang diarah oleh Pihak Berkuasa Negeri;

 
(g) mengendalikan penyelidikan berhubungan  dengan pengurusan, 

penggunaan efisien,  pembangunan dan pemuliharaan sumber-sumber 
air dan sumber-sumber di dalamnya; 

(h) menyediakan latihan dan mengadakan kemudahan untuk latihan 
berhubungan     dengan  fungsi Lembaga; 

(i)  menasihati Pihak Berkuasa Negeri berhubungan dengan perisytiharan 
kawasan  yang  ditetapkan  dan  dilindungi  serta  merumus  dan 
melaksanakan  pelan  pembangunan  dan  pelan  pengurusan  untuk 
kawasan-kawasan itu; 

(j) menjaga kepentingan Negeri di dalam hal pembangunan, pengurusan, 
penggunaan dan pemuliharaan sumber-sumber air; 

(k) mengurus dan mengawal pemasangan, pengendalian dan 
penyelenggaraan tempat-tempat dan peralatan kepunyaan Lembaga; 

(1)  menjaga  kepentingan  pengguna-pengguna  air  berhubungan  dengan 
jumlah, kualiti dan harga yang hendak dikenakan untuk bekalan air; 

(m)  menggalakkan penubuhan pertubuhan pemegang kepentingan untuk 
Lembaga dalam pembangunan dan pemuliharaan sumber-sumber air; 

(n) memberikan lesen atas syarat-syarat yang dianggap wajar oleh 
Lembaga kepada mana- mana pihak berkuasa awam atau orang bagi 
mengusahakan sebarang kegiatan yang berhubungan dengan sumber-
sumber air dan untuk mengawalselia pemegang-pemegang lesen serta 
aktiviti-aktiviti mereka; 

(o)  menswastakan, dengan kelulusan Pihak Berkuasa Negeri, mana-mana 
pengusahaannya  mengikut  peruntukan  Enakmen  ini;  menyiasat 
sebarang kejadian,  kesalahan atau  kemalangan yang berlaku di  atas 
atau berhubungan dengan suatu sumber air; 

(p) menyiasat sebarang kejadian, kesalahan atau kemalangan yang berlaku 
di atas atau berhubungan dengan suatu sumber air ;

(q) membuat apa-apa benda lain yang didapatinya patut untuk 
membolehkannya melaksanakan fungsi-fungsinya dengan berkesan 
atau bersampingan dengan pelaksanaan fungsi-fungsinya 

(2)  Lembaga hendaklah mempunyai kuasa untuk- 

(a) mengendalikan tinjauan, membuat kajian daya maju dan mengumpul 
maklumat untuk penyelidikan dan penyediaan pelan-pelan pengurusan 
serta pemuliharaan mana-mana sumber air; 

(b) merumus, meluluskan dan melaksanakan pelan- pelan pengurusan dan 
pembangunan untuk sumber-sumber air dan membuat sebarang kerja 
yang berhubungan dengannya; 

(c)  merumus  dan  meluluskan  caj  dan  fee  untuk  penggunaan  sumber-
sumber air dan sumber-sumber di dalamnya; 

(d) menasihati  Pihak  Berkuasa  Negeri  tentang  penetapan  sebarang 
kawasan  sebagai  kawasan  yang  ditetapkan  atau  zon  terlindung 
untuk perlindungan, pengawalan dan pengurusan yang lebih rapi 
bagi kawasan itu; 

(e) mengatur dan mengawalselia mana-mana aktiviti pengubahan 
sumber dan tindakan seseorang atau badan berkenaan mana-mana 
sumber air; 

(f) menetap  dan  mengenakan  fee  dan  apa-apa  caj  lain  yang 
berhubungan  dengan  pelaksanaan  fungsi-fungsi  dan  kuasa-
kuasanya di bawah Enakmen ini;

 
(g) membina,  menyelenggara,  memulih,  mendiami  semula  dan 

menggunakan  sebarang  struktur,  bangunan,  atau  kerja-kerja  di 
dalam batasan mana-mana sumber air;

 
(h) membina, menyelenggara, memperbaiki, memulih dan membaik pulih 

sebarang kerja-kerja di  luar batasan sumber-sumber air  seperti  yang 
diperlukan  untuk  perlindungan  kerja-kerja  kepunyaannya  di  dalam 
batasan mana-mana sumber air; 

(i)  mengawalselia  pengeluaran  lesen  dan  permit  atas  terma-terma  dan 
syarat-syarat  yang dianggap wajar  untuk  masuk kepada  atau  keluar 
daripada sebarang kawasan yang ditetapkan atau dilindungi, atau untuk 
pelaksanaan aktiviti pengubahan sumber di da1am batasanmana-mana 
sumber air dan untuk mengenakan bayaran fee bagi pengeluaran lesen 
atau permit itu

(j)  menasihati Pihak Berkuasa Negeri berhubungan dengan pemindahan 
air dari, di antara dan di kalangan negeri-negeri; 

(k)  menyelaras  kegiatan  pihak  berkuasa  awam,  pertubuhan  pemegang 
kepentingan dan mana-mana orang berhubungan dengan pengurusan, 
penggunaan efisien dan pemuliharaan sumber-sumber air; 

(l)   melantik atau menggaji agen, penasihat teknikal, konsultan atau orang 
lain untuk mengendalikan apa-apa perkara atau memasukki kontrak 
bagi pelaksanaan apa-apa kerja, untuk perkongsian keuntungan atau 
usahasama dengan mana-mana orang atau badan; 

(m) memperolehi melalui pembelian, hadiah atau sebaliknya dan 
melupuskan atau berurusan dengan harta alih dan harta tak alih dan 
sebarang kepentingan di dalamnya, atas terma-terma dan syarat-syarat 
yang dianggap wajar oleh Lembaga; 

(n) membuat atau melaksanakan sebarang perbuatan yang dianggap oleh 
Lembaga sebagai perlu, bermanfaat atau suai manfaat untuk dilakukan 
atau  dibuat  di  dalam  pelaksanaan  tugas-tugasnya  atau  untuk 
melaksanakan secara lebih berkesan tujuan-tujuan Enakmen ini; dan

(o) melaksanakan semua fungsi dan kuasa dan menjalankan semua tugas 
yang diberikan atau diwakilkan kepadanya di bawah atau berkenaan 
mana-mana undang-undang bertulis yang lain. 

Kuasa untuk menubuhkan Perbadanan

7.    Lembaga bolehlah dari  semasa ke  semasa,  dengan  kelulusan Pihak Berkuasa 
Negeri, menurut Jadual 2,  menubuhkan suatu perbadanan untuk melaksanakan dan 
mempunyai tanggungjawab, pejalanan dan pengurusan terhadap mana-mana sumber 
air yang telah diurus oleh Lembaga pada melaksanakan tugas dan fungsinya di bawah 
seksyen 6. 

Perwakilan

8.   (1) Lembaga bolehlah, tertakluk kepada apa-apa syarat, had atau sekatan yang 
didapatinya  patut  dikenakan,  mewakilkan  kepada  mana-mana  jawatankuasa, 
jawatankuasa kecil,  pihak berkuasa awam atau Pengerusi,Timbalan Pengerusi atau 
Pengarah  kuasa  serta  kebenaran  untuk  melaksanakan  bagi  pihaknya  mana-mana 
fungsi,tanggungjawab dan kuasa yang ditentukan oleh Lembaga untuk dilaksanakan 
di  dalam atau  di  luar  Negeri  kecuali  kuasa  untuk  meminjam wang,  mendapatkan 
pinjaman atau membuat peraturan dan sebarang fungsi, tugas atau kuasa yang telah 
diwakilkan boleh dilaksanakan atau dilakukan di atas nama dan bagi pihak Lembaga. 

(2)  Tanpa  prejudis  kepada  keluasan  subseksyen  (1),  Lembaga  boleh 
mewakilkan  kepada  Pengerusi,  Timbalan  Pengerusi,  Pengarah  atau  mana-mana 
ahlinya, pegawainya atau jawatankuasanya kuasa untuk membenarkan perbelanjaan 
dari Tabung atau sebarang wang lain di bawah kawalan Lembaga sehingga satu had 
yang disebutkan oleh Lembaga dalam kes itu. 

Arahan oleh Pihak Berkuasa Negeri

9.      Pihak Berkuasa Negeri  boleh,  dari  semasa ke semasa,  memberikan kepada 
Lembaga  arahan-arahan  yang  bersifat  am  yang  bukan  tak  konsisten  dengan 
peruntukan Enakmen  ini dan Lembaga hendaklah melaksanakan arahan-arahan itu.

Maklumat kepada pihak Berkuasa Negeri

10.  Lembaga  hendaklah  membekalkan  sebarang  penyata,  laporan,  akaun  dan 
maklumat kepada Pihak Berkuasa Negeri berhubung dengan hartanya, kewangannya 
dan kegiatannya seperti diperlukan atau diarahkan oleh Pihak Berkuasa Negeri dari 
semasa ke semasa. 

BAHAGIAN III

PENGARAH, PEGAWAI DAN PENGKHIDMAT LEMBAGA

Perlantikan Pengarah dan Pegawai lain

11.  (1) Lembaga hendaklah melantik seorang Pengarah atas apa-apa terma dan syarat 
yang di tentukan oleh Lembaga. 
(2) Pelantikan Pengarah hendaklah dengan terlebih dahulu mendapat kelulusan Pihak 
Berkuasa Negeri dan hendaklah disiarkan di dalam Warta. 

(3) Jika pada sesuatu tempoh Pengarah atas apa-apa sebab tidak boleh menjalankan 
kuasa dan tugas  jawatannya  Lembaga boleh melantik  orang lain  yang layak dan 
wajar untuk bertindak sebagai Pengarah. 

(4) Lembaga boleh melantik, dengan terma-terma dan syarat-syarat yang difikirkan 
berpatutan,  mana-mana  pegawai  dan  pengkhidmat  lain  yang  diperlukan  untuk  , 
menjalankan tujuan-tujuan Enakmen ini. 

Tugas Pengarah

12. Pengarah hendaklah- 

(a)  bertanggungjawab  untuk  memastikan  pentadbiran  dan  pengurusan 
Lembaga yang patut; 

(b)  bertanggungjawab untuk penyediaan dasar-dasar,  pelan-pelan,  program-
program,  skim-skim  atau  projek-projek  untuk  dipertimbangkan  oleh 
Lembaga; 

(c) bertanggungjawab untuk melaksanakan, menyelia dan mengawal kesemua 
keputusan-keputusan  dasar,  pelan-pelan,  program-program,  skim-  skim 
dan projek-projek yang diluluskan oleh Lembaga; 

(d)  menjalankan penyeliaan dan kawalan ke atas kesemua pegawai-pegawai 
dan pengkhidmat- pengkhidmat Lembaga; dan 

(e) melakukan tugas-tugas dan mengunakan kuasa yang dari semasa ke semasa 
ditetapkan atau diwakilkan oleh Lembaga atau sebagaimana yang diarah 
oleh Pengerusi. 

Kuasa untuk menentukan syarat perkhidmatan

13.  (1)  Pegawai-pegawai  dan  pengkhidmat-pengkhidmat  Lembaga  hendaklah 
memegang jawatan selama tempoh perkhidmatan yang ditetapkan, menerima ganjaran 
gaji,  fee dan elaun, tertakluk kepada syarat-syarat perkhidmatan sebagaimana yang 
ditetapkan oleh Lembaga dengan kelulusan Pihak Berkuasa Negeri. 

(2) Lembaga bolehlah, dengan kelulusan Pihak Berkuasa Negeri, membuat peraturan 
yang difikirkannya perlu atau sesuai untuk menentukan syarat-syarat perkhidmatan 
pegawai-pegawai dan pengkhidmat-pengkhidmatnya. 

Tatatertib

14.  Lembaga  hendaklah  mempunyai  kuasa  tatatertib  ke  atas  semua  pegawai  dan 
pengkhidmatnya  dan  hendaklah  menjalankan  kawalan  tatatertib  berkenaan  dengan 
semua orang yang sedemikian menurut Enakmen ini dan mana- mana peraturan yang 
dibuat di bawah seksyen 16. 

Jawatankuasa tatatertib

15.  (1)  Lembaga bolehlah menubuhkan jawatankuasa tatatertib yang berlainan bagi 
kategori berlainan pegawai tatatertib dan pekerjanya. 
     
      (2) Yang berikut hendaklah terpakai bagi sebuah jawatankuasa tatatertib- 

(a) sesuatu jawatankuasa tatatertib hendaklah terdiri daripada apa-apa bilangan 
anggota Lembaga selain Pengarah atau pekerja  Lembaga atau apa-  apa 
gabungan anggota dan pekerja itu dan 

(b)  seseorang pekerja yang menjadi anggota sesuatu jawatankuasa tatatertib 
tidaklah boleh lebih  rendah pangkatnya daripada seseorang pekerja yang 
ke  atasnya  jawatankuasa  yang  dia  menjadi  anggota  mempunyai  kuasa 
tatatertib. 

     (3) Sesuatu jawatankuasa tatatertib hendaklah menjalankan kuasanya dalam segala 
perkara  yang  berhubungan  dengan  tatatertib  pekerja  yang  diletakkan  di  bawah 
bidang kuasanya. 

  
    (4)  Pada  menjalankan  fungsi  dan  kuasa  tatatertibnya,  sesuatu  jawatankuasa 

hendaklah mempunyai kuasa untuk mengambil tindakan tatatertib dan mengenakan 
apa-apa  hukuman  atau  apa-apa  gabungan  dua  hukuman  tatatertib  atau  lebih 
sebagaimana yang diperuntukkan di  bawah mana-mana peraturan tatatertib  yang 
dibuat di bawah seksyen 16. 

Peraturan tatatertib
 
16. (1)  Lembaga  bolehlah,  dengan  terlebih  dahulu  mendapat  kelulusan  Pihak 
Berkuasa Negeri, membuat peraturan-peraturan untuk mengadakan peruntukan bagi 
tatatertib pekerjanya. 

       (2) Peraturan-peraturan tatatertib yang dibuat di bawah seksyen ini- 

(a)  boleh mewujudkan kesalahan tatatertib; 

(b)  boleh  mengadakan  peruntukan  bagi  hukuman  tatatertib  yang  didapati 
sesuai oleh Lembaga dan hukuman itu boleh meliputi- 

(i) amaran; 

(ii) denda; 

(iii) pelucuthakan emolumen; 

(iv) penangguhan pergerakan gaji;

(v) pengurangan gaji; 

(vi) penurunan pangkat dan 

(vii) buang kerja; 

(c)  hendaklah  memberikan  peluang  kepada  pekerja  yang  terhadapnya 
prosiding  tatatertib  itu  diambil  peluang  membuat  representasi  terhadap 
pertuduhan tatatertib yang dibuat terhadapnya sebelum keputusan dicapai oleh 
jawatankuasa tatatertib kecuali dalam hal-hal yang berikut- 

(i) jika seseorang pekerja dibuang kerja atau diturunkan pangkat atas 
alasan  kelakuan  yang  berkenaan  dengannya  suatu  pertuduhan 
jenayah telah dibuktikan terhadapnya; 

(ii)  jika Lembaga,  atas syor  arahan Menteri  yang dipertanggungkan 
dengan  hal-ehwal  dalam  negeri,  berpuashati  bahawademi 
kepentingan keselamatan Malaysia atau mana-mana bahagiannya 
adalah tidak suai manfaat untuk menjalankan kehendak perenggan 
ini; atau 

 
(iii) jika telah- 

(A)  dibuat  terhadap  seseorang  pekerja   apa-apa  perintah 
tahanan, pengawasan, kediaman terhad, buang negeri atau 
deportasi; atau 

(B)  dikenakan  terhadap  seseorang  pekerja  apa-apa  bentuk 
sekatan atau pengawasan dengan bon atau  selainnya; di 
bawah  mana-mana  undang-undang  yang  berhubungan 
dengan  keselamatan  Malaysia  atau  mana-mana 
bahagiannya,  pencegahan jenayah,  tahanan  pencegahan, 
kediaman  terhad,  buang  negeri,  imigresen  atau 
perlindungan wanita dan gadis;

(d) boleh mengadakan peruntukan bagi penahanan kerja dengan pengurangan 

emolumen  seseorang  pekerja  sementara  menanti  selesainya  prosiding 
jenayah atau prosiding tatatertib terhadapnya dengan tujuan membuang 
kerja atau menurunkan pangkatnya; 

(e)  boleh  mengadakan  peruntukan  bagi  penggantungan  tanpa  emolumen 
seseorang pekerja  

(i)  jika  pekerja  itu  telah  disabitkan  oleh  sesuatu  mahkamah 
jenayah; atau 

(ii) jika suatu perintah tahanan atau sekatan telah dikenakan ke 
atas pekerja itu; dan 

(f)  boleh  mengadakan  peruntukan  bagi  tatacara  pendengaran  rayuan  oleh 
Lembaga Rayuan Tatatertib yang ditubuhkan di bawah seksyen 17.

Lembaga rayuan tatatertib

17.  (1)   Suatu  keputusan  jawatankuasa  tatatertib  boleh  dirayu  kepada  Lembaga 
Rayuan Tatatertib dan hendaklah terdiri daripada anggota yang berikut:

(a)Timbalan Pengerusi Lembaga, yang hendaklah menjadi pengerusi Lembaga 
Rayuan Tatatertib dan mempunyai undi pemutus dan 

(b) Dua anggota Lembaga yang lain, yang bukannya anggota jawatankuasa 
tatatertib yang keputusannya ialah hal perkara rayuan itu, yang hendaklah 
dilantik  oleh  pengerusi  Lembaga  Rayuan  Tatatertib  dengan  kelulusan 
Lembaga bagi maksud rayuan itu. 

(2)  Apabila  Lembaga  Rayuan  Tatatertib  menimbangkan  sesuatu  rayuan, 
anggota jawatankuasa tatatertib yang terhadap keputusannya rayuan itu dibuat tidak 
boleh  hadir  pada  atau  dengan  apa-apa  cara  mengambil  bahagian  dalam  apa-apa 
prosiding yang berhubung dengan rayuan itu. 

(3)  Lembaga  Rayuan  Tatatertib  boleh  mengesahkan,  mengakaskan  atau 
mengubah keputusan jawatankuasa , tatatertib. 

Penamatan perkhidmatan demi kepentingan awam

18.  (1)  Jika  Lembaga  mendapati  atau  jika  representasi  dibuat  kepada  Lembaga 
bahawa adalah wajar perkhidmatan kepentingan seseorang pekerja ditamatkan demi 
kepentingan  awam,  maka  Lembaga  bolehlah  meminta  daripada  pegawai  atasan 
pekerja itu suatu laporan lengkap yang mengandungi butir- butir yang berhubungan 
dengan kerja dan tatakelakuan pekerja itu. 

   (2) Jika, setelah menimbangkan laporan yang diterima di bawah subseksyen (1), 
Lembaga  berpuas  hati  bahawa   dengan  mengambil  kira  syarat  perkhidmatan, 
kebergunaan pekerja itu, kerja dan tatakelakuan pekerja itu dan segala  hal keadaan 
lain kes itu, adalah wajar demi kepentingan awam untuk berbuat demikian, Lembaga 
boleh menamatkan perkhidmatan pekerja itu berkuat  kuasa mulai dari  tarikh yang 
ditentukan oleh Lembaga. 
 
(3)  Adalah sah di sisi undang-undang bagi jawatankuasa tatatertib yang berkenaan 
untuk  mengesyorkan  kepada  Lembaga  supaya  perkhidmatan  seseorang  pekerja 
ditamatkan demi kepentingan awam, walaupun prosiding tatatertib belum dijalankan 
di  bawah  Enakmen  ini,  dan  Lembaga  boleh  dengan  demikian  menamatkan 
perkhidmatan pekerja itu. 
      
(4)   Walau apa pun apa-apa jua dalam Enakmen ini dan mana-mana undang-undang 
lain  yang  berlawanan,  dalam  menamatkan  perkhidmatan  seseorang  pekerja  demi 
kepentingan awam di bawah seksyen ini, pekerja itu boleh tidak diberikan peluang 
untuk didengar dan seseorang pekerja yang perkhidmatannya telah ditamatkan demi 
kepentingan awam di bawah seksyen ini tidak boleh dianggap telah dibuang kerja, 
tanpa mengira sama ada penamatan perkhidmatan pekerja itu melibatkan suatu unsur 
hukuman atau berkaitan dengan tatakelakuan berhubungan dengan jawatannya yang 
dianggap oleh Lembaga tak memuaskan atau patut disalahkan. 

Pengenaan surcaj

19. (1)   Seseorang yang sedang atau pernah bekerja dengan Lembaga boleh disurcaj 
jika ternyata kepada Lembaga bahawa orang itu- 

 (a)  tidak  memungut  apa-apa  wang yang terhutang kepada  Lembaga yang 
pemungutan wang itu adalah atau telah menjadi tanggungjawabnya; 

(b)  adalah  atau  pernah  bertanggungjawab  bagi  apa-apa  pembayaran  wang 
daripada  Lembaga  yang  tidak  sepatutnya  dibuat  atau  bagi  apa-apa 
pembayaran wang yang tidak diluluskan dengan sewajarnya; 

(c)  adalah  atau  telah  bertanggungjawab,  secara  langsung  atau  secara  tak 
langsung, bagi apa-apa kekurangan dalam, atau bagi pemusnahan, apa-
apa wang, barang simpanan atau harta lain Lembaga; 

(d)  tidak  membuat  apa-apa  pembayaran,  atau  adalah  atau  telah 
bertanggungjawab  bagi  apa-apa  kelewatan  dalam  pembayaran  wang 
daripada  Lembaga  kepada  mana-mana  orang  yang  kepadanya 
pembayaran itu kena dibuat di bawah mana-mana undang-undang, atau di 
bawah mana-mana kontrak, perjanjian atau perkiraan yang dibuat antara 
orang itu dengan Lembaga; atau 

(e) sebagai atau semasa menjadi pegawai perakaunan, tidak menyimpan akaun 
atau rekod yang sepatutnya. 

  (2) Dalam seksyen ini, "pegawai perakaunan" termasuklah seseorang pekerja yang 
dipertanggungkan dengan- 

(a)  kewajipan  untuk  memungut,  menerima  atau  mengakaunkan,  atau  yang 
sebenarnya  memungut,  menerima  atau  mengakaunkan,  apa-apa  wang 
Lembaga; 

(b)  kewajipan untuk membuat pembayaran, atau yang sebenarnya membuat 
pembayaran, daripada  apa-apa wang Lembaga; atau

(c) kewajipan untuk menerima, menyimpan, melupuskan atau mengakaunkan, 
apa-apa  barang  simpanan  dan  harta  Lembaga,  atau  yang  sebenarnya 
menerima,  memegang,  melupuskan  atau  mengakaunkan  tentang  barang 
simpanan dan harta itu. 

Pemberitahuan tunjuk sebab sebelum di surcaj

20.  Lembaga  hendaklah,  sebelum  seseorang  disurcaj,  tunjuk  menyampaikan 
kepadanya  suatu  pemberitahuan  bertulis  sebelum  yang  memintanya  menunjukkan 
sebab mengapa dia tidak patut disurcaj 

Amaun surcaj

21. Jika penjelasan yang memuaskan hati tidak diterima  dalam masa empat belas hari 
dari  tarikh  pemberitahuan  disampaikan  kepada  seseorang  di  bawah  seksyen  20, 
Lembaga boleh- 

(a)  dalam hal  mana-mana  perbuatan  atau  peninggalan  yang disebut  dalam 
perenggan 19(1)(a),  (b)  dan  (c),  mensurcajkan terhadap orang itu wang 
yang tidak melebihi amaun yang tidak dipungut,  atau apa-apa bayaran 
yang tidak sepatutnya dibuat, atau kekurangan dalam atau pemusnahan 
harta yang dilakukan; dan 

(b) dalam hal mana-mana perbuatan atau peninggalan yang disebutkan dalam 
perenggan 19(1)(d) dan  (e),  mensurcajkan apa-apajumlah wang terhadap 
orang itu sebagaimana yang didapati patut oleh Lembaga.

Pemberitahuan surcaj
 
22. Lembaga hendaklah memberitahu orang yang disurcajkan berkenaan dengan apa-
apa surcaj yang tahuan dikenakan di bawah seksyen 21. 

Penarikan balik surcaj

23. Walau apa pun apa-apa jua seksyen 21 dan 22, Lembaga boleh pada bila-bila 
masa  menarik  balik  apa-  apa  surcaj  yang  berkenaan  dengannya  penjelasan  yang 

memuaskan hati telah diterima atau jika temyata selainnya bahawa tiada surcaj patut 
dikenakan,  dan Lembaga  hendaklah dengan serta-merta  memberitahu orang yang 
disurcaj itu tentang penarikan balik itu. 

Mendapatkan semula surcaj

24. Amaun apa-apa surcaj yang dikenakan di bawah seksyen 21 dan tidak ditarik balik 
di bawah seksyen 23 semula  hendaklah menjadi hutang yang kena dibayar kepada 
Lembaga daripada orang yang disurcaj dan boleh didakwa dan didapatkan di dalam 
mana-mana mahkamah atas guaman Lembaga dan boleh juga,  jika diarahkan oleh 
Lembaga, didapatkan melalui potongan- 

(a) daripada gaji orang yang disurcajkan; atau 

(b) daripada pencen orang yang disurcajkan,

dengan  ansuran  bulanan  yang  sama  banyak  yang  tidak  melebihi  satu  per  empat 
daripada  jumlah  gaji  atau  pencen bulanan,  mengikut  mana-mana yang berkenaan, 
orang itu. 
 
Lembaga boleh menerima pakai peraturan-peraturan dsb

25. Dalam membuat apa-apa peraturan di bawah Bahagian ini,Lembaga boleh, dengan 
kelulusan  Pihak  Berkuasa  Negeri,  menerima  pakai  dengan  membuat  apa-apa 
peraturan-  ubahsuaian  yang  difikirkannya  patut  mana-manaperaturan-peraturan 
kaedah, dasar, pekeliling dan arahan yang diperbuat atau dikeluarkan oleh Kerajaan 
Negeri atau Kerajaan Persekutuan. 

Jawatankuasa

26. (1) Lembaga bolehlah menubuhkan apa-apa jawatankuasa yang difikirkannya suai 
manfaat  untuk melaksanakan mana-mana fungsi dan kuasa yang boleh diwakilkan 
oleh Lembaga atau untuk memeriksa dan melaporkan kepada Lembaga berkenaan 
apa-apa hal yang berikutan atau berhubungan dengan mana-mana fungsi dan kuasa 
Lembaga di bawah Enakmen ini. 
     
 (2) Hendaklah ditubuhkan suatu Jawatankuasa Teknika1 yang terdiri daripada- 

(a) seorang Pengerusi, yang adalah Timbalan Pengerusi Lembaga; . 

(b) Pengarah; 

(c) Pengarah Jabatan Pengairan dan Saliran Negeri

(d) Pengarah Unit Perancangan Ekonomi Negeri, 

(e) Pengarah Jabatan Perancangan Bandar dan Desa Negeri; 

(f) Pengarah Jabatan Bekalan Air Negeri; 

(g) Pengarah Jabatan Tanah dan Galian Negeri; 

(h) Pengarah Jabatan Alam Sekitar Negeri;

(i) Pengarah Jabatan Perhutanan Negeri;

(j)  Pengarah  Jabatan  Pertanian  Negeri  atau  mana-mana  pegawai  yang 

dipertanggungjawabkan untuk hal ehwal itu dalam Negeri; 

(k)  Pengarah  Jabatan  Perikanan  Negeri  atau  mana-  mana  pegawai  yang 

dipertanggungjawabkan untuk hal ehwal itu dalam Negeri; 

(1)  Pengarah Jabatan Penyiasatan Kajibumi Negeri atau mana-mana pegawai 

yang dipertanggung- jawabkan untuk hal ehwal itu dalam Negeri; 

(m) Yang Dipertua Majlis-Majlis Perbandaran atau mana-mana pegawai yang 

dipertanggung- jawabkan untuk hal ehwal itu dalam Negeri; dan 

(n) mana-mana anggota yang boleh dilantik oleh Lembaga. 

(3)   Jawatankuasa  Teknikal  dan  mana-mana  jawatankuasa  yang  lain  bolehlah 
mengambil apa-apa tindakan yang perlu untuk memastikan pelaksanaan yang efektif 
bagi  mana-mana fungsi  dan  kuasa  yang telah  diberikan  yang hendaklah  tertakluk 
kepada arahan oleh Lembaga

(4)   Sesuatu jawatankuasa hendaklah terdiri  daripada seorang Pengerusi  dan tidak 
lebih  daripada  12  orang  anggota  yang  boleh  dibayar  dengan  elaun  tertentu  yang 
ditetapkan oleh Lembaga dengan kelulusan Pihak Berkuasa Negeri. 

(5)   Syarat-syarat  yang  terkandung  di  dalam  Jadual  3  adalah  mutatis  mutandis  
dipakaikan berhubungan jawatankuasa yang dilantik di bawah seksyen ini. 

Orang  yang tidak  boleh  dilantik  sebagai  anggota  atau diambil  bekerja  sebagai 
pegawai atau pengkhidmat Lembaga

27.  (1)   Tiada  seseorang  yang  bo1eh  di1antik  sebagai  anggota,  pegawai  atau 
pengkhidmat  kepada  Lembaga  atau  sebagai  sebagai  ah1i  jawatankuasa  Lembaga 
sekiranya  mempunyai   apa-apa  kepentingan,  secara  langsung  atau  tidak,  dengan 
bekerja mana-mana orang, badan, perbadanan atau syarikat yang menjalankan atau di 
lantik atau yang akan menjalankan atau akan di  lantik untuk mana-mana kontrak-
kontrak  projek-projek  Lembaga  atau  kegiatan  yang  sedemikian  atau  mana-mana 
gabungannya

    (2) Wa1au apa-apa pun apa jua subseksyen (1) seseorang bo1eh di1antik sebagai 
anggota, pegawai atau pengkhidmat kepada Lembaga atau sebagai ah1i jawatankuasa 
Lembaga  sekiranya  mempunyai  kepentingan,  secara  1angsung  atau  tidak,  hanya 
sebagai pemegang saham syarikat yang dirujuk di da1am subseksyen itu dan dengan 
syarat  saham  yang  dipegang  tidak  memberikan  kepentingan  kawa1an,  secara 
1angsung atau tidak, sekiranya yang demikian ada1ah dianggap sebagai kepentingan 
kawa1an  di bawah subseksyen 6A(4) Akta Syarikat 1965. 

Akta 125 

    (3) Sebe1um seseorang itu di1antik sebagai anggota, pegawai atau pengkhidmat 
Lembaga atau sebagai ah1i jawatankuasa Lembaga, mana-mana kepentingan seperti 
yang  dinyatakan  di  da1am subseksyen  (1)  hendak1ah  diisytiharkan  kepada  pihak 
berkuasa yang melantiknya sama ada dia mempunyai kepentingan yang dirujukkan di 
da1am subseksyen (1). 
  
   (4)  Sekiranya  mana-mana  anggota,  pegawai  atau  pengkhidmat  mempero1ehi 
kepentingan  itu  sete1ah  berkuatkuasanya  Enakmen  ini,  ianya  hendak1ah  berhenti 
daripada  menjadi  anggota,  pegawai  atau  pengkhidmat  kepada  Lembaga  atau 
jawatankuasa Lembaga itu, dan per1antikannya akan dianggap bata1 serta-merta. 
   
 (5) Subseksyen (4) tidak terpakai di mana anggota, pegawai atau pengkhidmat itu 
mewarisi  atau  dikurniakan  kepentingan  itu  dan  me1epaskan  atau  me1upuskan 
kepentingan itu di dalam masa tiga bulan dari tarikh ianya diwarisi atau dikurniakan 
dan  dalam  tempoh  itu  melaporkan  secara  bertulis  kepada  pihak  berkuasa  yang 
melantiknya berkenaan dengan hakikat pelepasan atau pelupusan kepentingan itu. 

     (6) Sesiapa yang melanggar seksyen ini adalah  melakukan kesalahan dan apabila 
disabitkan boleh didenda  tidak melebihi  lima puluh ribu ringgit  atau dipenjarakan 
selama tempoh tidak melebihi lima tahun atau kedua-duanya. 

Pengkhidmat awam untuk maksud Kanun Keseksaan F.M.S Cap.45 

28. Ahli, pegawai dan pengkhidmat kepada Lembaga dan ahli kepada jawatankuasa 
Lembaga  itu  adalah  untuk  pengkhidmat  awam  sebagaimana  yang  ditakrifkan  di 
bawah Kanun Keseksaan 

Akta Perlindungan Pihak Berkuasa Awam 1948 
Akta 198

29. (1) Akta Perlindungan Pihak Berkuasa Awam, 1948 hendaklah terpakai berkenaan 
mana-mana tindakan undang-undang, guaman, pendakwaan atau prosiding terhadap 
Lembaga  atau  terhadap  mana-mana  ahli,  pegawai  pengkhidmat  atau  agen 
berhubungan apa-apa tindakan, kelalaian atau salahlaku yang dibuat atau dilakukan 
bersandang jawatan berkenaan. 

   (2) Tiada perkara atau benda dilakukan dan tiada  perjanjian yang dimasuki oleh 
Lembaga  dan  tiada  perkara   atau  benda  dilakukan  oleh  anggota,  pegawai, 
pengkhidmat atau agen Lembaga yang bertindak di bawah arahan Lembaga, sekiranya 
perkara atau benda dilakukan atau perjanjian itu dilakukan secara  bona fide  untuk 
tujuan Enakmen ini,  akan mendedahkan anggota, pegawai, pengkhidmat atau agen 
kepada  Lembaga  kepada  apa-  apa  tindakan  undang-undang,  tanggungjawab  atau 
tuntutan, dan segala perbelanjaan oleh Lembaga atau mana-mana anggota, pegawai, 
pengkhidmat  atau  agen  yang berkenaan  hendaklah  dibayar  oleh  Lembaga  dengan 
wang dari Tabung. 

BAHAGIAN IV

KEWANGAN

Kumpulan wang

30.  Untuk  tujuan  Enakmen ini  maka adalah  ditubuhkan suatu  Tabung selepas  ini 
disebutkan sebagai "Tabung itu", yang hendaklah ditadbir dan dikawal oleh Lembaga- 

 (a) Tabung itu hendaklah terdiri daripada- 

(i)  apa-apa jumlah wang yang diperuntukkan  dari semasa ke semasa 
oleh Kerajaan Negeri dan Kerajaan Persekutuan;

(ii)  apa-apa  jumlah  wang  yang  diagihkan  dari  semasa  ke  semasa 
kepada  Lembaga  daripada  hasil  pinjaman  yang  diperolehi  oleh 
Kerajaan Negeri; 

(iii) apa-apa jumlah wang yang dari semasa ke semasa dipinjam oleh 
Lembaga  bagi  tujuan  memenuhi  obligasinya  atau  menunaikan 
mana-mana fungsi dan kuasanya; 

(iv) wang yang diperolehi Lembaga daripada mana-mana projek, skim 
atau rancangan yang dibiayai melalui Tabung itu;

(v) wang yang diperolehi atau terbit daripada apa-apa harta, pelaburan, 
gadai-janji, gadaian atau debentur yang diperoleh oleh atau yang 
terletak hak pada Lembaga; 

(vi)  apa-apa  fee  atau  caj  lain  yang  dikenakan   dan  dipungut  oleh 
Lembaga; dan 

(vii) segala jumlah wang atau harta lain yang mungkin dengan apa-apa 
cara menjadi kena dibayar kepada atau terletakhak pada Lembaga 
berkenaan dengan apa-apa perkara bersampingan dengan fungsi- 
fungsi dan kuasa-kuasanya. 

   (b) Tabung itu hendaklah dibelanjakan bagi maksud- maksud yang berikut- 

(i) semua  perbelanjaan,  termasuk   perbelanjaan  modal  yang 
ditanggung  oleh  Lembaga  da1am  melaksanakan  fungsi  dan 
tugasnya; 

(ii)  wang  untuk  membayar  balik  pinjaman  yang  diberi  kepada 
Lembaga di bawah kuasa meminjamnya; 

(iii)  gaji,  fee  dan  ganjaran  pegawai,  agen  serta  pengkhidmat  dan 
penasihat  teknikal  serta  penasihat  lain  Lembaga,  termasuk 
pinjaman yang diberi kepada pegawai dan pengkhidmat; dan 

(iv) apa-apa subsidi atau kemudahan kredit yang diberi oleh Lembaga 
mengikut kuasanya di bawah Enakmen ini. 

Hadiah

31.  Lembaga bolehlah menerima apa-apa hadiah yang  diberi kepada Lembaga bagi 
segala atau mana-mana daripada maksud yang dinyatakan dalam Enakmen ini dan, 
tertakluk  kepada  syarat-syarat  mengenai  mana-mana  hadiah  itu,  boleh 
menggunakannya bagi maksud-maksud itu mengikut peruntukan Enakmen ini. 

Kuasa untuk meminjam

32. Lembaga bolehlah, dengan kelulusan Pihak Berkuasa Negeri, meminjam atas apa-
apa terma dan apa-apa syarat meminjam yang ditentukan oleh Pihak Berkuasa Negeri, 
apa-apa  .jumlah  wang yang diperlukan oleh  Lembaga untuk  melaksanakan mana-
mana fungsi dan kuasanya di bawah Enakmen ini. 

Kewangan

33.  (1)  Perbelanjaan Lembaga, setakat had yang  dibenarkan oleh Pihak Berkuasa 
Negeri  mengikut  subseksyen  (2)  pada  mana-mana  satu  tahun,  hendaklah  dibayar 
daripada Tabung itu. 
    
  (2)  Lembaga  hendaklah,  sebelum  permulaan  Julai  atau  mana-mana  masa  yang 
ditetapkan oleh Pihak Berkuasa Negeri, menyerahkan kepada Pihak Berkuasa Negeri 
anggaran perbelanjaan untuk tahun hadapan dalam bentuk dan beserta butir-butir yang 
dikehendaki  oleh  Pihak  Berkuasa  Negeri  dan  Pihak  Berkuasa  Negeri  hendaklah 
sebelum permulaan tahun hadapan memberitahu Lembaga berkenaan jumlah yang 
dibenarkan  untuk  perbelanjaan  secara  amnya  atau  pun  berkenaan  jumlah  yang 
dibenarkan untuk setiap jenis perbelanjaan. 

  (3) Lembaga bolehlah pada bila-bila masa menyerahkan anggaran tambahan untuk 
mana-mana satu tahun dan Pihak Berkuasa Negeri boleh memberikan kesemua atau 

mana-mana  bahagian  perbelanjaan  tambahan  yang  termasuk  di  dalam  anggaran 
tambahan itu. 

Pinjaman dan biasiswa kepada pegawai dan pekerja

34. (1) Tertakluk kepada subseksyen (2), (3) dan (4), Lembaga tidak boleh memberi 
pinjaman wang kepada seorang pegawai atau pekerjanya- 

     
      (2) Lembaga bolehlah memberi pinjaman wang kepada seorang pegawai atau 

pekerjanya untuk- 

(a)  pembelian,  pembinaan,  pengubahan,  pengubahsuaian  atau  pembesaran 
rumah di mana ia tinggal atau berniat untuk tinggal; 

(b) melepaskan gadaian atau sekatan di atas rumah itu; 

(c) pembelian kenderaan; dan 

(d) pembelian lain yang difikirkan wajar. 

      (3) Lembaga bolehlah, di mana ia berpuas hati bahawa  keadaan yang khas atau 
keadaan  belas-kasihan  wujud  atau  tujuannya  sesuai,  memberi  pinjaman  kepada 
seorang  pegawai atau pekerjanya atas terma-terma dan syarat-syarat Lembaga fikir 
wajar, wang tidak melebihi pada mana-mana ketika sejumlah tiga bulan gaji pegawai 
atau pekerja itu. 
   
      (4) Lembaga bolehlah menganugerahkan pinjaman pelajaran atau biasiswa kepada 
mana-mana pegawai atau pekerjanya atau mana-mana anak (termasuk anak tiri atau 
anak angkat) pegawai atau pekerja itu, atau kepada mana-mana orang yang sesuai, 
mengikut apa-apa terma dan syarat sehagaimana diluluskan oleh Lemhaga secara am 
dan atau di dalam kes tertentu. 

Sekatan pemberian bantuan kewangan dsb

35. Lembaga tidak boleh, tanpa kebenaran bertulis terdahulu Pihak Berkuasa Negeri, 
memberi bantuan kewangan kepada mana-mana syarikat, pihak berkuasa awam, atau 
mana-mana badan atau orang melalui pengambilan saham atau debentur atau melalui 
pinjaman, pendahuluan, geran atau jaminan kewangan kecuali dibenarkan di bawah 
Enakmen ini. 

Pelaburan

36.  Tabung  itu  bolehlah,  setakat  yang  tidak  dikehendaki  untuk  dibelanjakan  oleh 
Lembaga,  dilaburkan  mengikut  apa-apa  cara  atau  disimpan  di  institusi  kewangan 
tertentu sebagaimana yang dibenarkan oleh Pihak Berkuasa Negeri. 

Akaun dan Audit

37. (1) Lembaga hendaklah menyimpan dengan sepatutnya akaun dan rekod lain yang 
berkenaan dengan perjalanannya mengikut prinsip perakaunan yang diterima umum 
dan  hendaklah  membuat  segala  yang  perlu  untuk  memastikan  bahawa  semua 
pendapatan ada1ah dikira secara betul dan segala perbelanjaan daripada Tabung itu 
adalah  dibenarkan  secara  betul  dan  kawalan  yang  mencukupi  dikekalkan  ke  atas 
harta-hartanya atau ianya adalah di dalam simpanan Lembaga. 

      (2) Lemhaga hendaklah mempunyai tahun kewangan  yang bermula pada 1hb 
Januari. 

      (3) Akaun Lembaga hendaklah diaudit tiap-tiap tahun oleh Juruaudit Negara atau 
juruaudit lain yang dilantik oleh Lembaga dengan kelulusan Pihak Berkuasa Negeri. 
 
      (4) Lembaga hendaklah dalam masa enam bulan selepas berakhir tiap-tiap tahun 
kewangan, dan selepas sahaja akaun-akaun Lembaga diaudit, menghantar satu salinan 
penyata akaun itu, bersama dengan satu salinan apa-apa pandangan yang dibuat oleh 
Juruaudit Negara atau juruaudit lain yang dilantik di bawah subseksyen (3) mengenai 
mana-mana penyata  atau  akaun-akaun Lembaga  dan  satu  salinan  laporan  tahunan 
yang dirujuk dalam seksyen 39. 

        (5)   Menteri Besar hendaklah mengarahkan satu salinan tiap-tiap penyataan dan 
satu  salinan  apa-apa  pandangan  oleh  Juruaudit  Negara  atau  juruaudit  lain  yang 
dilantik di  bawah subseksyen (3) mengenai  mana-mana penyata  atau akaun-akaun 
Lembaga dan satu salinan laporan tahunan yang dirujuk di dalam seksyen 39 untuk 
dibentangkan dalam persidangan Dewan Undangan Negeri. 
 
Siasatan terhadap Akaun

38.  (1)  Pihak Berkuasa Negeri  boleh pada bila-bila masa  mengarah orang tertentu 
yang  dilantik  oleh  Pihak  Berkuasa   Negeri  untuk  membuat  penyiasatan  terhadap 
buku-buku, akaun dan transaksi Lembaga. 

(2) Lembaga hendaklah memberi kepada orang itu akses kepada buku-buku, akaun 
dan dokumennya dan memberi apa-apa maklumat yang dikehendaki oleh orang itu 
untuk menjalankan penyiasatan. 

Laporan Tahunan

39. (1) Lembaga hendaklah tidak lewat daripada 30hb Jun setiap tahun kewangannya 
menyebabkan dibuat  dan dihantar  kepada Menteri  Besar suatu laporan menyentuh 
kegiatan-kegiatan Lembaga pada tahun yang lepas.  

 (2)  Menteri  Besar  hendaklah  mengarahkan  supaya  satu  salinan  tiap-tiap  laporan 
tahunan dibentangkan dalam Dewan Undangan Negeri. 

BAHAGIAN V

PERLINDUNGAN DAN PEMBANGUNAN SUMBER AIR

Tanggungjawab bagi sumber air

40. (1) Wa1au apa pun apa-apa jua peruntukan lain dalam mana-mana undang-undang 
bertulis, Lembaga hendaklah  bertanggungjawab bagi segala pengaturan dan kawalan 
semua sumber air,  termasuklah pembangunan mampan, pengurusan,  kegunaan dan 
pemuliharaan sumber air itu. 

      (2) Jika mana-mana pihak berkuasa awam atau pengendali swasta yang lain telah 
diberikan suatu tugas atau tanggungjawab yang serupa dengan subseksyen (1) oleh 
Pihak Berkuasa Negeri atau di bawah mana-mana undang-undang, ia hendak1ah terus 
melaksanakan tugasnya tetapi hendaklah menyelaraskan aktivitinya dengan Lembaga. 

Kawalan penggunaan dan saliran air

41. (1) Walau apa pun apa-apa jua peruntukan lain dalam mana-mana undang-undang 
lain, Lembaga hendaklah menjalankan penyeliaan dan kawalan ke atas penggunaan 
dan aliran air dalam mana-mana sumber air dan sama ada berlaku secara semulajadi 
atas permukaan atau subpermukaan tanah. 

(2)  Tertakluk  kepada  seksyen 45,  tiada  seseorang pun atau  pihak berkuasa  awam 
boleh, kecuali dengan kelulusan Lembaga, mengganggu aliran semulajadi air dalam 
mana-  mana  sumber  air  atau  mengambil  atau  mengguna  air  daripada  mana-mana 
sumber air kecuali dengan jumlah tertentu yang telah dibenarkan oleh Lembaga dari 
semasa ke semasa. 

(3) Dalam pelaksanaan kuasa yang diberikan oleh subseksyen (1),  Lembaga boleh 
mengambil langkah- langkah tertentu yang difikirkan perlu bagi- 

(a) pemu1iharaan, pengisian semula dan pembekalan air

(b) pengagihan air yang saksama; 

(c) penggunaan air yang bermanfaat; 

(d) perlindungan air dari pencemaran dan pembaikan mutunya, 

(e) pencegahan mana-mana gangguan yang tidak dibenarkan ke atas aliran dan 

ada tidaknya air; 

(f)  pencegahan mana-mana galangan yang tidak dibenarkan terhadap sumber 

air atau pelencongan saluran sumber air; 

(g) pencegahan pelaksanaan kerja yang tidak dibenarkan; 

(h) secara rundingan dengan pihak berkuasa awam yang berkenaan, 

peringanan dan      pengawalan banjir; dan 

(i) perlindungan alam sekitar. 

(4) Mana-mana orang yang tidak mematuhi apa-apa kehendak, arahan, perintah dan 
permintaan oleh Lembaga dalam melaksanakan kuasa di bawah subseksyen (2) adalah 
melakukan suatu kesalahan dan apabila disabitkan boleh didenda tidak melebihi lima 
puluh ribu ringgit atau dipenjarakan selama tempoh tidak melebihi dua tahun  atau 
kedua-duanya. 
 
Pelencongan aliran air 

42. (1) Kecuali sebagaimana dibenarkan secara nyata aliran air di bawah peruntukan 
mana-mana undang-undang lain,tiada seorang pun atau pihak berkuasa awam boleh, 
kecuali di bawah dan menurut terma-terma suatu lesen yang dikeluarkan di bawah 
seksyen 59, melalui longkang, saliran, saluran, paip atau lain-Iain cara melencongkan 
air mana-mana sungai daripada alur semulajadinya. 

(2) Apabila mana-mana lencongan itu telab dibuat, penghuni atau penghuni-penghuni 
tanah  (jika  ada)  yang   mendapat  manfaat  dari  pelencongan  itu  hendaklah,  jika 
sekiranya tidak ada apa-apa bukti sebaliknya, dianggap telab membuat lencongan itu. 

(3) Lesen untuk melencongkan air dari suatu sungai bagi kegunaan menjanakan letrik 
boleb diberikan oleh  Lembaga dengan kelulusan Pihak Berkuasa Negeri. 

Kuasa Pengarah terhadap zon rizab sungai dan persisiran pantai

43.  (1) Kecuali dibenarkan secara nyata di bawah peruntukan mana-mana undang-
undang  lain,  tiada  seseorang  pun  boleh,  selepas  berkuat  kuasanya  Enakmen  ini 
mengendalikan,  tanpa  kebenaran  bertulis  daripada Pengarah,  apa-apa  aktiviti 
pengubahan sumber dalam zon banjir, rizab sungai atau mana-mana zon perlindungan 
atau zon penampan yang lain yang diisytiharkan di bawah seksyen 48, atau pada, di 
dalam atau  di  atas  sesuatu  sumber  air  kecuali  aktiviti  itu  adalah  jenis  yang telah 
diisytiharkan secara bertulis oleh Pengarah tidak memerlukan kebenaran. 

(2)  Jika,  pada  pendapat  Pengarah,  sesuatu  aktiviti,  kerja,  struktur  atau  bangunan, 
dalam zon banjir, rizab sungai atau pesisiran pantai adalah menyebabkan pengurangan 
pada  kadar  aliran  sungai  atau  degradasi  kuaiti  air  atau  menjejaskan alam sekitar, 
Pengarah  bolehlah  mengarahkan  orang  yang  mengendalikan  aktiviti  itu  atau 
tuanpunya atau penghuni struktur atau bangunan secara bertulis- 

(a) untuk mengubahsuai atau menghentikan aktiviti itu; dan 

(b) untuk mengubahsuai, memindah atau mengalihkan struktur atau bangunan 

itu.  

(3)  Pengarah  atau  mana-mana  orang  yang  dibenarkan  olehnya  secara  bertulis 
bolehlah, pada bila-bila masa, memasuki dan memeriksa mana-mana bangunan atau 
premis terhadap mana sesuatu kebenaran telah diberi di bawah subseksyen (I). 

(4)  Seseorang yang melanggar  seksyen ini  adalah melakukan suatu kesalahan dan 
apabila  disabitkan  boleh  didenda  tidak  melebihi  lima  puluh  ribu  ringgit  atau 
dipenjarakan selama tempoh tidak melebihi dua tahun atau kedua-duanya; dan mana-
mana bangunan atau pembinaan yang dibina atau didirikan melanggar seksyen ini 
bolehlah dialihkan atau disebabkan dialihkan mengikut  perintah Pengarah dan kos 
pengalihan itu hendaklah ditanggung oleh orang itu. 

(5) Tidak ada apa-apa di dalam seksyen ini  hendaklah dianggap terpakai terhadap 
mana-mana  dinding,  lapis  lindung,  bangunan  atau  struktur  yang  wujud,  dalam 
pembinaan atau pembaikan pada mula berkuat kuasanya Enakmen ini. 

Kuasa untuk mengenakan caj

44.  (I)  Lembaga  boleh,  dengan  kelulusan  Pihak  Berkuasa  Negeri,  melalui 
pemberitahuan didalam Warta, mengenakan caj ke atas- 

(a) penggunaan air atau mana-mana sumber lain daripada mana-mana sumber 
air  termasuk  tetapi  tidak  terhad  kepada  abstraksi,  pengeluaran, 
pembuangan,  penyaliran,  pelencongan  dan  pengepongan  air  itu  atau 
sumber lain; dan 

(b)  pemulangan air atau pembuangan bahan buangan, kumbah atau apa-apa 
bahan pencemar ke dalam mana-mana sumber air. 

(2) Caj itu hendaklah, di mana-mana mungkin,mengambilkira nilai ekonomi sumber-
sumber itu. 

(3) Lembaga boleh, dengan kelulusan Pihak Berkuasa Negeri, mengecualikan mana-
mana orang daripada  semua atau  sebahagian  caj  itu  apabila  terdapat  permohonan 
bertulis bagi pengecualian oleh orang itu.

(4)  Sekiranya  apa-apa  caj  yang dikenakan di  bawah subseksyen (1)  masih belum 
dibayar dan tertunggak melebihi sembilan puluh hari, Lembaga boleh enggan untuk 
membekalkan air atau sumber-sumber itu mengikut mana berkenaan, dan Lembaga 
boleh  mengambil  tindakan   tertentu  yang  ia  anggap  perlu  bagi  memberhentikan 
pembuangan, aliran atau pembekalan air atau sumber- sumber itu. 

(5) Seseorang yang gagal untuk membayar caj yang dikenakan di bawah seksyen ini 
adalah  melakukan  suatu  kesalahan  dan  apabila  disabitkan  boleh  didenda  tidak 

melebihi  lima  ribu  ringgit  atau  dipenjarakan  selama  tempoh  tidak  melebihi  enam 
bulan, atau kedua-duanya. 

Hak terhadap air untuk tujuan pertanian sendiri

45. (1) Dalam seksyen ini, "tujuan pertanian saradiri" ertinya kegiatan pertanian bagi 
tujuan  untuk  membiayai  tujuan  pertanian  keluarga  atau  sekumpulan  keluarga, 
termasuklah transaksi saradiri perdagangan di tahap saradiri,  tetapi tidak .termasuk 
perusahaan  pertanian  perdagangan  yang  melibatkan  penanaman  berladang  atau 
penternakan haiwan.  

(2) Tuanpunya atau penduduk sesuatu tanah atau tempat bolehlah, tanpa apa-apa caj, 
melaksanakan  hak  persendirian  untuk  mengambil  dan  menggunakan  air  yang 
mencukupi bagi tujuan domestik dan tujuan pertanian saradiri- 

(a) jika tanah atau bangunan itu adalah menghadap suatu sumber air; dan 

(b) jika terdapat air bumi di bawah tanah atau bangunan itu. 

(3) Hak yang diberikan dalam subseksyen (2) bolehlah .dilaksanakan tertakluk kepada 
mana-mana kerja untuk mengambil dan menggunakan air itu tidak- 

(a)  menyebabkan gangguan atau pelencongan yang ketara terhadap aliran air 
dalam sumber air itu; 

(b)  menyimpan lebih daripada satu mega liter air atau kuantiti  tertentu lain 
yang diisytiharkan atau ditetapkan oleh Lembaga dari semasa ke semasa; 

(c) mengambil air dari sumber air pada kadar yang melebihi dua puluh liter se 
saat atau pada kadar tertentu lain yang diisytiharkan atau ditetapkan oleh 
Lembaga dari semasa ke semasa. 

(4) Tiada lesen diperlukan untuk menjalankan mana- mana hak yang diberikan di 
bawah  seksyen  ini.  Lembaga  boleh  mengarahkan  hak  yang  diberikan  di  bawah 
seksyen ini didaftarkan sekiranya Lembaga fikirkan bahawa- 

(a)  mana-mana  pelaksanaan  hak  itu  akan  mengurangkan  kuantiti  air  atau 
menyebabkan pengurangan terhadap kualiti air atau alam sekitar; atau 

(b)  suatu pelan pengurusan bersepadu atau pelan pengurusan air yang akan 
dilaksanakan oleh Lembaga memerlukan maklumat berkenaan hak yang 
diberikan di bawah seksyen ini. 

(5) Lembaga bolehlah, untuk tujuan pengurusan, pengawalseliaan dan pengawal ke 
atas  pejalanan  sesuatu  hak  yang  diberikan  di  bawah  seksyen  ini,  melalui 
pemberitahuan  mengarahkan  seseorang  untuk  mengambil  langkah-Iangkah  yang 
Lembaga  fikirkan  perlu  termasuk   tetapi  tidak  terhad  kepada  memasang  atau 

mengendalikan,  dari  semasa ke  semasa,  kemudahan untuk melepaskan air  melalui 
sebarang  kerja  atau  kelengkapan  untuk  tujuan  mengawalselia  atau  mengawasi 
pengaliran air dan dikendalikan mengikut masa dan tatacara yang ditentukan. 

(6)  Lembaga boleh menangguhkan atau menyekat  perjalanan hak air  persendirian, 
sama ada selama-lamanya atau untuk masa yang ditetapkan- 

(a)  jika  air  itu  disalahgunakan  atau  digunakan  dengan  cara  yang 
membahayakan alam sekitar atau  

(b) di mana arahan oleh Lembaga di bawah seksyen ini tidak dipatuhi dengan 
menghantar kepada orang yang menjalankan hak itu suatu pemberitahuan 
mengarahkan orang itu bertindak menurut arahan-arahan Lembaga. 

(7)  Seseorang  yang  gagal  untuk  mematuhi  keperluan  pemberitahuan  di  dalam 
subseksyen (6) adalah melakukan suatu kesalahan dan apabila disabitkan boleh 
didenda tidak melebihi tiga ribu ringgit atau dipenjarakan selama tempoh tidak 
melebihi tiga bulan. 

Pelaksanaan Pelan Pengurusan Bersepadu

 46.  (1)  Wa1au apa  pun apa-apa  jua  peruntukan lain  da1am mana-mana undang-
undang, Lembaga- 
 

(a) bolehlah menggubal dan melaksanakan suatu pelan pengurusan bersepadu 

bagi pemuliharaan dan pembangunan mampan mana-mana sumber air; 

(b)  hendaklah  menasihati  mana-mana  pihak  berkuasa  awam,  di  dalam 

bidangkuasa  mana  sumber  air  atau  bahagiannya  terletak,  mengenai 

pengurusan,  pemuliharaan dan pembangunan sumber air itu; 

(c)  hendaklah  melaporkan  setiap  tahun  kepada  Pihak  Berkuasa  Negeri 

mengenai kedudukan pematuhan undang-undang dan peraturan dan pelan 

Persekutuan dan Negeri atas semua sumber air di dalam Negeri; 

(d)  bolehlah  menubuhkan jawatankuasa  pengurusan  kawasan tempatan  dan 

kumpulan pemegang kepentingan untuk bekerjasama dengan Lembaga; 

(e)  memberi nasihat kepada Lembaga dalam penandaan keluasan rizab sungai 

dan zon perlindungan yang lain; dan 

(f) boleh mengawalselia pembangunan mana-mana 4 empangan, takungan atau 

pengepongan pada mana-mana sumber air

(2) Lembaga bolehlah, dengan kelulusan Pihak Berkuasa Negeri, membuat peraturan-
peraturan  di  bawah  seksyen  127  bagi  semua  yang  disebutkan  di  atas  termasuk 
pengawalan  mana-mana  aktiviti  pengubahan  sumber  yang  diusahakan  oleh  mana-
mana orang atau pihak berkuasa awam. 

Kajian Pelan Pembangunan
Akta 172

47.  Lembaga  bolehlah,  jika  diperlukan,  menasihati  mana-mana  orang  atau  pihak 
berkuasa  awam,  mengusahakan  mana-mana  kerja  atau  pembangunan  pada  mana-
mana tanah atau sebahagiannya termasuk pelupusan, pengrizaban, pemecah bahagian, 
pembahagian,  penggabungan,  pengklasan  atau  penukaran  syarat  tanah  dan 
penggubalan,  pembetulan  atau  pengemaskinian  pelan  struktur  dan  pelan  tempatan 
mengikut Akta Perancangan Bandar dan Desa, 1976. 

Penubuhan zon perlindungan

48.  (1)  Pihak  Berkuasa  Negeri  boleh  menetapkan  zon  perlindungan  dan  zon 
penampan, termasuklah tetapi tidak  terhad kepada rizab sungai dan zon banjir, 
bagi tujuan  untuk menyelamatkan mana-mana sumber air,  takungan  dan kawasan 
pantai yang sensitif kepada alam sekitar. 

(2) Sempadan mana-mana zon perlindungan yang ditubuhkan menurut subseksyen (1) 
hendaklah mengambilkira persaingan penggunaan bagi kawasan tanah yang terlibat. 

(3) Setiap zon perlindungan hendaklah ditubuhkan melalui pemberitahuan di dalam 
Warta  dan hendaklah termasuk penghuraian mengenai tujuan zon itu diisytiharkan, 
sempadan geografik zon itu dan sekatan yang terpakai dalam zon itu. 

(4)  Tiada  seorang  boleh  mengusahakan  atau  menyebabkan  diusahakan  apa-apa 
kegiatan  atau  kerja-kerja  yang menyekatkan  atau  yang  bercanggah dengan tujuan 
sesuatu zon perlindungan yang ditubuhkan. 
 
(5)  Tanpa  menjejaskan  keluasan  subseksyen  (3),Lembaga  bolehlah,  melalui 
perundingan dengan mana-mana pihak berkuasa awam, membuat sekatan dalam zon 
perlindungan yang bolehlah termasuk tetapi hendaklah tidak terhad kepada-  

(a)  sesuatu  larangan  atau  pembatasan  ke  atas  perletakan  atau  pembinaan 

mana-mana struktur atau pelaksanaan apa-apa kerja-kerja; 

(b)  sesuatu larangan atau pembatasan ke atas penggunaan atau penyimpanan 

apa-apa bahan kimia, termasuklah racun makhluk perosak atau baja; 

(c)  sesuatu larangan atau pembatasan ke atas perubahan kontour tanah yang 

sedia ada termasuk mana-mana penggredan dan pembinaan jalanraya; 

(d)  sesuatu larangan atau pembatasan ke atas ,  pembersihan atau penuaian 

sayuran, termasuk penebangan pokok, pembuangan pertumbuhan riparian 

atau penyaliran tanah perairan; dan 

(e) larangan atau pembatasan ke atas pembuangan apa-apa kumbah atau bahan 

buangan.  

(6) Seseorang yang berkepentingan atau tuanpunya atau penghuni mana-mana tanah 
dalam zon perlindungan  yang ditubuhkan menurut seksyen ini,  ketika penyerahan 
permohonan  bertulis  dibuat  kepada  Lembaga  mengikut  mana  yang  berkenaan, 
hendaklah  diberi  hak  untuk  didengar  mengenai  penubuhan  sempadan  zon  atau 
pembatasan yang dikenakan di dalam zon itu. 

(7)  Seseorang  yang  terkilan  dengan  keputusan  Lembaga  menurut  peruntukan 
subseksyen  (6)  boleh,  dalam  masa  dua  puluh  satu  hari  selepas  tarikh  keputusan, 
merayu kepada Pihak Berkuasa Negeri yang keputusannya adalah muktamad. 

(8) Sekiranya penetapan zon perlindungan mengakibatkan atau menghendaki mana-
mana tanah dijadikan tanah rizab bagi tujuan awam atau pengambilan tanah, setiap
tanah yang hendak dirizab atau diambil termasuk pemberian pampasan dan rayuan 
berhubungan  dengannya  hendaklah  dijalankan  mengikut  cara-cara  yang 
diperuntukkan oleh undang-undang yang relevan mengenai perkara itu. 

(9)  Seseorang yang melanggar  mana-mana peruntukan  dalam seksyen ini  adalah 
melakukan sesuatu kesalahan dan apabila  disabitkan boleh didenda tidak melebihi 
lima puluh ribu ringgit atau dipenjarakan selama tempoh tidak melebihi dua tahun 
atau kedua-duanya. 

Kawalan pembaziran air

49. (1) Walau apa pun apa-apa jua yang terkandung di dalam undang-undang bertulis 
lain, Pihak Berkuasa Negeri  boleh, dengan pemberitahuan bertulis, memerintahkan 
mana-mana orang atau pihak berkuasa awam untuk- 

(a)  menghalang air  yang diambil  dari  sesuatu sumber  air  dari  dibazir  atau 
digunakan secara tidak wajar; dan 

(b) mengambil, dalam masa yang ditetapkan langkah-langkah yang ditetapkan 
atau langkah berjaga-jaga bagi melindungi kualiti air di dalam sumber air 
itu; 

(2)  Mana-mana  orang  atau  pihak  berkuasa  awam,  yang  diberikan  hak  untuk 
mengambil dan menggunakan air di bawah Enakmen ini atau apa-apa undang-undang 
bertulis lain, hendaklah mematuhi apa-apa arahan yang dibuat di bawah seksyen ini. 

38



LEMBAGA URUS AIR SELANGOR

(3) Mana-mana orang atau pihak berkuasa awam yang gagal untuk mematuhi syarat-
syarat  yang dinyatakan di  dalam pemberitahuan yang telah  dikeluarkan  di  bawah 
seksyen ini adalah melakukan suatu kesalahan dan apabila disabitkan boleh didenda 
tidak  me1ebihi  lima ribu  ringgit  atau  dipenjarakan selama tempoh tidak  melebihi 
enam bulan atau kedua-duanya. 

Arahan untuk melaksanakan kerja-kerja tertentu

50.  (1)  Tiada  seorang  pun  atau  pihak  berkuasa  awam  melaksanakan  boleh 
mengendalikan  aktiviti  pengubahan  sumber  pada  kerja-kerja  tertentu  mana-mana 
sumber air 
 
(2) Lembaga bolehlah, melalui pemberitahuan bertulis,  memerintahkan mana-mana 
orang atau pihak berkuasa awam yang mengendalikan atau yang mempunyal kawalan 
ke atas aktiviti itu untuk- 

 (a) mengalihkan semua atau mana-mana bahagian kerja-kerja atau aktiviti itu 

yang ditetapkan; 

(b) memberhentikan atau menjadikan aktiviti itu tidak berkesan; 

(c) membenarkan aliran air melalui atau melepasi kerja-kerja atau aktiviti itu; 

(d)  menghalang,  menghentikan  atau  tidak  menyambung  pelaksanaan  atau 

penggunaan kerja-kerja atau aktiviti itu; 

(e) menjalankan kerja pembaikan, pemulihan atau penjanaan semula; atau 

(f) menjalankan mana-mana kerja-kerja di atas dalam masa yang tertentu dan 

dengan  mana-mana  gabungan  kerja-kerja  sebagaimana  diarahkan  oleh 

Lembaga. . 

(3)  Seseorang  yang  gagal  untuk  mematuhi  kehendak  mana-mana  perintah  yang 
dikeluarkan di bawah seksyen ini adalah melakukan kesalahan dan apabila disabitkan 
boleh didenda tidak melebihi seratus ribu ringgit atau dipenjarakan selama tempoh 
tidak  melebihi  lima  tahun  atau  kedua-duanya  dan  dikenakan  denda  tambahan 
sebanyak  tiga  ribu  ringgit  bagi  setiap  hari  kesalahan  itu  diteruskan  selepas 
pemberitahuan di bawah subseksyen (2) telah diserahkan. 

Pelaksanaan kerja-kerja oleh Lembaga

51. (1) Jika mana-mana perintah yang dikeluarkan oleh  Lembaga di bawah Enakmen 
ini tidak dipatuhi, Lembaga  atau mana-mana orang yang diberikuasa oleh  Lembaga 
bolehlah- 

(a) memasuki tapak kerja-kerja atau aktiviti itu, dan setakat yang mana perlu 

untuk   mendapatkan  akses  kepada  tapak  kerja-kerja  atau  aktiviti  itu, 

memasuki mana-mana tanah yang bersebelahan; 

(b) menjalankan kerja-kerja yang ditetapkan dalam perintah itu; dan 

(c)  mengambil  apa-apa tindakan lain yang berhubungan dengan kerja-kerja 

yang Lembaga atau orang yang diberikuasa oleh Lembaga mendapati perlu 

atau suai manfaat bagi tujuan , untuk memberi kesan kepada perintah itu. 

(2) Apa-apa kos yang ditanggung oleh Lembaga berhubungan dengan tindakan yang 
diambil mengikut subseksyen  (1) boleh dituntut sebagai hutang yang perlu dibayar 
kepada Lembaga oleh orang yang telah diserahkan perintah itu. 

Perintah impaun

52.  (1)  Tiada mana-mana orang atau pihak berkuasa awam boleh,  kecuali  dengan 
kebenaran Lembaga, memindahkan atau membenarkan pemindahan sumber- sumber 
daripada  mana-mana  zon  perlindungan  di  mana  pemindahan  itu  berkemungkinan 
mengurangkan  ada  tidaknya  air  atau  mengakibatkan  kualiti  air  atau  alam  sekitar 
bertambah buruk atau boleh menyebabkan penggalangan atau pelencongan terhadap 
aliran dan penggunaan air . 

(2) Lembaga bolehlah, menurut subseksyen (1) dan tanpa prejudis terhadap apa-apa 
tindakan 1ain yang ia boleh ambil  di  bawah Enakmen ini,  melalui pemberitahuan 
bertulis mengeluarkan perintah impaun kepada orang atau pihak berkuasa awam yang 
berkenaan berhubungan dengan salah satu atau kedua-dua yang berikut- 

(a)  keseluruhan  atau  sebahagian  yang  ditetapkan  sumber-sumber  yang 

dialihkan; dan 

(b) mana-mana loji atau kelengkapan yang digunakan dalam pengalihan itu. 

(3)  Perintah  itu  hendaklah  berkuat  kuasa  serta-merta  atau  daripada  masa  yang 
ditetapkan di dalam perintah itu dan akan tertakluk kepada apa-apa syarat yang boleh 
ditetapkan oleh Lembaga di dalam perintah itu. 

(4)  Mana-mana orang atau pihak berkuasa awam yang diserahkan dengan sesuatu 
perintah  impaun  hendaklah  tidak  menyebabkan,  meluluskan,  membiarkan  atau 
membenarkan apa-apa sumber-sumber, loji atau kelengkapan yang menjadi perkara 
perintah itu  digunakan,  dipindahkan,  dijual,  dilupuskan atau sebaliknya diuruskan, 
kecuali seperti diluluskan oleh perintah itu. 

(5)  Lembaga  bolehlah  mengubah  atau  membatalkan  perintah  impaun  atau  syarat-
syarat  sesuatu perintah impaun melalui pemberitahuan bertulis  yang diberi  kepada 
orang atau pihak berkuasa awam berkenaan.

(6) Suatu perintah impaun hendaklah berkuat kuasa- 

       (a) sehingga perintah itu dibatalkan oleh Lembaga; 

(b) selama tempoh 12 bulan di mana tiada prosiding terhadap kesalahan di 

bawah seksyen ini dimulakan dalam tempoh itu atau 

(c) sehingga  penyelesaian  muktamad  mana-mana  prosiding  yang  telah 

dimulakan berhubungan dengan apa-apa kesalahan di bawah seksyen 

ini. 

(7)  Seseorang  yang  melanggar  atau  gagal  mematuhi  peruntukan  seksyen  ini  atau 
terma-terma  atau  syarat-syarat  mana-mana  perintah  impaun  adalah  melakukan 
kesalahan dan apabila disabitkan boleh didenda tidak melebihi lima ribu ringgit atau 
dipenjarakan untuk tempoh tidak melebihi enam bulan, atau kedua-duanya. 

(8)  Jika  mana-mana  orang  atau  pihak  berkuasa  awam  yang  dikeluarkan  dengan 
sesuatu perintah impaun telah disabitkan kesalahan di bawab seksyen ini, Mahkamah 
atas permohonan Lembaga bolehlah membuat salah satu atau kedua-dua yang berikut- 

(a) memerintahkan  bahawa  apa-apa  sumber  yang  ,  berkenaan  dengan 

prosiding itu dan yang menjadi perkara perintah impaun disita kepada 

Negeri; 

(b) memerintahkan  bahawa  mana-mana  loji  atau  kelengkapan  yang 

digunakan  dalam  pengalihan  sumber-sumber  itu  dan  yang  menjadi 

perkara perintah impaun disita kepada Negeri. 

(9)  Mana-mana  sumber,  loji  atau  kelengkapan  yang  diperintah  disitakan  kepada 
Negeri  di bawah seksyen ini  hendaklah dilupuskan atau diuruskan sebaliknya oleb 
Lembaga.  Apa-apa  hasil  pelupusan  hendaklah  digunakan  terhadap  kos  yang 
ditanggung oleb Lembaga dalam menjalankan kerja-kerja  pembaikan berhubungan 
dengan tanah daripada mana bahan atau tumbuh-tumbuhan terlibat dialihkan. 

Kelengkapan  sukatan

53. (1) Lembaga bolehlah menghendaki mana-mana orang atau pihak berkuasa awam 
yang mengambil , mengguna atau mengembalikan air untuk memasang kelengkapan 
sukatan atau rakaman yang dibenarkan untuk  menyukat kuantiti dan kualiti air yang 
diambil,  diguna  atau  dikembalikan  dan  untuk  menyerahkan  pada  lap  masa  yang 
teratur apa-apa maklumat yang diperlukan oleh Lembaga. 

(2) Mana-mana orang atau pihak berkuasa awam, yang dikehendaki oleh Lembaga di 
bawah subseksyen (1) untuk memasang sesuatu kelengkapan, hendaklah- 

      (a ) mengguna hanya kelengkapan jenis yang dibenarkan oleh Lembaga; 

(b) menyelenggara  dan  mengendalikan  kelengkapan  itu  dalam keadaan 

yang boleh digunakan sewajarnya; 

(c)  menyerahkan apa-apa maklumat kepada Lembaga dan pada lap masa 

sebagaimana yang ditetapkan oleh Lembaga; 

(d) memastikan  bahawa  maklumat  yang  diserahkan  kepada  lembaga 

adalah tepat; dan 

(e) mengendali,  pada  dan  bila  dikehendaki  oleh  Lembaga,  pengesahan 

ketepatan kelengkapan itu menurut Akta Timbang dan Sukatan, 1972. 

Akta 71
Tafsiran. 

54. Dalam Bahagian ini- 

"tanah" termasuklah, kecuali konteksnya menghendaki selainnya, mana-mana 
kawasan yang membentuk dasar, tebing, pembentukan geologi dan lain-lain tanah-
tanih sesuatu sumber air; 

"penggunaan  benefisial"  ertinya  penggunaan  air  dalam sukatan  yang  betul 
dalam jangka waktu air itu diperlukan  bagi mengeluarkan faedah untuk yang mana 
air itu telah ditetapkan. 

BAHAGIAN VI.

PERISYTIHARAN LEMBANGAN SUNGAI, AIR BUMI DAN BADAN AIR

 Pemakaian. 

55. Peruntukan-peruntukan Bahagian ini hendaklah terpakai hanya bagi kawasan yang 
telah diisytiharkan sebagai kawasan yang ditetapkan. 
Perisytiharan lembangan sungai kawasan tadahan air,air bumi,tanah perairan dan  
badan air yang ditetapkan

56. (1) Pihak Berkuasa Negeri bolehlah, bila mana difikirkan perlu dan suai manfaat 
untuk  melindungi  kawasan  memelihara  dengan  lebih  baik  mana-mana sumber  air 
melalui  pemberitahuan  dalam  Warta,  mengisytiharkan mana-mana  kawasan  atau 
bahagiannya menjadi suatu  kawasan-

(a) lembangan sungai, 

(b) kawasan tadahan air; 

(c)  kawasan air bumi; 

(d) tanah perairan, atau 

(e) badan air, 

(2) Setiap perisytiharan yang dibuat di bawah seksyen ini hendaklah- 
 

(a) menyatakan batasan kawasan air yang ditetapkan itu;  

(b) menghuraikan secara ringkas tujuan untuk mana kawasan itu dirizabkan 

dan  

(c)  menjadi  keterangan  konklusif  bahawa  kawasan  yang  dihuraikan 

sedemikian adalah dirizabkan untuk tujuan awam. 

(3)  Pihak  Berkuasa  Negeri  bolehlah  meminda  atau  membatalkan  apa-apa 
pemberitahuan yang dibuat di bawah subseksyen (1) berhubungan dengan kawasan 
yang ditetapkan. 

(4) Lembaga bolehlah sebelum penetapan mana-mana kawasan bagi tujuan Bahagian 
ini  berunding  dengan mana-  mana  pihak  berkuasa  awam termasuklah  mana-mana 
Pentadbir  Tanah  dan  pihak  berkuasa  tempatan  dan  mana-  mana  orang  yang 
mempunyai kepentingan dalam kawasan yang ditetapkan itu. 

Kuasa dan tugas Lembaga dalam kawasan yang ditetapkan

57. (1) Walau apa pun apa-apa jua yang terkandung dan dalam mana-mana undang-
undang bertulis Lembaga  hendaklah

(a) merumus, melaksana dan mengawalselia yang pelaksanaan sesuatu pelan 

pengurusan  bersepadu  ,  bagi  pemuliharaan  dan  pembangunan  mampan 

sumber air itu; 

(b) menasihati,  membantu  dan  menyelaraskan  dengan  mana-mana  pihak 

berkuasa  awam,  yang  bidang  kuasanya  meliputi  sumber  air  yang 

ditetapkan  atau  bahagiannya  berhubungan  dengan  perkara-perkara 

berkenaan dengan pengurusan, pemuliharaan dan pembangunan sumber air 

itu  termasuklah  amaun  sumber  yang  sedia  ada,  kadar  pengeluaran  dan 

penghasilan yang selamat; 

(c) mengendali penyiasatan dan menjalankan penyelidikan atas status sumber 

air yang berhubungan dengan ada tidaknya air, kecukupan dan kualiti air 

itu dan tindakan-tindakan yang telah diambil dan yang akan diambil oleh 

Lembaga bagi memelihara, melindungi dan memulihara atau sebaliknya 

menyenggarakan sumber air itu; 

(d) mempromosi kawasan yang ditetapkan dan pelan pengurusan bersepadu 

dan  menggalakkan  jawatankuasa  pengurusan  tempatan  dan  kumpulan 

pemegang kepentingan bekerja dengan Lembaga; 

(e) menetapkan mana-mana sumber air kepada beberapa kelas dan zon bagi 

membolehkan pengurusan dan pengawalan sumber-sumber  di  dalamnya 

dengan lebih berkesan;  

(f) mengawal  dan  menguruskan  pembangunan  mana-mana  sumber  air  dan 

pengendalian dan  penyenggaraan mana-mana kerja dalam mana - mana 

sumber air;  

(g) mengawal dan menguruskan pembangunan dan pengendalian mana-mana 

empangan, takungan atau pengepongan pada mana-mana sumber air  dan 

pengendalian  mana-mana  empangan,takungan  atau  sebarang  bentuk 

pengepongan yang sedia ada di dalamnya; 

(h) menasihati  Pihak  Berkuasa  Negeri  menghendaki  mana-mana  pihak 

berkuasa  awam   bawah  mana-mana  undang-undang  bertulls  untuk 

menanda  dan  mengklaskan  zon  perlindungan  termasuklah  tetapi  tidak 

terhad kepada rizab hutan, rizab tanah, rizab sungai dan zon banjir dan 

mengawalselia atau menghendaki mana- mana pihak berkuasa awam untuk 

mengawalselia apa-apa aktiviti dalam zon itu; 

(i) menasihati Pihak Berkuasa Negeri berkenaan penandaan dan pengkelasan 

zon  perlindungan  termasuklah  tetapi  tidak  terhad  kepada  rizab  sungai, 

kawasan tadahan air dan zon banjir dan mengawalselia atau menghendaki 

mana-mana pihak berkuasa awam mengawalselia apa-apa aktiviti dalam 

zon itu. 

(2) Lembaga bolehlah membuat peraturan-peraturan , di bawah seksyen 127 untuk 
mana-mana yang di atas termasuklah pengawalan aktiviti pengubahan sumber oleh 
mana-mana orang atau pihak berkuasa awam. 

Kerja  atau  pembangunan  dalam  kawasan  yang  ditetapkan  tertakluk  kepada  
nasihat Lembaga
Akta 172

58. (1) Mana-mana orang atau pihak berkuasa awam  atau yang menjalankan apa-apa 
kerja-kerja  atau  pembangunan  dalam  kawasan  yang  ditetapkan  atau  sebahagian 
kawasan  daripadanya  termasuk  pelupusan,  pengrizaban,pemecahbahagian, 
pembahagian, penggabungan, pengklasan, pengklasan semula, atau penukaran syarat 
tanah dl bawah mana-mana undang-undang termasuklah perumusan, pembetulan atau 
pengemaskinian pelan-pelan struktur atau pelan tempatan menurut Akta Perancangan 
Bandar  dan  Desa,  1976  hendaklah  merujuk  kepada  dan  mendapatkan  nasihat 
Lembaga sebelum kerja-kerja atau pembangunan itu dijalankan.

(2) Mana-mana orang atau pihak berkuasa awam hendaklah mematuhi apa-apa 
syarat, arahan atau kehendak yang dikenakan oleh Lembaga dan mengambil tindakan 
tertentu termasuklah membetul, mengubahsuai, menangguh dan menghentikan mana-
mana kerja atau pembangunan untuk memberi kesan kepada nasihat Lembaga yang 
diberikan di bawah subseksyen (1). 

Kuasa untuk mengeluarkan lesen

59.  (1)  Tiada  seseorang pun atau  pihak berkuasa  awam,  kecuali  dilesenkan oleh 
Lembaga di bawah seksyen ini,  boleh menjalankan- 

(a) pengeluaran, abstraksi atau pengeksploitan sumber-sumber, kecuali bahan 

batu - batan, daripada sumber-sumber air dan perairan pantai; 

(b)  pembuangan  kumbah  atau  bahan  buangan  atau  air  kembalian  secara 

langsung atau tidak langsung melalui  cara-cara buatan ke dalam mana-

mana sumber air dan perairan pantai;  

(c)  apa-apa  aktiviti  rekreasi  yang  boleh  mengubahkan  dengan  cara  yang 

menjejaskan aliran, kuantiti atau kualiti sumber air dan  perairan pantai itu; 

(d)  eksploitasi  secara  komersil  mana-mana  ciri-ciri  semulajadi  atau  buatan 

manusia  yang berkepentingan khusus  yang boleh  mengubahkan dengan 

cara yang menjejaskan aliran, kuantiti atau kualiti sumber air dan perairan 

pantai itu; dan

(e)  mana-mana aktiviti  pengubahan sumber  termasuk tetapi  tidaklah terhad 

kepada  pembinaan,  pekebunan,  pelencongan  atau  penyimpanan  air  di 

dalam kawasan yang ditetapkan atau bahagiannya. 

 (2)  Seseorang  yang  gagal  untuk  mematuhi  peruntukan  subseksyen  (1)  adalah 
melakukan  kesalahan  dan,  apabila   disabitkan  boleh  didenda  tidak  melebihi  lima 
puluh ribu  ringgit  atau  dipenjarakan untuk  tempoh tidak  melebihi  dua  tahun atau 
kedua-duanya. 

(3) Mana-mana permohonan untuk suatu lesen hendaklah di dalam borang tertentu 
sebagaimana yang ditetapkan dan hendaklah disertakan bersama dengan-  

(a) perincian cadangan aktiviti atau pembangunan; 

(b) impak aktiviti atau pembangunan itu terhadap sumber air dan mana-mana 

orang yang berkaitan dengannya; 

(c) fee tertentu sebagaimana yang ditetapkan. 

(4)  Setiap  lesen  yang  diluluskan  di  bawah  subseksyen  (I)  hendaklah  dikeluarkan 
tertakluk kepada yang berikut- 

(a) apa-apa  pembayaran  termasuklah  deposit  atau  sekuriti  sebagaimana 

ditetapkan oleh Lembaga;  

(b) terma-terma tertentu sebagaimana yang ditetapkan oleh Lembaga; dan 

(c) apa-apa terma dan syarat lanjutan sebagaimana yang ditetapkan. 

(5)  Suatu lesen yang dikeluarkan di  bawah Bahagian ini  bolehlah dibatalkan oleh 
Lembaga apabila berlaku pelanggaran mana-mana peraturan, terma atau syarat lesen 
itu  tanpa  pembayaran  gantirugi,  dan  seterusnya  apa-apa  deposit  atau  sekuriti 
dikemukakan di bawah subseksyen (4) hendaklah disita kepada Lembaga. 

(6)  Suatu lesen yang dikeluarkan di  bawah Bahagian ini  bolehlah dibatalkan oleh 
Lembaga mengikut budi bicaranya pada bila-bila masa sebelum luputnya tarikh lesen 
itu  walau  pun ia  belum boleh  dibatalkan  di  bawah subseksyen (5)  dengan syarat 
hendaklah  dibayar  kepada orang yang lesennya dibatalkan gantirugi  tertentu yang 
dipersetujui di antara pihak-pihak itu. 

(7)  Lembaga  bolehlah,  dengan  kelulusan  Pihak  Berkuasa  Negeri,  mengecualikan 
dengan syarat tertentu sebagaimana ia boleh mengenakan, mana-mana pihak berkuasa 
awam, orang atau kelas orang, daripada keperluan untuk dilesenkan di bawah seksyen 
ini. 

Lembaga hendaklah dirundingi sebelum pengeluaran bahan batu batan
Akta 56/65

60. (1) Tiap Pentadbir Tanah hendaklah, sebelum  membenarkan pengeluaran bahan 
batu batan daripada suatu sumber air atau perairan pantai menurut peruntukan Kanun 
sebelum Tanah Negara, 1965 merundingi dan mendapatkan nasihat Lembaga.

(2)  Pentadbir  Tanah itu  dan  seseorang yang dibenarkan oleh  Pentadbir  Tanah itu 
hendaklah  mematuhi  apa-apa  syarat,  arahan,  atau  keperluan  yang  dikenakan  oleh 
Lembaga dan mengambil  tindakan tertentu termasuklah  mengubah, mengubahsuai, 
menangguh  atau  memberhentikan  aktiviti  atau  pembangunan  itu  untuk 
memberkesankan nasihat Lembaga yang diberi menurut subseksyen (1). 

Lembaga hendaklah dirundingi sebelum meluluskan pelencongan, pengambilan 
atau pembuangan apa-apa bahan.
 F.M.S Cap.147

61. (1) Inspektor Lombong hendaklah, sebelum meluluskan apa-apa pelencongan atau 
pengambilan air sebelum dari atau pembuangan apa-apa bahan ke dalam mana-mana 
sumber  air  menurut  peruntukan-peruntukan  Enakmen  Perlombongan  1929 
merundingi dan mendapatkan nasihat Lembaga.

F.M.S Cap.147

(2)  Inspektor  Lombong  dan  mana-mana  orang  yang  diberikuasa  oleh  Inspektor 
Lombong hendaklah mengikut apa-apa syarat, arahan atau keperluan yang ditetapkan 
oleh  Lembaga  dan  mengambil  tindakan  tertentu  termasuk  meminda,  mengubah, 
melanjutkan masa dan menghentikan aktiviti  atau pembangunan itu  bagi  memberi 
kesan kepada nasihat Lembaga yang diberikan di bawah subseksyen (1). 
(3) Peruntukan-peruntukan seksyen ini akan berkuatkuasa walau apa pun apa-apa jua 
yang terkandung dalam Enakmen Perlombongan, 1929.  

Tafsiran. 

62. Dalam Bahagian ini-  

"bahan batu batan" hendaklah diberi erti yang sama yang diberikan kepadanya 
di bawah Kanun Tanah Negara, 1965; 

"Inspektor"  ertinya  Inspektor  Kanan dan  Inspektor  yang dilantik  di  bawah 
Enakmen Perlombongan, 1929. 

BAHAGIAN VII

PENGURUSAN EFISIEN DAN PEMULIHARAAN SUMBER

Pembangunan amalan-amalan efisien

63. (1) Lembaga hendaklah, setelah berunding dengan mana-mana orang atau pihak 
berkuasa awam yang terlibat, membangunkan dan melaksanakan amalan-amalan yang 
efisien bagi tujuan pemuliharaan dan penggunaan mampan mana-mana sumber air . 

(2)  Tanpa  menjejaskan  keluasan  subseksyen  (1),  pembangunan  dan  pelaksanaan 
amalan-amalan  efisien  boleh  diusahakan  terhadap  mana-mana  sumber  air  dengan 
mengambilkira-
 

(a) ada  tidaknya  sumber,  penghasilan  selamat  dan  strategi  penggunaan 

semasa; 

(b) mana-mana rancangan pengurusan secara menyeluruh bagi sumber air itu; 

(c) kemarau, banjir, atau perubahan lain daripada keadaan biasa yang serupa; 

(d) pengkategorian kawasan mengikut ada tidaknya air, tanah-tanah, tumbuh-

tumbuh, cuaca dan penggunaan tanah; 

(e) kedudukan keadaan sosial, ekonomi dan kesihatan rakyat; 

(f) infrastruktur yang sedia ada; 

(g) teknologi  tercanggih  yang  berhubungan  dengan  pemuliharaan  dan 

penggunaan sumber itu; 

(h) institusi  yang  perlu  bagi  melaksanakan  langkah-  langkah  efisien  dan 

pemuliharaan; 

(i) masa, kos, personel dan pembiayaan bagi melaksanakan langkah-langkah 

itu; dan 

(j) mana-mana langkah sebagaimana yang ditetapkan bersama oleh Lembaga, 

pihak berkuasa awam, dan orang yang terlibat. 

(3)  Lembaga  bolehlah,  melalui  pemberitahuan  bertulis,  menghendaki  mana-mana 
orang atau pihak berkuasa awam untuk menerima pakai dan melaksanakan amalan-
amalan efisen berkenaan sebagaimana yang ditetapkan menurut subseksyen (2). 

(4) Mana-mana orang yang gagal mematuhi kehendak- kehendak pemberitahuan itu 
adalah melakukan kesalahan dan apabila disabitkan boleh didenda tidak melebihi lima 
ribu ringgit atau dipenjarakan untuk tempoh tidak melebihi enam bulan, atau kedua-
duanya. 

Harga air pemboleh ubah

64. (1) Walau apa pun apa-apa jua peruntukan seksyen 44, Lembaga bolehlah, bagi 
tujuan menggalakkan amalan- amalan efisen mengenakan caj yang berlainan ke atas 
orang yang melaksanakan amalan-amalan itu. 
 
(2) Bagi menetapkan caj yang berlainan Lembaga hendaklah- 
 

(a) mengambilkira apa-apa amalan effisien yang dimajukan dan dilaksanakan 

menurut seksyen 63;

(b) menyukat  atau  menyebabkan  disukat  jumlah  sumber  yang  dikeluarkan, 

diambil, dikitar semula, dibuangkan dan dilepaskan; 

(c) mengambilkira kos ekonomi sumber air itu; dan  

(d) dari semasa ke semasa mengkaji semula caj-caj itu. 

Memindahkan air yang dipemuliharakan melalui amalan-amalan efisien

65. (1) Tiada seorang pun atau pengendali hendaklah, kecuali medapatkan kelulusan 
bertulis  terlebih  dahulu   daripada  Lembaga,  memindahkan apa-apa  air  yang telah 
melalui  dipemuliharakan  melalui  penerimaan pakai  amalan-amalan  amalan-amalan 
efisen. 

 (2)  Lembaga  bolehlah,  dengan  apa-apa  syarat  yang  ia  mengenakan,  meluluskan 
pemindahan  apa-apa  air  yang  dipemuliharakan  oleh  mana-mana  pengendali  atau 
orang kepada orang atau pengendali lain. 

BAHAGIAN VIII

LANGKAH-LANGKAH MITIGASI

Kawalan  penyaliran aliran  puncak

66.  (1)  Mana-mana  orang  yang  mengusahakan  mana-mana  pembangunan  dalam 
kawasan  yang  ditetapkan,  sama   ada  komersil,  perumahan,  perindustrian  atau 
pertanian,hendaklah  membuat  penilaian  atau  menyebabkan  penilaian  dibuat  atas 
sumbangan  pembangunan  itu  terhadap  aliran  puncak  atau  aliran-aliran  banjir  dan 
hendaklah memasukkan langkah-langkah untuk mengawal dan mengurangkan kesan 

buruk terhadap penyaliran  termasuklah  menyediakan kemudahan atas  tapak  kerja- 
kerja, pembaikan di luar tapak kerja-kerja, dan kos langkah-langkah itu. 

(2)  Tiap-tiap  penilaian  itu  hendaklah  mematuhi  garis  panduan  dan  tatacara  yang 
ditetapkan menurut  mana- mana undang-undang yang sedia ada atau sebagaimana 
ditetapkan oleh Lembaga. 

(3)  Sekiranya  penilaian  yang  diusahakan  menurut  subseksyen  (1)  menunjukkan 
pembangunan yang dicadangkan itu akan menyumbang kepada aliran puncak atau 
a1iran-a1iran banjir yang melebihi angka sifar, pemaju dikehendaki- 

(a) mengambil semua langkah-langkah yang perlu untuk mengawal anggaran 

sumbangan terhadap penyaliran aliran puncak dan aliran-aliran banjir atas-

tapak; atau 

(b) untuk membuat sumbangan kepada Lembaga atau pihak berkuasa awam 

yang  berkaitan  bagi  kos  penuh  pembinaan,  pengendalian  dan 

penyelenggaraan  semua  kerja  yang  perlu  untuk  pengawalan  luar  tapak 

sumbangan penyaliran aliran puncak atau aliran-aliran banjir yang berlaku 

akibat daripada pembangunan yang dicadangkan itu. 

(4) Bagi tujuan seksyen ini,  ialah "pembangunan" hendaklah mempunyai erti yang 
diberikan kepadanya di bawah seksyen 2 Akta Perancangan Bandar dan Desa ,1976. 

Penyertaan Pengarah dalam pembangunan Pelan Struktur dan Pelan Tempatan

67. (1) Setiap pihak berkuasa tempatan hendaklah mempelawa Pengarah untuk turut 
serta dalam pembangunan draf pelan struktur dan draf pelan tempatan yang dibuat 
menurut Akta Perancangan Bandar dan Desa, 1976 untuk penerimaan pakai langkah-
langkah berkaitan   dengan pengurusan,  pemuliharaan  dan  pembangunan  sumber-
sumber air dalam pelan itu. 

(2) Menurut subseksyen (1), Pengarah bo1ehlah- 

(a) turut serta dalam mana-mana jawatankuasa teknikal yang dibentuk untuk 

membantu di dalam pembangunan draf pelan struktur atau pelan tempatan; 

(c) mengkaji  semula,  membuat  komen  terhadap  dan  menasihati  berkenaan 

dengan kandungan mana-mana pelan strategi penyaliran yang disediakan 

sebagai  sebahagian  daripada  suatu  draf  pelan  struktur  atau  draf  pelan 

tempatan; dan 

(c) menyediakan bantuan teknikal sebagaimana diperlukan oleh Jawatankuasa 

Perancangan Negeri yang ditubuhkan di bawah Akta Perancangan Bandar 

dan Desa, 1976. 

Akta 172
Tebatan Banjir

 68.  Lembaga  bolehlah,  melalui  perundingan  dengan  pihak  berkuasa  awam yang 
berkenaan,  menetapkan  langkah-langkah  tertentu  yang  difikirkan  sesuai  bagi 
pengawalan dan pengurusan banjir termasuklah- 

(a) penubuhan, organisasi dan pengendalian jawatankuasa tebatan banjir bagi 

lembangan sungai; 

(b) penerimaan pakai langkah mitigasi bagi mengurangkan impak banjir; dan  

(c) lain-lain  perkara  sebagaimana  yang  diputuskan  perlu  bagi  pengurusan 

wajar tebatan banjir . 

Nasihat kepada Pihak Berkuasa Negeri berkenaan dengan banjir

69.  Lembaga bolehlah, sekiranya berlaku banjir, menasihati Pihak Berkuasa Negeri 
mengenai- 

(a) langkah-langkah yang perlu diambil untuk dengan mengurangkan kesan 

banjir itu; 

(b) langkah-langkah tebatan banjir yang perlu diterima pakai; 

(c) penggerakan bahan-bahan, tenaga kerja dan sumber-sumber; 

(d) pelaksanaan kerja-kerja darurat; dan 

(e) pemindahan keluar dan peruntukan perlindungan sementara kepada orang, 

haiwan dan hartabenda yang terjejas. 

Larangan  pembinaan  dinding  dan  bangunan  di  kawasan  tebing  sungai  atau  
kawasan saluran banjir

70.  (1) Kecuali sebagaimana dengan nyata dibenarkan di bawah peruntukan mana-
mana  undang-undang  lain,  tiada  seorang  pun  boleh,  setelah  berkuat  kuasanya 
bangunan di.Enakmen ini, mendirikan atau membina mana-mana dinding atau lapis 
lindung sepanjang mana-mana tebing sungai atau kawasan  dalam lima puluh meter 

tebing  itu,  atau  dalam zon  banjir  yang  telah  diisytiharkan  di  bawah  seksyen  48, 
kecuali  di  bawah dan menurut terma-terma kelulusan bertulis sedemikian daripada 
Lembaga yang mana kelulusan itu bolehlah diberikan tertakluk kepada syarat-syarat 
dan mengikut sekatan-sekatan sebagaimana yang boleh dikenakan oleh Lembaga. 

(2) Pengarah atau mana-mana orang yang diberikuasa secara bertulis oleh Pengarah 
bolehlah, pada bila-bila masa, memasuki dan memeriksa mana-mana bangunan atau 
premis terhadap mana surat kelulusan diberi di bawah subseksyen (1). 

(3) Mana-mana orang yang melanggar seksyen ini adalah melakukan kesalahan dan 
apabila  disabitkan  boleh  didenda  tidak  melebihi  lima  puluh  ribu  ringgit  atau 
dipenjarakan selama tempoh tidak melebihi dua tahun atau kedua-duanya; dan apa-
apa bangunan atau binaan yang dibina bertentangan dengan seksyen ini  hendaklah 
dialihkan  atau  disebabkan  untuk  dialihkan  melalui  arahan  Lembaga  dan  segala 
perbelanjaan pengalihan hendaklah ditanggung oleh orang itu. 

(4) Tiada apa pun di dalam seksyen ini boleh dianggap terpakai terhadap mana-mana 
dinding, lapis lindung, bangunan atau struktur yang sedia ada, sedang dibina atau pun 
diperbaiki pada tarikh berkuatkuasanya Enakmen ini 

Peringanan bencana banjir

71. (1) Sekiranya terdapat bahaya banjir yang akan melanda dan Pengarah berpuashati 
bahawa adalah perlu untuk mengambil langkah-langkah untuk mengelakkan bencana 
atau  mengurangkan  kerosakan  yang  boleh  disebabkan  oleh  banjir  itu,  Pengarah 
bolehlah- 

(a) memasuki tanah, bangunan atau premis yang  dikehendakinya;  

(b) mengguna atau menyebabkan untuk digunakan atau direkuisisi mana-mana 

tanah, batu batan, pokok atau bahan lain, kenderaan, haiwan atau; 

(c) melupuskan, memindahkan atau memusnahkan atau menyebabkan untuk 

dilupuskan,  dipindahkan  atau  dimusnahkan  mana-mana  kerja-  kerja, 

struktur atau halangan; dan 

(d) menghendaki  orang tertentu  sebagaimana  yang  Lembaga  fikirkan  perlu 

untuk membantunya. 

(2) Apa-apa kerosakan yang dia1ami oleh seseorang tuanpunya atau penghuni atau 
orang akibat  daripada pelaksanaan kuasa yang diberi  melalui seksyen ini  bolehlah 
diberi gantirugi oleh Lembaga bagi kerugian yang pada lazimnya ditanggung. 

Perintah am kemarau

72.  (1)  Jika  Lembaga  berpuashati  bahawa,  atas  alasan  kekurangan  hujan  yang 
luarbiasa,  terdapat  atau  diancam akan berlaku  kekurangan  bekalan  yang  serius  di 
mana-mana  tempat  maka  Lembaga  bolehlah,  dengan  kelulusan  Pihak  Berkuasa 
Negeri, melalui perintah mengambil tindakan tertentu yang pada pendapat Lembaga 
adalah suai manfaat untuk mengatasi kekurangan bekalan air itu. 

(2) Tanpa menjejaskan keluasan subseksyen (1), Lembaga boleh dengan perintah- 

(a) mengambil  atau  menyebabkan  mana-mana  orang  lain  mengambil  air 

daripada mana-mana sumber air atau melepaskan air kepada mana-mana 

tempat yang telah ditetapkan di dalam perintah itu; 

(b) melarang  atau  menghadkan  pengambilan  air  oleh  mana-mana  orang 

daripada mana-mana sumber air atau pembekalan air kepada mana-mana 

orang,  kumpulan  atau  kawasan  sebagaimana  yang  ditetapkan  di  dalam 

perintah itu; 

(c) menangguh,  mengubah  atau  mengubahsuai  mana-mana  sekatan  atau 

obligasi  yang  mana  Lembaga  atau  mana-mana  pihak  berkuasa  awam 

adalah  tertakluk kepada pengambilan, pembekalan atau ;

(d) menangguh,  mengubah  atau  mengubahsuai  mana-  mana  persetujuan, 

sekatan atau obligasi yang mana Lembaga atau mana-mana pihak berkuasa 

awam  adalah  tertakluk  kepada  berkenaan  dengan  pengembalian  air, 

pembuangan kumbah atau bahan buangan oleh mana-mana orang; dan 

(e) menghendaki  mana-mana orang melaksanakan apa-apa kerja-kerja  yang 

diperlukan bagi  tujuan pelaksanaan mana-mana tugas  atau menjalankan 

kuasa yang dikenakan atau dikurniakan melalui perintah itu. 

(3)  Lembaga  bolehlah,  dengan  syarat  tertentu  dan  bagi  tempoh  masa  tertentu, 
meminda, mengubah, memperluas, menangguh, menyekat atau menarik balik mana-
mana perintah yang dibuat di bawah subseksyen (2). 

(4)  Seseorang yang melanggar apa-apa kehendak perintah yang dikeluarkan di bawah 
seksyen ini adalah melakukan kesalahan dan apabila disabitkan boleh didenda tidak 
melebihi sepuluh ribu ringgit atau dipenjarakan tidak melebihi tempoh satu tahun atau 
kedua-duanya. 

Pengurusan aras air bumi di kawasan tanah-tanih bermasalah

73. (1) Jika pengurusan aras air bumi di dalam sesuatu  kawasan bersebelahan suatu 
sumber air adalah perlu untuk menghalang pengurangan bekalan air,penurunan tanah, 

kebakaran spontan tanah-tanih atau apa-apa kesan buruk lain  lain, Lembaga bolehlah 
mengisytiharkan mana-mana kawasan itu sebagai kawasan tanah-tanih bermasalah. 

(2) Lembaga hendaklah, setelah membuat suatu perisytiharan di bawah subseksyen 
(1), menyediakan suatu pelan pengurusan bagi kawasan itu dengan merundingi mana-
mana pihak berkuasa awam, orang atau pemegang kepentingan yang terlibat di dalam 
kawasan yang diisytiharkan. 

(3)  Tanpa  menjejaskan  keluasan  subseksyen  (2),  pelan  pengurusan  itu  hendaklah 
mengandungi- 

(a) kemudahan-kemudahan bagi membekalkan pengurusan aras air bumi yang 

lebih baik; 

(b) suatu jadual yang menunjukkan isipadu, masa atau kawasan geografik, bila 

mana pengeluaran atau pelepasan boleh dibenarkan; 

(c) peruntukan bagi  perkhidmatan  lanjutan   berkenaan pengurusan  aras  air 

bumi  dan  amalan-amalan  efisien  bagi  membaikpulih  kualiti  atau 

mengurangkan kuantiti pengeluaran dan pelepasan; dan 

(d) lain-lain  perkara  sebagaimana  yang  ditetapkan   sebagai  perlu  bagi 

pengurusan aras air bumi yang wajar. 

(4) Tiap tuanpunya atau penghuni tanah di dalam kawasan yang diisytiharkan sebagai 
kawasan tanah-tanih yang bermasalah hendaklah, melainkan sebaliknya dikecualikan 
oleh Lembaga dengan kelulusan Pihak Berkuasa Negeri di atas syarat-syarat yang ia 
fikirkan  patut,  menurut  dan  memberi  kesan  terhadap  mana-mana  langkah  yang 
ditetapkan oleh Lembaga atau pihak berkuasa awam yang berkenaan di bawah pelan 
pengurusan itu.  

(5) Setiap perisytiharan yang dibuat di bawah seksyen ini hendaklah- 

(a) menyebut batasan kawasan tanah-tanih yang bermasalah itu; 

(b) secara ringkas menerangkan tujuan kawasan itu dirizabkan; dan 

(c) menjadi  bukti  konklusif  bahawa  kawasan  yang  dihuraikan  itu  adalah 

dirizabkan untuk tujuan awam. 

(6)  Lembaga hendaklah,  sebelum perisytiharan  kawasan di  dalam subseksyen (1), 
merundingi mana-mana pihak berkuasa awam termasuk mana-mana Pentadbir Tanah 
dan pihak berkuasa tempatan dan mana-mana orang yang mempunyai kepentingan 
dalam kawasan tanah-tanih bermasalah itu. 

(7) Lembaga bolehlah menukar atau menarikbalik mana-mana pemberitahuan yang 
dibuat di bawah subseksyen (1) berkenaan dengan kawasan yang diisytiharkan itu. 

(8) Seseorang yang melanggar mana-mana peruntukan seksyen ini ada1ah me1akukan 
kesalahan dan apabila disabitkan boleh didenda tidak me1ebihi lima ribu ringgit atau 
dipenjarakan untuk tempoh tidak melebihi enam bulan atau kedua-duanya. 

BAHAGIAN IX

PERLINDUNGAN ALAM SEKITAR

Pengecualian
Akta 127

74.  Tiada  apa-apa  dalam  Bahagian  ini  boleh  dianggap  sebagai  melepaskan  atau 
mengecualikan mana-mana orang daripada mematuhi peruntukan Akta Kualiti Alam 
Sekeliling, 1974.  

Penilaian kesan terhadap air oleh projek yang dicadangkan

75. (1) Tiada seorang pun boleh dibenarkan untuk memulakan apa-apa pembangunan, 
aktiviti atau projek di dalam kawasan yang telah ditetapkan sebelum laporan kesan 
pembangunan, aktiviti atau projek itu terhadap alam sekitar telah disiapkan. 

Akta 127

(2)  Jika  pembangunan,  aktiviti  atau projek yang dicadangkan adalah aktiviti  yang 
telah  diperuntukkan  di  bawah  terma-terma  seksyen  34A  Akta  Kualiti  Alam 
Sekeliling,  1974,  pengendali  projek  hendaklah  sepenuhnya  mematuhi  terma-terma 
Akta itu dan peraturan-peraturan serta perintah-perintah yang dibuat di bawah Akta 
itu.  Lembaga  bolehlah,  sekiranya  diperlukan,  menasihati  Ketua  Pengarah  Kualiti 
Alam Sekitar  dalam menimbangkan apa-apa laporan atau dalam membuat apa-apa 
keputusan berkenaan pembangunan, aktiviti atau projek yang dicadangkan. 

Akta 127

(3)  Pencadang projek itu hendaklah membuat atau menyebabkan dibuat suatu laporan 
ke atas apa-apa kerja- kerja dalam mana-mana kawasan yang ditetapkan yang tidak 
diperuntukkan  di  bawah  terma-terma  seksyen  34A Akta  Kualiti  Alam Sekeliling, 
1974. Laporan itu hendaklah mengikut garis panduan yang disediakan oleh Lembaga 
setelah  berunding  dengan  Ketua  Pengarah  Kualiti  Alam  Sekitar  dan  hendaklah 
mengandungi penilaian kesan kerja-kerja yang dicadangkan itu terhadap alam sekitar, 
dan  langkah-langkah  yang  perlu  diambil  untuk  mengelak, 
mengurangkan,meringankan atau mengawal  apa-apa  kesan yang menjejaskan alam 
sekitar yang dikenalpasti. . 

(4)  Apa-apa laporan yang disediakan menurut i subseksyen (3) hendaklah diserahkan 
kepada Lembaga yang hendaklah melakukan mana-mana yang berikut: 

(a) meneliti  laporan  itu  dan  membuat  apa-apa  siasatan  sebagaimana 

difikirkannnya perlu; 

(b) menghendaki maklumat dan laporan lanjutan diserahkan; dan 

(c) meluluskan laporan itu, sama ada bersyarat atau tanpa syarat yang perlu 

dipatuhi oleh pencadang projek; atau 

(d) menolak  laporan  itu,  dengan  memberi  alasan  bagi  keputusan  itu  dan 

membenarkan  pencadang  projek  membuat  penggubalan-semula  dan 

menyerahkan  laporan  yang  digubalkan-semula  untuk  dipertimbangkan 

selanjutnya, dan hendaklah memberitahu pencadang projek itu berkenaan 

keputusannya. 

(5)   Setelah  selesainya  penilaian  dan  pemeriksaan  yang  diperuntukkan  di  bawah 
subseksyen  (2)  atau  setelah  kelulusan  laporan  yang  diperuntukkan  di  bawah 
subseksyen (3), mengikut mana yang sesuai, pencadang projek hendaklah mematuhi 
apa-apa syarat yang telah ditetapkan terhadap pelaksanaan projek yang dicadangkan 
melalui penerimaan pakai pelan pengurusan alam sekitar yang sesuai dan hendaklah 
menyediakan  laporan  pencapaian  berkala  berkenaan  pematuhan  syarat-syarat  dan 
pelan itu. 

(6)   Lembaga  bolehlah,  berdasarkan  laporan-laporan  yang  diserahkan  di  bawah 
subseksyen  (5)  atau  setelah  pemeriksaan  aktiviti  itu,  meminta  langkah  pembaik 
pulihan  diambil  untuk  mengelakkan,  mengurangkan  atau  mengawal  kesan-kesan 
buruk terhadap alam sekitar oleh aktiviti itu. 

(7) Seseorang yang melanggar seksyen ini adalah melakukan kesalahan dan apabila 
disabitkan boleh didenda tidak melebihi tiga ratus ribu ringgit atau dipenjarakan untuk 
tempoh tidak melebihi tiga tahun atau kedua-duanya dan denda selanjutnya lima ribu 
ringgit untuk setiap hari kesalahan diteruskan setelah.pemberitahuan oleh Lembaga 
menghendakl pematuhan diserahkan. 

Penilaian kesan terhadap alam sekitar oleh projek yang sedang berjalan

76. (1)  Lembaga  bolehlah  menjalankan,  atau  Penilaian  menyebabkan  mana-mana 
orang  atau  pihak  berkuasa  awam  yang  mengawal  menjalankan,  penilaian  kesan 
terhadap  alam  sekitar  setiap  projek  yang  sedia  ada  di  dalam  kawasan  yang 
ditetapkan.Penilaian  itu  hendaklah  mengandungi  penilaian  penaksiran  langkah-
langkah yang perlu diambil  untuk mengelakkan, meringankan, mengurangkan atau 
mengawal apa-apa kesan yang menjejaskan alam sekitar oleh projek itu. 

       (2)  Apa-apa  syor  yang dibuat  sebagai  sebahagian daripada  penilaian yang 
dihuraikan dalam subseksyen (1) hendaklah dilaksanakan, setakat mana yang boleh 
dipraktikkan  secara  munasabah,  oleh  Lembaga  atau  pihak  berkuasa  awam  yang 
berkaitan, mengikut mana yang sesuai. 

       (3) Lembaga bolehlah, melalui pemberitahuan bertulis, menghendaki mana-mana 
orang yang bertanggungjawab untuk mana-mana aktiviti  pengubahan sumber yang 
sedia ada di da1am kawasan yang ditetapkan untuk melaksanakan langkah-langkah 
yang pada pendapatnya, adalah sesuai untuk mengurangkan kesan aktiviti itu yang 
menjejaskan alam sekitar. 

(4)  Lembaga  bolehlah,  dalam apa-apa  urusan  dengan  mana-mana  pihak  berkuasa 
awam,  mengesyorkan  kepada  Pihak  Berkuasa  Negeri  langkah-langkah  yang 
hendaklah dilaksanakan oleh pihak berkuasa awam itu di bawah seksyen ini dan Pihak 
Berkuasa  Negeri  bolehlah  membuat  arahan  tertentu  atas  syor  itu  sebagaimana 
difikirkan wajar . 

(5) Seseorang yang melanggar seksyen ini adalah melakukan kesalahan dan apabila 
disabitkan  boleh  didenda  tidak  melebihi  tiga  ratus  ribu  atau  dipenjarakan  untuk 
tempoh tidak melebihi tiga tahun atau kedua-duanya dan denda selanjutnya lima ribu 
ringgit  setiap  hari  kesalahan  diteruskan  setelah  pemberitahuan  oleh  Lembaga 
menghendaki pematuhan diserahkan. 

Keluasan penilaian kesan terhadap alam sekitar

77. Tanpa menjejaskan keluasan seksyen 75 dan 76 Enakmen ini, apa-apa penilaian 
kesan terhadap alam sekitar di bawah Bahagian ini hendaklah termasuk tetapi tidak 
terhad kepada pertimbangan yang berikut-

(a) peningkatan penggunaan air secara efisien;

(b) pengurangan air larian;

(c) pengurangan kesan terhadap pengguna air di hilir sungai;

(d) pengurangan kesan terhdap sumber-sumber dalam alur;

(e) kesan terhadap pengendalian takungan, termasuk kadar pelepasan minima, 

yang mengambilkira rekreasi dan kegunaan navigasi di hilir sungai serta 

sumber-sumber dalam alur yang bergantung kepada sungai;

(f) peringanan kesan yang diakibatkan oleh susutan aras air bumi;

(g) perlindungan dan pembaik pulihan tanah perairan dan lain-lain kawasan 

yang alam sekitarnya sensitif tertakluk kepada kerosakan atau bertambah 

buruk segi ekologi ;

(h) pengelakan atau peringanan penerobosan air masin;

(i) peringanan kesan pengeluaran air untuk akuakultur atau aktiviti pertanian 

yang lain; 

(j) pembentukan zon perlindungan termasuk penyenggaraan rizab sungai;  

(k) penurunan kesan terhadap saliran air larian terhadap kawasan pantai yang 

tertakluk kepada kerosakan atau bertambah buruk segi ekologi; 

(1) pengurangan kesan saliran daripada pertanian; 

(l) pengurangan kesan saliran daripada pertanian;

(m)mengelakkan atau mengurangkan pengelodakan sumber air; 

(n) kawalan  terhadap  pelepasan  bahan  buangan  daripada  aktiviti-aktiviti 

pertanian atau perkebunan; 

(o) kawalan terhadap punca pencemaran yang tidak tidak setempat;

(p)  peringanan,  pencegahan,  pengurangan  atau  kawalan  mana-mana  kesan 

yang timbul daripada projek atau aktiviti itu.

Sekatan terhadap pencemaran

78.  (1) Lembaga bolehlah, setelah berunding dengan Ketua Pengarah Kualiti Alam 
Sekitar, menetapkan syarat-syarat yang boleh diterima untuk pemancaran, pelepasan 
atau  pendepositan  bahan  buangan  oleh  mana-mana  orang  ke  dalam  mana-mana 
kawasan yang ditetapkan atau bahagiannya. 

(2) Untuk tujuan melaksanakan syarat-syarat  yang dinyatakan menurut subseksyen 
(1),  Lembaga  bolehlah  mencegah,  mengawal  atau  mengawalselia  pemancaran, 
pelepasan atau pendepositan bahan buangan oleh mana- mana orang ke dalam mana-
mana kawasan yang ditetapkan atau bahagiannya. 

(3)  Tanpa  menjejaskan  keluasan  subseksyen  (1)  dan  (2),  seseorang  hendaklah 
dianggap sebagai memancarkan, melepaskan atau mendepositkan bahan buangan ke 
dalam kawasan yang ditetapkan sekiranya- 

(a) ia  meletakkan  apa-apa  bahan  buangan  atau  membenarkan  apa-apa  bahan 

buangan mendapat akses terhadap mana-mana tanah, tanah-tanih atau air; atau

(b) ia  menyebabkan  apa-apa  pengubahsuaian  kepada  keadaan  dan  penggunaan 

semulajadi tanah, tanah-tanih atau air yang menerima bahan buangan itu. 

(4) Seseorang yang melanggar seksyen ini adalah melakukan kesalahan dan apabila 
disabitkan boleh didenda tidak melebihi  lima puluh ribu ringgit  atau dipenjarakan 
untuk tempoh tidak melebihi dua tahun atau kedua-duanya dan denda selanjutnya tiga 

ribu ringgit  setiap  hari  kesalahan diteruskan setelah pemberitahuan oleh Lembaga 
menghendaki pematuhan diserahkan. 

Larangan pencemaran sesuatu sumber air

79. (1) Kecuali sebagaimana yang telah dibenarkan secara nyata di dalam mana-mana 
undang-undang bertulis sesuatu sumber air. tiada seorang pun, kecuali di bawah dan 
menuruti terma-terma dan syarat-syarat lesen yang dikeluarkan di bawah seksyen ini, 
menyebabkan kemasukan atau melepaskan ke dalam mana-mana sumber air-

(a) apa-apa  bahan  beracun,  bahan  memudaratkan  atau  bahan  pencemar 

atau  bahan  buangan  yang  akan  menyebabkan  atau  berkemungkinan 

menyebabkan atau menyumbang kepada terjadinya suatu sumber air 

atau  bahagiannya  merbahayakan,  memburukkan  atau  menjejaskan 

kesihatan,  keselamatan  atau  kebajikan  orang  awam  atau  kehidupan 

atau  kesihatan  haiwan  atau  tumbuh-tumbuhan  atau  padanya  atau 

terhadap penggunaan berfaedah lain sumber air itu; 

(b) apa-apa  bahan  yang  disebabkan  haba,  kandungan  bio1ogi  atau 

kimianya  atau  kesannya  menukarkan  warna  air  membuat  atau 

menyumbangkan terhadap membuatkan sumber air atau bahagiannya 

itu  berpotensi  merbahayakan kesihatan,  kese1amatan  atau  kebajikan 

awam atau kehidupan atau kesihatan haiwan atau tumbuh-tumbuhan 

atau menjejaskan penggunaan berfaedah lain sumber air itu; 

(c) apa-apa bahan yang disebabkan keadaan fizika1, kandungan kimia atau 

bio1ogi,  atau  kesannya  menukarkan  warna  air  membuat  atau 

menyumbangkan  terhadap  membuatkan  sumber  air  itu  sukar 

dipu1ihkan atau menjejaskan a1iran, kua1iti atau kuantiti air di da1am 

sumber air itu; dan

(d) minyak da1am apa-apa bentuk, minyak yang te1ah digunakan, bahan 

buangan  atau  bahan  buangan  yang  mengandungi  minyak  atau 

seba1iknya. 

(2) Apabi1a apa-apa kemasukan atau pelepasan itu te1ah dibuat, tuanpunya atau 
penghuni hartanah dari mana kemasukan atau pe1epasan itu berpunca hendak1ah, 



SELANGOR NO. 2 TAHUN 1999

kecua1i dibuktikan seba1iknya, dianggap te1ah me1epaskan atau menyebabkan 
kemasukannya ke da1am sumber air itu. 
 
(3)  Lesen  untuk  memasukkan  atau  membuang  ke  da1am  mana-mana  sumber  air 
mana-mana bahan yang disebutkan di da1am subseksyen (1) bo1eh diberikan oleh 
Lembaga menurut seksyen 59. 

(4) Seseorang yang me1anggar seksyen ini ada1ah me1akukan kesa1ahan dan apabi1a 
disabitkan bo1eh didenda tidak me1ebihi seratus ribu ringgit atau dipenjarakan tidak 
me1ebihi  tempoh  tiga  tahun  atau  kedua-duanya  dan  denda  se1anjutnya  lima  ribu 
setiap hari kesa1ahan diteruskan sete1ah pemberitahuan oleh Lembaga menghendaki 
pematuhan diserahkan. 

BAHAGIAN X

PENSWASTAAN

Pemakaian.

80. (1) Bahagian ini hendaklah terpakai terhadap mana- mana pemindahan milik atau 
pelupusan  oleh  Lembaga,  sama  ada  melalui  satu  transaksi  atau  siri  transaksi, 
berkenaan kesemua atau sebahagian daripada pengusahaannya.
 
(2) Tiada pengusahaan boleh dipindahmilik atau dilupuskan, dikerjakan, dikendalikan 
atau  diuruskan  oleh  mana-mana  orang  kecuali  menurut  peruntukan-peruntukan 
Enakmen ini. 

Pemindahan milik pengusahaan

 81.  Tertakluk  kepada  had  yang  ditetapkan  di  dalam  Bahagian  ini,  Lembaga 
hendak1ah mempunyai  kuasa  untuk  memindahmilikkan atau  melupuskan kesemua 
atau mana-mana bahagian pengusahaannya kepada mana-mana orang yang dilesenkan 
di bawah Enakmen ini. 

Keperluan Pelan Penswastaan

82. (1) Lembaga hendaklah, sebelum pemindahan milik atau pelupusan mana-mana 
pengusahaannya  di  bawah   seksyen  81,  menyedia  dan  menyerahkan  pelan 
penswastaan secara bertulis kepada Pihak Berkuasa Negeri untuk  kelulusannya. 

(2) Pelan penswastaan itu hendaklah termasuk: 

(a) pengenalan pengusahaan yang akan diswastakan; 

(b) nilai jangkaan pengusahaan itu ; 

(c) bentuk dan had tanggungan, jika ada, untuk di pindahmilikkan ; 

(d) cara bagaimana pengusahaan dan tanggungan itu akan dipindahmilikkan 

atau dilupuskan; 

(e) apa-apa  aturan  yang  berhubungan  dengan  pemindahan  pegawai  dan 

pekerja yang terbabit kepada bakal pengendali itu; 

(f) peruntukan  yang  memberi  kuasa  kutipan  caj  yang  berpatutan  oleh 

Lembaga  dan  pembayaran  sebahagian  munasabahnya  sebagai  gantirugi 

kepada  mana-mana  pengendali  yang  bertanggungjawab  terhadap 

pengusahaan itu; 

(g) mana-mana perkara lain yang difikirkan sesuai oleh Lembaga.  

Kelulusan Pelan Penswastaan oleh Pihak Berkuasa Negeri

83.  (1) Tiada pelan penswastaan boleh diperkuatkuasakan sebelum diluluskan oleh 
Pihak Berkuasa Negeri. 

(2)  Setiap  pelan  penswastaan  hendaklah  dikuatkuasakan  di  dalam  bentuk  yang 
diluluskan oleh Pihak Berkuasa Negeri

(3)  Pihak  Berkuasa  Negeri  bolehlah  memberi  kelulusan  terhadap  bahagian  pelan 
penswastaan  yang  boleh  dipisahkan  dan  Enakmen  ini  hendaklah  terpakai  untuk 
bahagian itu seolah-olah ianya adalah suatu pelan penswastaan. 

(4)  Pihak  Berkuasa  Negeri  bolehlah,  mengikut  budibicaranya  sendiri  atau  di  atas 
permohonan mana- mana orang yang berkepentingan, membuat pembetulan kepada 
mana-mana pelan penswastaan. 

(5)  Pihak  Berkuasa  Negeri  bolehlah  memperuntukkan  bahawa  apa-apa  caj,  atau 
bahagiannya  yang berpatutan,  dikenakan menurut  peruntukan Enakmen ini,  diberi 
kepada dan dikutip secara langsung oleh pengendali daripada mana-mana orang yang 
dikenakan caj itu. 

Pelaksanaan Pelan Penswastaan

84.  Mana-mana  pelan  penswastaan  hendaklah  Pelaksanaan  dilaksanakan  oleh 
Lembaga setelah- 
 

(a) mendapat kelulusan pelan itu dari Pihak Berkuasa Negeri menurut seksyen 

83; 

(b) penandatanganan apa-apa perjanjian yang diperlukan di antara Lembaga 

dan bakal pengendali pengusahaan itu; dan 

(c) pengeluaran  lesen  kepada  pengendali  menurut  peruntukan  seksyen  87 

Enakmen ini. 

Tanggungan berkenaan dengan pengusahaan itu

85. Apa-apa tanggungan yang dikenalpasti dalam suatu pelan penswastaan hendaklah 
kekal  sebagai  tanggungan   Lembaga,  mengikut  mana yang sesuai,  kecuali  setakat 
perjanjian bertulis yang berlainan yang dimasuki oleh kesemua yang berikut :
 

(a) Lembaga;

(b) pengendali ;

(c) orang terhadap mana tanggungan terhutang; dan

(d) mana-mana penjamin tanggungan itu. 

Kuasa,  fungsi  dan  tugas  Lembaga  berkenaan  dengan  pengusahaan  yang  
diswastakan

86. Lembaga hendaklah, sebagai tambahan kepada kuasa-kuasa yang selainnya telah 
diberikan oleh Enakmen  ini, menjalankan fungsi pengawalseliaan berkenaan dengan 
pengendalian kerja-kerja dan perkhidmatan yang telah diswastakan yang dibekalkan 
oleh pengendali berlesen  menurut Bahagian ini. Pelaksanaan fungsi ini hendaklah 
termasuk- 

(a) penetapan dan penguatkuasaan standard prestasi yang terpakai bagi mana-

mana kerja-kerja dan perkhidmatan yang berkenaan; 

(b) penetapan  dan  penguatkuasaan  statut  yang  terpakai  untuk  mana-mana 

kerja-kerja dan perkhidmatan yang dibekalkan. 

 
Pelesenan pengendali

87.  (1) Tertakluk kepada pengecualian yang boleh ditetapkan oleh Plhak Berkuasa 
Negeri,  tiada  pengusahaan  yang  boleh  dipindahmilikkan  kepada,  dikerjakan, 
dikendalikan  atau  diuruskan  oleh  mana-mana  orang  selain  daripada  orang  yang 
dilesenkan menurut peruntukan seksyen ini. 

(2)  Mana-mana  permohonan  untuk  mendapatkan  lesen  di  bawah  seksyen  ini 
hendaklah bertulis dan mengandungi, atau disertakan bersama, maklumat-maklumat 
dan dokumen-dokumen yang ditentukan oleh Lembaga, mengikut mana yang sesuai, 
bagi  tujuan  mempertimbangkan  permohonan  dan  sesuainya  pemohon  untuk 
mendapatkan lesen itu. 

(3)  Setelah  menerima  mana-mana  permohonan  yang  dilengkapkan  menurut 
subseksyen (2) di atas Lembaga, mengikut mana yang sesuai,boleh- 

(a) mengeluarkan lesen kepada pemohon selaras dengan peruntukan subseksyen 

(4); atau

(b) menolak permohonan itu. 

(4) Setiap lesen yang dikeluarkan di bawah subseksyen (3) hendaklah menyatakan 
jangkamasa lesen itu dan selanjutnya menetapkan- 

(a) jenis-jenis  perkhidmatan  atau  kemudahan  yang  akan  dibekalkan  oleh 

pelesen itu; 

(b) tugas-tugas tertentu pelesen berkenaan perkhidmatan dan kemudahan yang 

dibekalkan olehnya;

(c) apa-apa bayaran lesen yang kena dibayar  oleh pelesen termasuk mana-

mana  bayaran  yang  diperlukan  untuk  membayar  gantirugi  yang 

sepenuhnya kepada Lembaga, mengikut kesesuaian, bagi kos memproses 

permohonan,memindahmilikkan  pengusahaan  atau  menjalankan  fungsi 

pengawalseliaan ke atas pelesen; dan

           (d)  mana-mana perkara atau syarat-syarat yang dianggapkan sesuai.  

(5) Tiada lesen yang dikeluarkan di bawah seksyen ini boleh dipindahmilikkan. 

(6)  Setelah  pengeluaran  lesen  kepada  pengendali,  Lembaga  hendaklah  tidak 
menanggung  apa-apa  kerugian  atau  kerosakan  disebabkan  oleh  apa-apa  tindakan, 
ketinggalan atau salahlaku pengendali itu. 

(7) Sebelum pengeluaran suatu lesen, Lembaga bolehlah menghendaki sekuriti diberi 
bagi pematuhan berpatutan terma-terma dan syarat-syarat lesen itu. 

Penggantungan dan penarikan balik lessen

 88.  (1) Mana-mana lesen yang dikeluarkan di bawah Bahagian ini boleh digantung 
atau  ditarik  balik  oleh  Lembaga,  mengikut  mana  yang  sesuai,  sekiranya  terdapat 
pelanggaran mana-mana syarat oleh pengendali atau kegagalan pengendali mematuhi 
mana-mana peruntukan Enakmen ini atau mana-mana peraturan atau undang- undang 
kecil  yang  dibuat  di  bawahnya,  atau  jika  pengendali  berhenti  mengerjakan  atau 
mengendalikan  kemudahan  atau  perkhidmatan  berkenaan  dengan  mana  lesen  itu 
dikeluarkan.Penggantungan atau penarikan balik itu akan berkuat kuasa serta-merta 
walau apa pun apa-apa jua rayuan dibuat di bawah subseksyen (2). 

(2)  Pengendali  bolehlah  merayu  kepada  Pihak  Berkuasa  Negeri  terhadap 
penggantungan atau penarikan balik lesen  itu di bawah subseksyen (1). Setiap rayuan 
hendaklah dibuat secara bertulis dalam masa tiga puluh hari  dari  tarikh keputusan 
Lembaga  diserahkan  ke  atas  pengendali  itu.  Keputusan  Pihak  Berkuasa  Negeri 
berkenaan mana-mana rayuan di bawah seksyen ini adalah muktamad.  

(3)   Di mana suatu lesen telah digantung atau ditarik balik di bawah subseksyen (1), 
Lembaga  bolehlah,  sekiranya  ia  menimbangkan  bahawa  penggantungan  atau 
penarikan  balik  itu  akan  berkesan  secara  material  terhadap  kemudahan  dan 
perkhidmatan itu, dan dengan kelulusan Pihak Berkuasa Negeri- 

(a) mengambilalih mana-mana kerja-kerja

(b) mengendalikan mana-mana kerja-kerja itu; dan 

(c) mengambil  mana-mana  pengkhidmat  atau  pekerja  Pengendali  untuk 

mengendalikan kerja-kerja itu. 

Tugas-tugas pengendali

89.  Adalah  menjadi  tanggungjawab  pengendali  untuk  pengendali  menyediakan 
perkhidmatan dan kemudahan seperti yang dinyatakan di dalam lesen setakat yang 
diperlukan untuk mencapai standard prestasi yang ditetapkan oleh Lembaga di bawah 
Enakmen ini. 

Standart prestasi

90.  Lembaga  bolehlah,  dengan  kelulusan  Pihak  Berkuasa  Negeri,  menetapkan 
standard prestasi dan penguatkuasaan standard itu berhubungan dengan pembekalan 
apa-apa  perkhidmatan  dan  kemudahan  sebagaimana,  pada  pendapatnya,  yang 
sepatutnya dicapai oleh pengendali itu. 

Penyerahan laporan akaun dsb

91.  Dalam  masa  tiga  bulan  dari  tarikh  akhir  setiap  tahun  Penyerahan  kewangan 
pengendali  atau  dalam masa  yang  lebih  panjang  yang  dibenarkan  oleh  Pengarah, 
pengendali hendaklah menyerahkan kepada Pengarah- 

(a) laporan  operasinya  dalam  tahun  kewangan  itu  yang  mengandungi 

maklumat yang perlu untuk membolehkan Pengarah membuat penilaian 

terhadap  pengendali  dan  dalam  bentuk  yang  boleh  diluluskan  oleh 

Pengarah; 

(b) kunci kira-kira dan akaun untung rugi yang diaudit, bersama dengan apa-

apa pemberitahuan dan laporan-laporan juru audit serta pengarahnya. 

Penyerahan maklumat

92.  (1) Pengarah boleh, dari semasa ke semasa dan dalam jangkamasa tertentu dan 
dengan cara tertentu, menghendaki pengendali menyerahkan kepadanya- 

(a) maklumat terperinci berkenaan operasi pengendali; 

(b) pelan pembangunan masa hadapan berkenaan mana-mana perkhidmatan 

atau kemudahan yang diuruskan oleh pengendali; dan 

(c) apa-apa maklumat tambahan atau lanjutan yang dianggapnya perlu dengan 

merujuk  kepada  mana-mana  laporan,  akaun-akaun atau  maklumat  yang 

diserahkan oleh pengendali. 

 (2) Seorang pengendali yang gagal mematuhi seksyen ini atau seksyen 91 hendaklah 
membayar kepada Lembaga sejumlah wang sebanyak satu ratus ringgit untuk setiap 
hari salahlaku itu berterusan selepas hari yang ke tiga puluh dari tarikh pengendali itu 
dikehendaki menyerahkan laporan atau maklumat itu. 

Lembaga hendaklah di maklumkan berkenaan pertukaran kawalan pengendali

93.  (1)  Adalah  menjadi  tanggungjawab  pengendali,  pada  setiap  masa,  untuk 
memaklumkan kepada Lembaga serta-merta berkenaan perkara-perkara berikut- 

(a) apa-apa pertukaran kawa1an syarikat pengendali; 

(b) apa-apa pertelingkahan perusahaan di antara pengendali dan pekerjanya; 

dan

(c)  apa-apa prosiding atau tuntutan yang dibuat  terhadap pengendali yang 

boleh menjejaskan kedudukan kewangannya atau terhadap keupayaannya 

untuk melaksanakan mana-mana syarat di bawah lesen itu. 

(2)  Untuk  tujuan  subseksyen  (1)  (a),"kawalan"  ertinya  mempunyai  kuasa,  secara 
langsung atau tidak langsung, untuk mengarahkan pengurusan dan polisi pengendali. 

(3)  Mana-mana  pengendali  yang  gagal  mematuhi  seksyen  ini  adalah  melakukan 
kesalahan dan apabila disabitkan boleh didenda tidak melebihi lima puluh ribu ringgit. 

Kegagalan pelaksanaan oleh pengendali

94.  (1)  Jika  diputuskan oleh Lembaga bahawa pelaksanaan  oleh pengenda1i  telah 
gagal  untuk  melaksanakan  mana-mana  tugas  di  bawah  lesen  yang  dikeluarkan 
menurut seksyen 87 Enakmen ini, Lembaga boleh memberi pemberitahuan bertulis 



SELANGOR NO. 2 TAHUN 1999

kepada pengendali itu yang menghendakinya melaksanakan tugas itu dalam tempoh 
yang ditetapkan dalam pemberitahuan itu. 

(2)  Jika  setelah  tamat  tempoh  yang  diberikan  dalam  pemberitahuan  itu  yang 
dikeluarkan di  bawah subseksyen (1),  pengendali  telah gagal  untuk melaksanakan 
tugas yang dinyatakan dalam pemberitahuan itu, Lembaga boleh melantik mana-mana 
orang  untuk  melaksanakan  tugas  itu,  dan  segala  kos  dan  perbelanjaan  yang 
ditanggung  oleh  Lembaga  berkenaan  tugas  itu  hendaklah  dibayar  balik  oleh 
pengendali. 

(3) Seseorang yang dilantik di  bawah subseksyen (2) boleh memasuki mana-mana 
premis pengendali untuk tujuan yang berikut: 

(a)  untuk  mengambil  milik  sementara  dan  menggunakan  mana-mana 

peralatan atau mesin kepunyaan atau yang digunakan oleh pengendali; 

(b)  untuk membawa mana-mana peralatan atau mesin ke dalam premis 

itu; 

(c)  untuk  mengambil  bekerja  mana-mana  pengkhidmat  atau  pekerja 

pengendali,sebagaimana perlu atau wajar untuk tujuan melaksanakan 

mana-mana tugas yang dinyatakan dalam lesen. 

 (4) Lembaga hendaklah tidak menanggung apa-apa kerosakan atau kecederaan yang 
terjadi oleh mana-mana perbuatan, ketinggalan atau salahlaku orang yang dilantik di 
bawah subseksyen (2). 

Pengurangan atau pemberhentian bekalan oleh pengendali

95.  (1) Pengendali bolehlah, dengan terlebih dahulu mendapat kelulusan Lembaga, 
mengurangkan kuantiti bekalan air kepada mana-mana pengguna sekiranya, bekalan 
oleh disebabkan kemarau atau apa-apa sebab yang tidak dapat pengendali dijangka, 
bekalan air adalah tidak mencukupi untuk membolehkan kuantiti  atau kualiti  yang 
sepenuhnya dibekalkan secara suai manfaat. 

(2) Apabila kuantiti  air dikurangkan di atas sebab keadaan yang dinyatakan dalam 
subseksyen (1), tiada tanggungan boleh dikenakan terhadap pengendali itu berkenaan 
dengan  apa-apa  kerugian  atau  kerosakan  yang  disebabkan  oleh  pengurangan  atau 
pemberhentian bekalan dengan syarat  pengurangan caj  untuk bekalan air  bolehlah 
dibuat mengikut purata pengurangan yang dibuat. 

(3)  Tiada  apa-apa  pun  yang  dinyatakan  dalam  subseksyen  (1)  dan  (2)  boleh 
mengecualikan pengendali  daripada tanggungjawab terhadap kerosakan yang dapat 
dibuktikan adalah disebabkan oleh kecuaiannya atau kecuaian agen, pengkhidmat atau 
pekerjanya. 

BAHAGIAN XI

AKTIVITI-AKTIVITI ATAS PERMUKAAN BADAN AIR

Kawalan navigasi

 96. (1) Walau apa pun apa-apa yang dibenarkan secara nyata di bawah mana-mana 
undang-undang lain  tiada seorang pun boleh mengendalikan apa-apa  vesel  di  atas 
mana-mana tasik,  tanah  perairan  atau  sungai  secara  tidak  berhemat,  cuai,  dengan 
kelajuan  tertentu,  dengan  dimuat  orang,  dimuatkan  barang-barang,  bahanapi  atau 
benda- benda lain, atau sebaliknya dengan apa cara sekali pun yang merbahayakan 
atau berkemungkinan akan menyebabkan kecederaan atau kerosakan kepada mana- 
mana orang, hartabenda atau alam sekitar, atau menyebabkan kacau ganggu kepada 
mana-mana orang. 

(2) Lembaga boleh menetapkan bagi mana-mana vesel, berhubungan dengan mana-
mana tasik, tanah perairan atau sungai- 

(a) jenis atau klas vesel yang boleh digunakan; 

(b) kelajuan maksima; 

(c) drauf yang dibenarkan; 

(d)  caj untuk pendaftaran vesel-vesel itu dan untuk apa-apa perkhidmatan yang 

dibekalkan oleh  Lembaga; dan 

(e) apa-apa pemasangan atau peralatan dan keperluan operasi untuk memastikan 

keselamatan, kesihatan dan perlindungan alam sekitar.  

(3)  Seseorang  hendaklah  tidak,  tanpa  kebenaran  yang  sah  di  sisi  undang-undang, 
membuang apa-apa bahan buangan dari suatu vesel atau menyebabkan apa-apa bahan 
merbahaya tertumpah atau terlepas dari suatu vesel dengan cara yang mencemarkan 
atau berkemungkinan mencemarkan air di suatu tasik, tanah perairan atau sungai. 

(4) Lembaga boleh menghendaki sesuatu vesel untuk dipasang dengan kemudahan 
menyimpan dan  pembuangan  bahan buangan secara  selamat  dan  kemudahan bagi 
tujuan yang sama dipasangkan di atas tanah. 

(5) Seseorang yang melanggar seksyen ini adalah melakukan kesalahan dan apabila 
disabitkan boleh didenda tidak melebihi tiga ratus ribu ringgit atau dipenjarakan untuk 
tempoh  tidak  melebihi  tiga  tahun  atau  kedua-duanya  dan  denda  lima  ribu  ringgit 
setiap hari kesalahan berterusan setelah pemberitahuan oleh Lembaga menghendaki 
pematuhan diserahkan. 

Pelesenan Navigasi

97.  Kecuali  sebagaimana  dibenarkan  di  bawah  mana-mana  peruntukan  undang-
undang bertulis  lain  dan tertakluk kepada mana-mana pengecualian yang bolehlah 
ditetapkan oleh Pihak Berkuasa Negeri, tiada seorang pun boleh membuat apa-apa 
navigasi di atas mana-mana tasik, tanah perairan atau sungai selain daripada orang 
yang dilesenkan menurut peruntukan seksyen 59. 
 
Rekreasi

98.  (1) Lembaga bolehlah, melainkan dibenarkan secara nyata sebaliknya di bawah 
peruntukan  undang-undang  bertulis  yang  lain,  menetapkan  apa-apa  aktiviti  atau 
struktur pada atau di dalam sesuatu sungai atau badan air termasuk aktiviti rekreasi 
atau aktiviti  riadah,  hendaklah didaftarkan sekiranya Lembaga berpuashati  bahawa 
aktiviti atau struktur itu menyebabkan atau boleh menyebabkan- 

(a) kerosakan kepada dasar tebing atau pesisiran sumber air itu; 

(b) pencemaran atau penurunan kualiti air sumber air itu;  

(c) bahaya atau ancaman kepada aktiviti air yang dilesenkan; 

(d) halangan kepada navigasi; 

(e) pengubahan aliran, kualiti atau kuantiti air; atau 

(f) bahaya atau kacau ganggu kepada mana-mana orang atau hartabenda. 

(2) Lembaga boleh mengeluarkan arahan-arahan kepada seseorang yang melakukan 
atau menganjurkan suatu aktiviti atau mendirikan, menggunakan atau mengendalikan 
struktur yang didaftarkan di bawah subseksyen (1) untuk tujuan melindungi-
 

(a) dasar tebing atau pesisiran suatu sumber air; 

(b) kualiti air di dalam suatu sumber air; 

(c) lain-lain aktiviti air yang dibenarkan; atau 

(d) keselamatan dan kesihatan, 

dan orang itu hendaklah mematuhi arahan-arahan itu. 

(3) Lembaga bolehlah,dengan kelulusan Pihak Berkuasa Negeri, mengenakan caj ke 
atas  apa-apa  aktiviti  yang  dijalankan  atau  pembinaan  atau  pengendalian  apa-apa 
struktur yang didaftarkan di bawah seksyen ini. 

(4) Seseorang yang melanggar seksyen ini adalah melakukan kesalahan dan apabila 
disabitkan boleh didenda tidak melebihi tiga ratus ribu ringgit atau dipenjarakan untuk 
tempoh tidak melebihi tiga tahun atau kedua-duanya serta denda selanjutnya sebanyak 
lima  ribu  ringgit  setiap  hari  kesalahan  diteruskan  selepas  pemberitahuan  oleh 
Lembaga menghendaki pematuhan diserahkan. 

BAHAGIAN XII

PENGUATKUASAAN

Kuasa untuk masuk ,menggeledah, memeriksa dan merampas

99.  (1)  Sekiranya  Pengarah  atau  mana-mana  pegawai  yang  diberikuasa  bertulis 
olehnya atau mana-mana pegawai polis yang pangkatnya tidak rendah dari Inspektor 
dan berpuashati, atau mempunyai sebab untuk mempercayai bahawa seseorang telah 
melakukan suatu kesalahan di  bawah Enakmen ini,  beliau boleh,  sekiranya beliau 
berpendapat bahawa ianya perlu untuk tujuan penyiasatan kesalahan itu, tanpa waran, 
memberhenti  dan  menggeledah mana-mana orang,  dan  memberhenti,  menaiki  dan 
menggeledah  mana-mana  kenderaan  atau  kapal,  atau  memasuki  mana-mana 
bangunan, dan boleh- 

(a) memeriksa, menyiasat, merampas atau menahahan mana-mana peralatan, 

komputer, atau loji perindustrian;

(b) memeriksa, menyiasat, merampas atau menahan mana-mana rekod, buku, 

lesen, permit, sijil atau dokumen berhubungan dengan- 

(i)  perjal.anan  atau  penggunaan  mana-mana  peralatan  atau  loji 

perindustrian; 

(ii) bahan pencemar atau bahan buangan atau;  

(iii) apa-apa perkara yang dikehendaki untuk dilakukan di atas sesuatu 

kenderaan  atau   vesel  di  bawah  Enakmen  ini  atau  di  bawah 

undang-undang bertulis yang lain; 

(c)  memeriksa,  menyiasat,  merampas  atau  menahan  mana-mana  bahan 

buangan atau bahan pencemar dan mana-mana kenderaan atau vesel yang 

digunakan dalam pengangkutan bahan buangan atau bahan pencemar itu; 

(d)  membuat  inkuiri  dan  pemeriksaan  fizikal  terhadap  kenderaan,vesel, 

peralatan, perkakas, stor serta kargo sebagaimana perlu; 

(e) membuat salinan, atau mengambil ekstrak dari apa-apa buku,rekod atau 

dokumen yang telah dirampas atau ditahan; 

(f)  memeriksa,  menyiasat  atau  mengambil  contoh  mana-mana  bahan  yang 

digunakan,  atau  yang  berkemungkinan  akan  digunakan  atau  selalu 

digunakan  di  dalam  mana-mana  perniagaan,  industri  atau  proses  yang 

dijalankan di atas atau di dalam kenderaan, vesel atau bangunan; dan 

(g) mengambil contoh atau mengarah agar diambil contoh mana-mana bahan, 

material  atau  benda  daripada  sebarang  bahan  pencemar  atau  bahan 

buangan  yang  dipancarkan,  dilepaskan  atau  didepositkan,  atau  yang 

berkemungkinan  dipancarkan,  dilepaskan  atau  didepositkan  dari 

kenderaan, vesel atau bangunan itu. 

Pemberian maklumat

100. (1) Pengarah boleh, melalui pemberitahuan bertulis memerlukan seseorang atau 
penghuni  mana-mana  bangunan,  mengikut  mana  yang  sesuai,  untuk  menyediakan 
dalam  tempoh  yang  ditentukan  apa-apa  maklumat  seperti  dikehendaki  di  dalam 
pemberitahuan itu. 

 (2) Seseorang, yang gagal untuk menyediakan maklumat seperti yang dikehendaki 
menurut dari   subseksyen (1) atau memberi  apa-apa jawapan atau maklumat yang 
palsu atau mengelirukan dalam mana-mana perkara material adalah apabila disabitkan 
kesalahan boleh didenda tidak melebihi sepuluh ribu ringgit.  

Kuasa untuk menghendaki kehadiran orang yang tahu mengenai kes

101.  (1) Seorang pegawai diberi  kuasa yang menjalankan suatu siasatan di bawah 
Enakmen  ini  boleh,  melalui  perintah  secara  bertulis,  menghendaki  supaya  hadir 
dihadapannya  seseorang  yang  pada  hemat  pegawai  diberi  kuasa  itu  tahu  tentang 
keadaan kes dan orang itu hendaklah hadir sebagaimana dikehendaki sedemikian. 

(2) Sekiranya seseorang gagal untuk hadir sebagaimana yang dikehendaki, pegawai 
diberi kuasa itu hendaklah melaporkan ketidakhadiran itu kepada seorang Majistret 
yang hendaklah mengeluarkan waran untuk memastikan kehadiran orang itu.  

Pemeriksaan orang yang tahu mengenai kes

102. (1) Mana-mana pegawai diberi kuasa yang menjalankan suatu siasatan di bawah 
Enakmen ini boleh mengenai memeriksa secara lisan seseorang mengetahui mengenai 
fakta dan hal keadaan kes itu. 

(2)  Orang itu adalah terikat  di  sisi  undang-undang untuk menjawab semua soalan 
berkaitan dengan kes  itu  yang diajukan kepadanya oleh pegawai  diberi  kuasa  itu, 
tetapi  orang  itu  boleh  enggan  menjawab  mana-mana  soalan  yang  jawapannya 

mungkin  akan  mendedahkan  kepada  pertuduhan  jenayah  atau  penalti  atau 
pelucuthakan. 

(3) Seseorang yang membuat suatu penyataan di bawah seksyen ini adalah terikat di 
sisi undang-undang untuk menyatakan yang sebenar, sama ada pernyataan itu dibuat 
secara keseluruhannya atau sebahagiannya sebagai jawapan kepada soalan. 

(4) Pegawai diberi kuasa yang memperolehi maklumat daripada seseorang hendaklah 
terlebih dahulu memaklumkan orang itu peruntukan subseksyen (2) dan (3).

(5) Sesuatu pernyataan yang dibuat oleh seseorang di bawah seksyen ini hendaklah, 
apabila mungkin, diubah ke dalam bentuk bertulis dan ditandatangani oleh orang yang 
membuatnya  atau  ditandakan  dengan  cap  ibu  jarinya,  mengikut  mana-mana  yang 
berkenaan, selepas pernyataan itu dibacakan kepadanya dalam bahasa dia membuat 
pernyataan  itu  dan  selepas  dia  telah  diberi  peluang  untuk  membuat  apa-apa 
pembetulan yang dia mahu. 

Kebolehterimaan penyataan sebagai keterangan

103. (1) Jika mana-mana orang dipertuduh atas suatu kesalahan di bawah Enakmen 
ini, apa-apa pernyataan,  sama ada pernyataan itu merupakan suatu pengakuan atau 
tidak atau sama ada pernyataan itu dibuat secara lisan atau bertulis, yang dibuat pada 
bila-bila masa, sama ada sebelum atau selepas orang itu dipertuduh dan sama ada 
dalam pejalanan suatu penyiasatan di bawah Enakmen ini atau tidak dan sama ada 
atau tidak secara keseluruhannya atau sebahagiannya sebagai jawapan kepada soalan, 
oleh orang itu kepada atau dengan didengar seorang pegawai diberi kuasa dan sama 
ada diterjemahkan kepadanya atau tidak oleh seorang pegawai lain atau orang lain, 
boleh  diterima  sebagai  keterangan  dalam  perbicaraannya  dan,  jika  orang  yang 
dipertuduh  itu  mengemukakan  dirinya  sebagai  saksi,  mana-mana  pernyataan 
sedemikian boleh  digunakan semasa  pemeriksaan balas  dan bagi  tujuan  mencabar 
kebolehpercayaannya. 

(2) Tiada keterangan di subseksyen (1) boleh dijadikan bukti atau digunakan-

(a) jika pembuatan pernyataan itu pada hemat mahkamah telah disebabkan 

oleh apa-apa dorongan, ugutan atau janji oleh apa-apa dorongan, 

ugutan atau janji yang berkaitan dengan pertuduhan terhadap orang itu 

yang  datang  daripada  seseorang  yang  berkuasa  dan  cukup  pada 

pendapat mahkamah untuk memberi orang yang dipertuduh itu alasan 

yang  pada  pandangannya  munasabah  untuk  mengandaikan  bahawa 

dengan membuat pernyataan itu dia akan mendapat apa-apa kelebihan 

atau  mengelakkan  apa-apa  kemudaratan  yang  bersifat  duniawi 

berkenaan dengan prosiding terhadapnya;l dan 

(b) dalam  hal  suatu  pernyataan  yang  dibuat  oleh  orang  itu  selepas 

penangkapannya, melainkan jika mahkamah berpuas hati bahawa dia 

telah diberi amaran dengan perkataan yang berikut atau perkataan yang 

mempunyai maksud yang sama: 

"Menjadi  tugas  saya  untuk memberikan amaran kepada anda bahawa anda 
tidak berkewajipan untuk menyatakan apa-apa atau untuk menjawab apa-apa soalan, 
tetapi apa-apa yang anda nyatakan, sama ada sebagai jawapan kepada suatu soalan 
atau tidak, boleh diberikan sebagai keterangan". 

(3)  Suatu  pernyataan  yang  dibuat  oleh  seseorang  sebelum ada  kesempatan  untuk 
memberikan amaran kepadanya tidaklah boleh menjadikan pernyataan itu tidak boleh 
diterima sebagai keterangan hanya semata-mata kerana orang itu tidak diberi amaran 
jika dia diberi amaran secepat yang mungkin selepas itu. 

 Perlindungan kepada pemberi maklumat

104.  (1) Kecua1i apa-apa yang telah diperuntukkan sebelum ini tiada saksi dalam 
mana-mana prosiding jenayah di bawah Enakmen ini atau mana-mana peraturan yang 
dibuat  dibawahnya  hendaklah  dipertanggungjawabkan  atau  dibenarkan  untuk 
memberitahu nama atau alamat seorang pemberitahu maklumat atau maklumat yang 
diterima  darinya  atau  menyatakan  mana-mana  hal  yang  boleh  mengakibatkan 
pendedahannya. 
(2) Sekiranya suatu buku atau dokumen dalam keterangan atau yang mungkin disiasat 
dalam  mana-mana  prosiding  jenayah  mengandungi  catatan  di  mana  mana-mana 
pemberitahu maklumat dinamakan atau digambarkan atau yang boleh mengakibatkan 
pendedahannya,Mahkamah  akan  memerintahkan  semua  catatan  dirahsiakan  dari 
pandangan atau dimusnahkan sejauhmana ianya perlu untuk me1indungi pemberitahu 
maklumat itu dari pendedahan. 

(3) Sekiranya di da1am suatu perbicaraan untuk suatu kesa1ahan di bawah Enakmen 
ini  atau mana-mana peraturan  yang telah dibuat  di  bawahnya Mahkamah, se1epas 
membuat  penyelidikan  penuh  terhadap  kes  itu,  berpendapat  bahawa  pemberitahu 
maklumat itu dengan sengaja membuat di dalam aduannya satu pernyataan mustahak 
yang diketahui  olehnya atau dipercayainya  sebagai  palsu atau  tidak  dipercayainya 
sebagai benar, atau sekiranya keadilan tidak dapat dilakukan sepenuhnya di antara 
pihak- pihak terlibat tanpa pendedahan pemberitahu maklumat itu, Mahkamah boleh 
memerintahkan dikemukakan aduan asal  itu,  sekiranya bertulis,  dan membenarkan 
suatu siasatan dan menghendaki pendedahan penuh pemberitahu maklumat itu. 

72



LEMBAGA URUS AIR SELANGOR

Penggalangan terhadap hak akses Lembaga

105.  (1) Sekiranya Pengarah berpuashati bahawa terdapat suatu penggalangan salah 
terhadap akses atau pencerobohan ke atas mana-mana kawasan atau zon perlindungan 
yang telah ditetapkan dan diisytiharkan di bawah seksyen 48, dia boleh membuat satu 
perintah memerlukan orang yang bertanggungjawab untuk mengalih galangan atau 
pencerobohan itu dan sekiranya perintah itu tidak dipatuhi dalam masa yang telah 
ditentukan didalamnya, boleh mengambil langkah-langkah yang  dianggapnya sebagai 
perlu untuk tujuan itu. 
 
(2)  Tiada  seorangpun  yang  boleh  menggalang,  mengganggu  atau  melengahkan 
Pengarah  ataupun  mana-mana  orang  diberikuasa  dari  melaksanakan  sebarang 
kemasukan  yang  ianya  berhak  melaksanakan  atau  di  dalam pelaksanaan sebarang 
tugas yang telah dikenakan atau kuasa yang telah diberikan oleh Enakmen ini. 

(3)  Mana-mana  orang  yang  melanggar  peruntukan-peruntukan  seksyen  ini  adalah 
melakukan kesalahan dan apabila disabitkan boleh didenda tidak melebihi sepuluh 
ribu ringgit. 
 
Tanggungan bagi kerosakan harta benda

106.  Sekiranya melalui apa-apa tindakan,  kelalaian atau kemungkiran,  mana-mana 
orang yang melakukan kesalahan di bawah Enakmen dan melalui tindakan, kelalaian 
atau kemungkiran itu, orang itu menyebabkan kerosakan kepada apa-apa kerja-kerja 
atau harta benda lain kepunyaan Lembaga, orang itu hendaklah, sebagai tambahan 
kepada sebarang hukuman yang boleh dikenakan untuk kesalahan itu, bertanggungan 
membayar pampasan kepada Lembaga. 

Gangguan atau pengubahsuaian tanpa kebenaran

107. Mana-mana orang yang, tanpa kelulusan dari Pengarah-
 

(a) mengganggu atau mengubahsuaikan sebarang peralatan atau bentuk kerja 

yang telah diluluskan; 

(b) mengeluar, menggunakan atau melencongkan air atau sumber yang lain;  

(c) membazirkan air; atau 

(d) mengubahsuai,  mengganggu  atau  menggalang  sebarang  meter  atau  alat 

perakam yang lain dari  merakam input, pengeluaran atau penggunaan air 

secara sah; 

adalah  melakukan  kesalahan dan  apabila  disabitkan  boleh  didenda  tidak  melebihi 

seratus ribu ringgit  atau dipenjarakan untuk tempoh tidak melebihi dua tahun atau 

kedua-duanya. 

Pemotongan bekalan air

108.  Sekiranya Pengarah memutuskan bahawa suatu kesalahan telah atau mungkin 
sedang dilakukan di bawah Enakmen ini, dia boleh selepas memberi pemberitahuan 
tidak kurang dari dua puluh empat jam, mengarahkan bekalan air yang tidak diproses 
dipotong dari bangunan itu dan bekalan air tidak akan disambung semula sehingga 
Pengarah mengikut budibicaranya, memberi kebenaran untuk penyambungan semula. 

Kuasa untuk menangkap

109. Mana-mana pegawai diberikuasa bertulis termasuk seorang pegawai polis yang 
pangkatnya tidak rendah dari Inspektor boleh menangkap, tanpa waran, sesiapapun 
yang telah ditemui sedang melakukan kesa1ahan di bawah peruntukan Enakmen ini 
dan akan membawa orang itu ke hadapan seorang pegawai diberikuasa bertulis oleh 
Lembaga untuk tujuan itu yang boleh, sekiranya diberikuasa, mengenakan kompaun 
ke atas kesalahan itu mengikut peraturan Enakmen ini atau memerintahkan agar orang 
itu dihadapkan kepada seorang Majistret.  

Pendakwaan

110. (1) Tiada pendakwaan untuk apa-apa kesalahan di bawah peraturan Enakmen ini 
boleh dimulakan kecuali dengan kebenaran Pendakwaraya. 

(2)  Tertakluk  kepada  peruntukan  di  dalam Kanun  Acara  Jenayah,  Pengarah  atau 
mana-mana  pegawai  diberikuasa  olehnya  boleh  mengendalikan  suatu  pendakwaan 
untuk apa-apa kesalahan di bawah Enakmen ini atau mana- mana peraturan yang telah 
dibuat di bawahnya di hadapan mana-mana Mahkamah. 

Penggalangan suatu kesalahan

111.  Mana-mana  orang  yang  menggalang  atau  mengganggu  Pengarah,  seorang 
pegawai di beri kuasa atau seorang pegawai polis dalam pelaksanaan sah mana-mana 
kuasanya di bawah Enakmen ini atau mana-mana peraturan yang dibuat di bawahnya 
melakukan kesalahan di bawah Enakmen ini  dan apabila disabitkan boleh didenda 
tidak melebihi sepuluh ribu ringgit atau dipenjarakan untuk tempoh tidak melebihi 
enam bulan atau kedua-duanya. 

Kuasa untuk mengkompaunkan kesalahan

112.  (1)  Pihak  Berkuasa  Negeri  boleh,  melalui  suatu  Kuasa  untuk  perintah  yang 
disiarkan  di  dalam  Warta,  menentukan  sebarang  kesalahan  yang  melanggar 
peruntukan Enakmen kesalahan ini atau mana-mana peraturan atau undang-undang 
kecil yang dibuat di bawahnya sebagai satu kesalahan yang boleh dikenakan kompaun 
oleh Lembaga dan cara serta tatacara untuk mengkompaunkan kesalahan itu. 

 (2)  Pengarah  atau  seorang  pegawai  diberikuasa  olehnya  boleh  mengikut 
budibicaranya  mengkompaunkan  kesalahan  yang  telah  ditetapkan  di  bawah 

subseksyen (1) dengan menerima dari orang yang disyaki dengan munasabah telah 
melakukan apa-apa kesalahan suatu jumlah tidak melebihi satu per empat daripada 
jumlah denda yang ditetapkan untuk kesalahan itu atau sekiranya tiada jumlah yang 
ditetapkan, satu jumlah yang tidak melebihi tiga ribu ringgit. 

(3) Sekiranya suatu kesalahan dikompaunkan di bawah seksyen ini, tiada pendakwaan 
boleh dimulakan selepas itu terhadap orang yang telah disyaki melakukan kesalahan 
itu. 
 
Kuasa untuk mendapat kembali kos dan perbelanjaan

113.  (1)  Sekiranya  seseorang  itu  tidak  mematuhi  kehendak  mana-mana  perintah, 
arahan atau pemberitahuan kos dan yang diberi oleh Lembaga di bawah Enakmen 
atau  mana-mana  peraturan  yang  dibuat  di  bawahnya,  Pengarah  boleh  mengambil 
tindakan  atau  mengarahkan  agar  tindakan  itu  diambil  sebagaimana  dianggapnya 
sebagai perlu untuk mematuhi kehendak perintah, arahan atau pemberitahuan itu dan 
boleh  mendapat  kembali  dari  orang  itu  segala  kos  dan  perbelanjaan  yang  telah 
dikenakan berhubungan dengannya. 

(2) Suatu sijil dari Pengarah menyatakan bahawa- 
 

(a) dia  berpendapat  bahawa  orang  yang  dinamakan  di  dalam  sijil  itu 

bertanggungjawab  atas  kegagalan  untuk  melaksanakan  tindakan  yang 

ditentukan dan hendaklah menjadi  keterangan  prima facie  untuk tujuan 

sebarang prosiding di bawah seksyen ini; dan  

(b) jumlah yang dibelanjakan dalam pelaksanaan semua atau sebarang tugas 

yang dikehendaki di  bawah subseksyen (1) adalah bukti  konklusif  bagi 

jumlah yang kena dibayar dan hendaklah tidak boleh dirayu atau disemak 

semula di Mahkamah.  

Hukuman untuk kesalahan yang tidak di peruntukkan sebaliknya

114. Setiap peninggalan atau kelalaian dalam mematuhi, untuk setiap perbuatan atau 
percubaan  untuk  melakukan  kesalahan  yang  bertentangan  dengan  peruntukan 
Enakmen diperuntukkan ini atau mana-mana peraturan yang dibuat di bawahnya atau 
apa-apa  kemungkiran  syarat-syarat  sekatan-sekatan  yang tertakluk  kepada,  atau  di 
atas mana, mana- mana lesen dikeluarkan di bawah Enakmen ini atau mana- mana 
peraturan  dibuat  di  bawahnya  adalah  suatu  kesalahan di  bawah Enakmen ini  dan 
berkenaan  dengan  kesalahan  itu  yang  tiada  hukuman  diperuntukkan  secara  nyata 
pesalah itu hendaklah, apabila disabitkan didenda tidak melebihi sepuluh ribu ringgit 
atau dipenjarakan untuk tempoh tidak melebihi enam bulan atau kedua-duanya. 

Percubaan dan Persubahatan

115. Mana-mana orang yang cuba untuk melakukan kesa1ahan yang boleh dihukum 
di  bawah  Enakmen  ini  atau  sebarang  peraturan yang  di  buat  di  bawahnya  atau 
bersubahat dalam perbuatan kesalahan itu hendaklah dikenakan hukuman yang telah 
diperuntukkan untuk kesalahan itu. 

Kesalahan oleh organisasi dan pekerja dan agen 

116. (1) Sekiranya suatu kesalahan di bawah Enakmen Kesalahan ini atau mana-mana 
peraturan  yang  dibuat  di  bawahnya  telah  dilakukan  oleh  suatu  syarikat  firma 
persatuan atau  organisasi lain, seorang yang pada masa kesalahan itu dilakukan dan 
agen dilakukan memegang jawatan  pengarah,  pengurus  atau pegawai  yang serupa 
dengannya atau seorang rakan kongsi dalam syarikat, firma, persatuan atau organisasi 
itu atau yang mengaku bertindak da1am jawatan itu ada1ah dianggap sebagai telah 
melakukan kesalahan itu kecuali jika dia membuktikan bahawa kesalahan itu telah 
dilakukan tanpa pengetahuannya atau kebenarannya dan bahawa dia telah melakukan 
semua  langkah  yang  patut  untuk  menghalang  perbuatan  kesalahan  itu  dengan 
mengambil kira fungsinya dalam kapasiti tersebut dan dalam segala keadaan. 

(2)  Bila  mana telah dibuktikan dengan memuaskan hati  Mahkamah bahawa suatu 
pelanggaran  peruntukan  Enakmen  ini  atau  sebarang  peraturan  yang  dibuat  di 
bawahnya telah dilakukan oleh mana-mana kerani, pekerja atau agen ketika bertindak 
dalam melaksanakan tugasnya, prinsipalnya juga hendaklah dipertanggungjawabkan 
atas pelanggaran itu dan hukuman yang telah diperuntukkan kepadanya kecuali dia 
dapat membuktikan dengan memuaskan hati kepada Mahkamah bahawa kesalahan itu 
telah dilakukan tanpa pengetahuan atau kebenarannya atau dia telah melakukan semua 
langkah  untuk  menghalang  kesalahan  itu  dan  untuk  memastikan  pematuhan 
peruntukan-peruntukan itu. 

(3) Tiada apa pun dalam subseksyen (2) ini boleh dianggap sebagai mengecualikan 
kerani, pekerja atau agen itu dari tanggungan terhadap sebarang hukuman yang 
diperuntukkan di bawah Enakmen ini atau peraturan yang dibuat di bawahnya untuk 
mana-mana pelanggaran yang telah dibuktikan dilakukan olehnya. 

Mahkamah Seksyen hendaklah mempunyai bidang kuasa

117.  Walau  apa  pun  apa-apajua  undang-undang  bertulis  di  sebaliknya,  Hakim 
Mahkamah Sesyen mempunyai mempunyai bidangkuasa untuk mengadili sebarang 
kesalahan  di  bawah  bidangkuasa  Enakmen  ini  dan  untuk  menjatuhkan  hukuman 
penuh  untuk kesalahan itu. 

Kuasa pegawai polis tidak terjejas F.M.S Cap.6

118.  Tidak  ada  apa-apa  dalam Bahagian  ini  boleh  dianggap  sebagai  menjejaskan 
kuasa-kuasa seorang pegawai polis di bawah Kanun Acara Jenayah.

BAHAGIAN XIII

PELBAGAI

Hak akses

119. Semua pegawai Lembaga mempunyai, pada semua masa yang munasabah, akses 
bebas  kepada  semua  tanah  untuk  tujuan  melaksanakan  peruntukan-peruntukan 
Enakmen ini atau sebarang peraturan yang dibuat di bawahnya.  

Penyerahan pemberitahuan atau dokumen

120.  (1)  Penyerahan satu pemberitahuan atau dokumen ke  atas  seorang adalah di 
lakukan-
 

(a) dengan  menyerahkan  dokumen  itu  kepada  orang  itu  atau  dengan 

menyampaikan dokumen itu di alamat kediaman terakhir orang itu yang 

diketahui atau kepada seorang dewasa di premis itu;  

(b)  dengan  meninggalkan  dokumen  itu  pada  alamat  kediaman  biasa  atau 

terakhir  orang  itu  yang  diketahui  di  dalam  sampul  yang  dialamatkan 

kepada orang itu; 

(c) dengan mengirimkan dokumen itu melalui pos di dalam satu surat prabayar 

dialamatkan kepada orang itu pada alamat kediaman biasa atau terakhir 

yang diketahui orang itu. 

(2) Suatu dokumen yang hendak diserahkan kepada tuanpunya atau penghuni mana-
mana bangunan hendak1ah dianggap sebagai dialamatkan dengan betul sekiranya ia 
dialamatkan  dengan  diskripsi  "tuanpunya"  atau  "penghuni"  itu  tanpa  nama  atau 
diskripsi  selanjutnya  dan  boleh  diserahkan  dengan  memberi  dokumen  itu  kepada 
seorang -dewasa di premis itu atau, sekiranya tiada orang dewasa di premis itu kepada 
sesiapa  yang  dokumen  itu  boleh  dengan  munasabah  disampaikan,  dengan 
menampalkan dokumen itu pada satu tempat yang jelas di premis itu. 

Kuasa untuk melarang

121.  (1)  Untuk  tujuan  melindungi  alam  sekitar,  kesihatan  Kuasa  untuk  dan 
keselamatan  awam,  menggalakkan  penggunaan  air  melarang  yang  efisien, 
memastikan pengaliran yang wajar atau mencegah banjir,  Pengarah boleh,  melalui 
pemberitahuan  bertulis,  mengeluarkan  perintah  kepada  pengendali  apa-  apa  kerja-
kerja untuk melarang operasi selanjutnya kerja- kerja itu atau sebahagian daripadanya, 
secara mutlak atau bersyarat  atau untuk satu tempoh sebagaimana yang ditetapkan 
atau sehingga keperluan pembaikpulihan telah dipuaskan. 

 (2)  Mana-mana  orang yang mengendalikan  atau  mendapatkan  perkhidmatan  dari 
mana-mana  kerja-kerja  yang  dikenalpastikan  di  dalam  perintah  yang  dikeluarkan 
menurut subseksyen (1) yang tidak mematuhi peruntukan perintah itu adalah 
melakukan kesalahan dan apabila disabitkan boleh didenda tidak melebihi lima puluh 
ribu ringgit atau dipenjarakan untuk tempoh tidak melebihi satu tahun atau kedua-
duanya sekali dan denda selanjutnya tiga ribu ringgit bagi setiap hari kesalahan itu 
diteruskan sehingga perintah itu ditarik balik. 

Perintah perlindungan air

122. (1) Pengarah boleh mengeluarkan suatu perintah perlindungan air sekiranya dia 
berpuashati bahawa, 1indungan berkenaan dengan air di sesuatu sumber air terdapat- 

(a) suatu ancaman atau risiko nyata dan segera terhadap kuantiti dan kualiti 

air; 

(b) suatu ancaman atau risiko pencemaran yang segera dan serius; 

(c) suatu ancaman atau risiko kepada kesihatan yang serius, disebabkan atau 

dibantu oleh aktiviti- aktiviti tertentu; atau 

(d) satu ancaman atau risiko serius kepada alam sekitar. 

(2) Pengarah boleh, melalui pemberitahuan yang  diterbitkan di dalam sebarang media 
mengeluarkan suatu perintah untuk perlindungan air-air yang ditetapkan. 

(3) Perintah yang dikeluarkan di bawah subseksyen (2) hendaklah mengenalpasti- 

(a) orang terhadap mana ianya terpakai; 

(b) sumber air terhadap mana ianya terpakai; 

(c) matlamat-matlamat perintah itu; . 

(d) tindakan-tindakan atau langkah-langkah yang  hendaklah diambil;  

(e) pengubahsuaian yang hendak dibuat kepada apa- apa aktiviti yang mesti 

diberhentikan,  diubahsuai  atau  dilakukan  untuk  mengurangkan  atau 

menghapuskan ancaman kepada air itu; 

(f)  tempoh yang dibenarkan untuk  tindakan diambil  atau  untuk  aktiviti  itu 

diberhentikan. 

(4) Suatu perintah boleh berterusan untuk suatu tempoh tidak melebihi tiga puluh hari 
dan apabila luput boleh diperbaharui bagi tempoh selanjutnya sebagaimana ditetapkan 
oleh Lembaga dengan pengubahsuaian atau perubahan tertentu sebagaimana Lembaga 
menganggap wajar. 

(5) Pengarah hendaklah segera memberitahu Lembaga tentang semua perintah yang 
dibuat di bawah subseksyen (1). 

(6) Sekiranya apa-apa tindakan yang diambil oleh seseorang itu adalah tidak di dalam 
tempoh yang ditetapkan oleh Pengarah di dalam suatu perintah perlindungan air,
Pengarah boleh mengambil  tindakan atau mengarah agar tindakan diambil  dan,  di 
mana terpakai, mendapatkan balik kos dari orang itu. 

(7) Walau apa pun apa-apajua subseksyen (6), mana- mana orang yang melanggar 
seksyen ini adalah melakukan kesalahan dan apabila disabitkan boleh didenda tidak 
melebihi lima puluh ribu ringgit atau dipenjarakan untuk tempoh tidak melebihi satu 
tahun atau kedua-duanya dan denda selanjutnya tidak melebihi tiga ribu ringgit bagi 
setiap hari kesalahan itu diteruskan sehingga perintah itu ditarik balik. 

Kuasa untuk melantik agen

123.  Lembaga  boleh  melantik  dan  membayar  agen  dan  untuk  penasihat  teknikal 
termasuk peguambela dan peguamcara, pengurus bank, broker saham, pengukur atau 
penilai atau orang-orang lain, untuk menguruskan sebarang pemiagaan atau membuat 
sebarang tindakan yang perlu  dijalankan atau dilakukan dalam pelaksanaan tugas-
tugasnya atau untuk melaksanakan dengan lebih baik tujuan Enakmen ini. 

Pengambilalihan harta

124.  (1) Sekiranya mana-mana harta tak alih, yang bukan tanah Negeri atau tanah 
rizab  di  bawah mana-mana undang-undang Negeri,  diperlukan untuk  diambil  alih 
untuk tujuan Enakmen ini dan tidak boleh diambil alih mela1ui perjanjian, harta itu 
bolehlah  diambil  alih  mengikut  peruntukan  mana-mana  undang-undang  bertulis 
berhubungan dengan pengambil alihan tanah bagi tujuan  awam yang berkuatkuasa 
pada masa itu dalam Negeri  dan sebarang perisytiharan yang diperlukan di bawah 
undang-undang itu bahawa tanah itu diperlukan untuk sebab itu boleh dibuat walau 
apa  pun  pembayaran  pampasan  hendaklah  dibuat  dari  Tabung  Lembaga,  dan 
perisytiharan itu hendaklah mempunyai kesan seolah- olah ianya perisytiharan yang 
telah dibuat menurut undang-undang bertulis itu. 

(2) Perbelanjaan dan pampasan berkenaan dengan pengambil alihan mana-mana harta 
tak alih yang telah diambil alih di bawah peruntukan seksyen ini hendaklah dibayar 
oleh Lembaga. 

(3)  Sekiranya  mana-mana harta  tak  alih  telah  diambil  alih  di  bawah  seksyen  ini, 
Lembaga  hendaklah  mengambil  dokumen  hakmilik  yang  perlu  berkenaan  dengan 
harta  itu  dan  hendaklah  membayar  apa-apa  sewa  yang  mana  harta  itu  tertakluk 
kepada. 

Perlindungan daripada tanggungan peribadi

125.  Kecuali  sebagaimana  diperuntukkan  sebaliknya  dalam  Enakmen  ini,  tiada 
pegawai Lembaga boleh didedahkan kepada apa-apa tindakan, tuntutan atau dakwaan 
oleh mana-mana orang berkenaan dengan apa-apa yang telah dilakukan atau tidak 
dilakukan dengan suci hati lanjutan daripada atau dalam pelaksanaan yang diniatkan, 
mana-mana kuasa yang diberikan oleh Enakmen  ini.

Kuasa Pengarah untuk menetapkan borang

126.  Pengarah boleh menentukan borang-borang untuk mana-mana buku, alat  atau 
kertas yang diperlukan di bawah Enakmen ini.

Peraturan

127. Lembaga boleh, dengan kelulusan Pihak Berkuasa Negeri, melalui penyiaran di 
dalam Warta, membuat apa-apa peraturan yang dianggap olehnya sebagai wajar atau 
bermanfaat untuk melaksanakan peruntukan Enakmen ini, dan tanpa prejudis kepada 
kelulusan tersebut kepada semua atau perkara-perkara yang berikut- 

(a) operasi dan perjalanan wajar Lembaga; 

(b) fungsi-fungsi  dan  tugas  Pengarah,  mana-mana  pegawai  dan  jawatankuasa 

yang dilantik oleh Lembaga;  

(c) penubuhan dan penyelenggaraan suatu buku daftar sumber-sumber air;  

(d) perisytiharan kawasan yang ditetapkan, zon perlindungan dan zon penampan 

dan pelaksanaan pelan pengurusan bersepadu untuk kawasan-kawasan ini; 

(e) pembangunan kawasan yang ditetapkan, zon perlindungan dan zon penampan; 

(f) menentukan fee, bayaran dan tarif lain; 

(g) langkah-langkah  untuk  amalan  pengurusan  efisien  dalam  pemuliharaan, 

penambahan dan pengagihan sumber-sumber; 

(h) keefisienan dan pemuliharaan penggunaan sumber; 

(i) pengurusan, pengawalseliaan dan pengawasan air bumi; 

(j) pengurusan, pengawa1seliaan dan pengurusan tanah perairan;  

(k)  pengukuran, pengkategorian dan penyelenggaraan rekod kuantiti, kualiti dan 

sifat - sifat lain air, mana-mana sumber air atau sumber lain; 

(l) pengkategorian hak kepada sumber-sumber dan pemasaran atau pemindahan 

air atau sumber lain; 

(m) pengkitaran semula air; 

(o) pengeluaran sumber untuk apa-apa tujuan; 

(p) langkah-langkah mitigasi untuk mengawal pengaliran saliran atau banjir atau 

untuk mengurangkan kesan kemarau atau banjir; 

(q) penentuan  dan  penyelenggaraan  aliran  air  yang  mencukupi  atau  minimum 

dalam sumber  air; 

(r) perancangan,  perangkaan,  pembinaan,  pengurusan,  operasi  atau 

penyelenggaraan kerja yang sempurna di kawasan yang ditetapkan; 

(s) mengenalpasti  kawasan  tanah-tanah  bermasalah  dan  penetapan  langkah-

langkah wajar  untuk mengurus kawasan-kawasan itu; 

(t) penubuhan, pengendalian dan pengurusan kumpulan pemegang kepentingan; 

(u) mencegah,  mengurangkan,  membaik  pulih  dan  mengawalselia  pencemaran 

sumber-sumber air;  

(v) melarang  atau  mengawal  penggunaan  apa-apa  bahan  kimia,  peralatan, 

kenderaan,  vesel,  teknik,  amalan  atau  pengendalian  di  dalam  kawasan- 

kawasan tertentu; 

(w) kelulusan jenis peralatan, cara atau tatacara; 

(x) cara  dan  tatacara,  terma  dan  syarat  termasuk  pembayaran  bagi  lesen  dan 

permit; 

(y) penubuhan standard prestasi pelaksanaan kerja oleh pengendali;  

(z) penyerahan laporan, akaun, statistik dan maklumat lain oleh pengendali; 

pengenaan dan perubahan fee, bayaran, deposit, levi dan kadar lain ke atas 

pengendali; 

(aa)cara-cara,  tatacara,  tempoh  dan  lain-lain  perkara  berhubungan  dengan 

pengeluaran,  pembatalan,  penggantungan  dan  penarikbalikan  apa-apa 

pemberitahuan, perintah atau perisytiharan; 

(bb)cara-cara dan tatacara untuk menentukan rayuan dan pertelingkahan dan 

mengadakan penyiasatan atau arbitrasi; 

(cc)cara-cara pelaksanaan kerja termasuk kuasa untuk memasuki, memeriksa, 

mengukur, menyiasat dan mengkategorikan tanah;

(dd)keselamatan empangan;  

(ee)perlindungan keselamatan dan kesihatan awam;  



SELANGOR NO. 2 TAHUN 1999

(ff) pencegahan,  penyelenggaraan,  pengalihan,  atau  pemusnahan  galangan, 

kotoran, bahan buangan,tumbuhan atau pencerobohan di dalam atau di atas 

sungai atau sumber air yang lain; 

(gg)   pengawalseliaan  penggunaan  sumber  air  untuk  pemindahan  atau 

pengapungan kayu balak atau produk lain; 

(hh)pembayaran kos  dan jumlah lain  yang dikenakan untuk apa-apa bahan 

atau perkara yang diperlukan atau dibenarkan di bawah Enakmen ini atau 

peraturan yang dibuat di bawahnya; 

(ii)   pungutan,  pelepasan,  rebet  atau  penundaan  bayaran  apa-apa  jumlah 

yang perlu dibayar di bawah Enakmen ini; 

(jj)      pengawalseliaan operasi, prestasi dari .perkhidmatan pengendali; 

(kk)  menetapkan  semua  perkara  dengan  tujuan  keseluruhannya  untuk 

memberi  kesan kepada peruntukan Enakmen ini; 

(ll)       penetapan kesalahan yang boleh dikompaun dan tatacara untuk 

mengkompaunkan kesalahan itu. 

BAHAGIAN XIV

PEMBATALAN DAN PERUNTUKAN PERALIHAN

Pemansuhan undang-undang yang sedia ada
Act. 418

128.  (1)  Apabila  mula  berkuatkuasanya  Enakmen  ini,  maka  Enakmen  Air  1920 
sejauhmana ianya terpakai kepada Negeri Selangor, hendaklah terbatal.

Act. 148

(2) Mana-mana peraturan,  perintah,  perisytiharan atau pemberitahuan yang dibuat, 
diberi atau dikeluarkan di bawah terma Enakmen Air 1920 sebelum penguatkuasaan 
Enakmen ini  hendaklah,  sekiranya ia  tidak bercanggah dengan Enakmen ini,  terus 
berkuatkuasa sehingga dipinda, dibatal atau diganti dengan satu peraturan, perintah, 
perisytiharan atau pemberitahuan yang dikeluarkan di bawah peruntukan Enakmen 
Air ini. 

Kuasa Pihak Berkuasa Negeri untuk membuat peruntukan peralihan tambahan

129.Pihak  Berkuasa  Negeri  boleh,  melalui  peraturan,  membuat.  peruntukan  yang 
dianggap  perlu  atau  suai  manfaat  untuk  tujuan  mengelakkan  apa-apa  kesukaran 
membuat yang disebabkan oleh penguatkuasaan Enakmen ini, dan peruntukan 
peraturan  itu  boleh  di  buat  bagi  memberi  kesan  semenjak  mula  berkuatkuasanya 
Enakmen ini. 

Peruntukan peralihan mengenai pegawai

130.  Mana-mana orang yang sebaik sahaja  sebelum penguatkuasaan Enakmen ini, 
memegang  jawatan  yang  peralihan.mana  perlantikannya  boleh  dibuat  di  bawah 
peruntukan Enakmen ini, akan terus memegang jawatan itu, dan akan dianggap untuk 
tujuan Enakmen ini sebagai telah dilantik kepada jawatan itu. 

JADUAL PERTAMA

(Seksyen 4(4))

PEMBATALAN ANGGOTA, MESYUARAT DAN PEMBERITAHUAN
KEPENTINGAN.

Pembatalan Anggota.

1. (I) Seseorang hendaklah dibatalkan dari pelantikan atau sebagai anggota-

(a) jika  telah  dibuktikan  terhadapnya,  atau  dia  telah  disabit  atas 

pertuduhan yang berkenaan dengan- 

(i) kesalahan yang berhubung fraud, pecah amanah atau salahlaku 

moral; 

(ii)  kesalahan  di  bawah  mana-mana  undang-undang  berkaitan 

rasuah; atau 

(iii)  apa-apa  kesalahan  yang  boleh  dihukum  penjara  (dengan 

sendirinya atau sebagai tambahan atau gantian kepada denda) 

untuk lebih daripada dua tahun; 

(b) jika dia seorang muftis; atau 

(c) jika dia kurang siuman atau didapati tidak mampu untuk melaksanakan 

tugasnya. 

(2) Mana-mana anggota hendaklah mengosongkan jawatannya jika dia gagal untuk 
hadir  mesyuarat  Lembaga  tiga  kali  berturut-turut  tanpa  kebenaran  bertulis  dari 
pengerusi atau jika dibatalkan di bawah perenggan (I).  

(3) Apabila mana-mana anggota berhenti menjadi anggota di atas sebab mana-mana 
peruntukan  Enakmen  ini,  orang  lain  hendaklah  dilantik  untuk  menggantikan 
tempatnya mengikut  peruntukan yang diterima pakai  dalam mana-mana hal  orang 
yang  tidak  lagi  menjadi  anggota  untuk  jangkamasa  residu  orang  itu  mungkin 
memegang  jawatannya sekiranya dia tidak berhenti menjadi ahli. 

Mesyuarat. 

2.(I) Lembaga hendaklah bermesyuarat sekurang-kurangnya sekali.
     

 (2) Korum Lembaga ialah majoriti  anggota di antaranya hendaklah  ada Pengerusi 
atau Timbalan Pengerusi,  dan sekiranya Pengerusi  tidak hadir Timbalan Pengerusi 
hendaklah mempengerusikan mesyuarat itu.

(3)  Apabila  mana-mana  mesyuarat  Lembaga  tidak  dihadiri  oleh  Pengerusi  atau 
Timbalan Pengerusi, anggota-anggota yang hadir hendaklah melantik salah seorang 
daripada mereka untuk mempengerusikan mesyuarat itu. 

 (4) Jika atas suatu persoalan untuk diputuskan, terdapat persamaan undi, Pengerusi 
atau Timbalan Pengerusi, yang mungkin mempengerusikan mesyuarat itu, hendaklah 
mempunyai undi pemutus sebagai tambahan kepada undinya terdahulu. 
 
(5) Tertakluk kepada perenggan (1), (2), (3) dan (4) Lembaga hendaklah menentukan 
tatacaranya sendiri. 

Meteri biasa

3. (1) Lembaga hendaklah mempunyai suatu meteri biasa, yang  mengandungi apa-
apa reka bentuk yang diluluskan oleh Lembaga dan meteri itu boleh dari semasa ke 
semasa, dipecahkan, ditukar,diubah dan dibuat baru sebagaimana yang didapati patut 
oleh Lembaga. 

(2)  Sehingga  suatu  meteri  diadakan  oleh  Lembaga,  suatu  cap  yang  mengandungi 
perkataan “Lembaga Urus Air Selangor” boleh digunakan dan hendaklah disifatkan 
sebagai meteri biasa Lembaga. 

 (3) Meteri  biasa atau cap yang dirujuk dalam perenggan (2) hendaklah disimpan 
dalam penjagaan Pengarah dan hendaklah disahkan olehnya atau mana-mana pegawai 
yang  dilantik  secara  bertulis  dan  segala  suratikatan,  dokumen  dan  suratcara  lain, 
seolah-olah dimeterikan dengan meteri itu, yang disahkan sebagaimana disebutkan, 
hendaklah  dianggapkan  telah  disempurnakan  dengan  sah  sehingga  dibuktikan 
sebaliknya. 

(4) Walau apa pun apa-apa subseksyen (3),  apa-apa dokumen atau suratcara yang 
disempurnakan oleh seseorang yang bukan suatu pertubuhan perbadanan tidak akan 
dikehendaki  dimeterikan  boleh  disempurnakan oleh  Lembaga mengikut  cara  yang 
serupa; dan mana- mana dokumen atau suratcara itu boleh disempurnakan bagi pihak 
Lembaga  oleh  mana-mana  pegawai  atau  pengkhidmat  Lembaga  yang  diberikuasa 
secara am atau khas oleh Lembaga bagi maksud itu. 

Penzahiran kepentingan

Seseorang anggota Lembaga yang,  secara  langsung atau tak langsung mempunyai 
sendiri  atau melalui  pekongsinya,  apa-apa kepentingan  dalam mana-mana syarikat 
atau  pengusaha  yang  dengannya  Lembaga  bercadang  hendak  membuat  apa-apa 
kontrak atau yang mempunyai apa-apa kepentingan dalam mana-mana kontrak itu 
dalam  apa-apa  perkara  yang  sedang  dibincangkan  oleh  Lembaga  hendaklah 
menzahirkan fakta dan jenis kepentingannya itu pada Lembaga, dan penzahiran itu 
hendaklah direkodkan dalam minit Lembaga dan, melainkan jika dibenarkan secara 
khusus  oleh  Pengerusi,  anggota  itu  boleh  mengambil  bahagian  dalam  apa-apa 
pertimbangtelitian atau keputusan Lembaga yang berhubungan dengan kontrak atau 
perkara itu. 

JADUAL KEDUA

(Seksyen 7)

Kuasa Lembaga untuk membuat peraturan berkenaan dengan perbadanan

1. Lembaga hendak1ah, pada atau sebelum tarikh apa-apa perbadanan  ditubuhkan di 
bawah  seksyen  7,  membuat  peraturan-peraturan  berkenaan  dengan  berkenaan 
dengan perbadanan itu yang menentukan-  

(a) maksud dan tujuan perbadanan itu ditubuhkan;  

(b) hak, kuasa, tugas dan fungsi perbadanan itu; 

(c) sistem pengurusan perbadanan itu; dan 

(d) hubungan antara  perbadanan itu  dengan Lembaga  dan  hak  pengawalan 

Lembaga ke atas perbadanan itu. 

Pengecualian 

2. Tiada apa-apa jua perenggan 1 boleh disifatkan memberikuasa Lembaga untuk 
membuat  peraturan-peraturan  bagi  apa-apa  maksud atau  tujuan  yang 1ebih 
luas ruang  lingkupnya daripada maksud atau tujuan yang baginya Lembaga 
ditubuhkan atau memberi mana-mana  perbadanan apa-apa hak, tugas, kuasa 
atau fungsi Lembaga di bawah Enakmen ini. 

Peraturan Enakmen ini tertakluk kepada

3. Tertakluk kepada peruntukan Enakmen ini dan mana-mana peraturan yang dibuat 
di  bawah  seksyen  127,  apa-apa  peraturan  yang  dibuat  di  bawah  perenggan  1 
hendaklah mengikat perbadanan yang berkenaan dengannya peraturan-peraturan itu 
boleh dibuat dan hendak1ah berkuatkuasa bagi segala maksud seolah-olah peraturan-
peraturan itu te1ah diperbuat da1am Enakmen ini. 

Pindaan kepada peraturan 
Akta 388

4. Lembaga boleh pada bila-bila masa membuat pindaan, membata1kan atau membuat 
tambahan  kepada  mana-mana  peraturan  yang  dibuat  di  bawah  perenggan  1  dan 
Seksyen  34  Akta  Tafsiran,1967  hendaklah  diterima  pakai  da1am  mana-mana 
peraturan  yang  dipinda  atau  dibatalkan  seolah-o1ah  peraturan  tersebut  ada1ah 
undang-undang bertulis. 

Daftar Perbadanan

5.  Lembaga  hendak1ah  menyimpan  suatu  daftar  dalam  bentuk  yang  ditetapkan 
mengenai semua perbadanan yang ditubuhkan olehnya di bawah seksyen 7 dan daftar 
itu,  berserta  dengan salinan  sega1a  peraturan  yang dibuat  di  bawah perenggan 1, 
hendaklah terbuka untuk pemeriksaan awam di tempat atau tempat-tempat dan pada 
bila-bila masa yang ditetapkan olehnya. 

Penggulungan. 

6. (1) Lembaga boleh, melalui perintah yang disiarkan dalam  Warta,  mengarahkan 
supaya mana-mana perbadanan yang ditubuhkan olehnya digulung dan dibubarkan. 

(2)  Apabila  mana-mana  perbadanan  dibubarkan  di  bawah  perenggan  ini,  aset 
perbadanan itu hendaklah berpindah milik kepada dan terletak hak pada Lembaga 
setelah segala tanggungannya ditunaikan. 
 
(3) Penggulungan sesuatu perbadanan di bawah perenggan ini hendaklah dijalankan 
mengikut cara yang ditetapkan oleh Lembaga. 

Perbadanan hendaklah menjadi pertubuhan perbadanan

7.  Tiap-tiap  perbadanan  yang  ditubuhkan  di  bawah seksyen 7  hendaklah  menjadi 
suatu pertubuhan perbadanan dengan apa-apa nama yang diberikan oleh Lembaga dan 
hendaklah  kekal  turun-temurun  dan  mempunyai  suatu  meteri  biasa  dan  boleh 
mendakwa dan didakwa atas nama itu dan, bagi maksud melaksanakan projek,skim 
atau pengusahaan yang baginya ia  telah ditubuhkan,  boleh membuat  kontrak,  dan 
boleh memegang dan membuat apa-apa urusan berkenaan dengan apa-apa harta tak 
alih  atau  harta  alih  dan  boleh  melakukan  segala  perkara  dan  benda  lain  yang 

bersampingan  atau  berkaitan  dengan  sesuatu  pertubuhan  perbadanan  yang  selaras 
dengan peruntukan Enakmen ini dan dengan tertakluk kepada apa-apa sekatan atau 
batasan yang ditetapkan oleh Lembaga dalam setiap perkara.
 
Meteri biasa perbadanan

8.  (I)  Tiap-tiap  perbadanan  hendaklah  mempunyai  suatu  meteri  biasa  yang 
mengandungi apa-apa reka bentuk yang diluluskan oleh perbadanan dengan kelulusan 
Lembaga  dan  meteri  itu  boleh  dipecahkan,  ditukar,  diubah  atau  dibuat  baru 
sebagaimana yang didapati patut oleh perbadanan dengan kelulusan Lembaga.

 (2) Meteri biasa itu hendaklah disimpan dalam penjagaan orang yang diberikuasa 
oleh  perbadanan,  dan  hendaklah  disahkan  oleh  orang  itu;  dan  segala  suratikatan, 
dokumen dan  suratcara  lain  yang seolah-olah  dimeterikan  dengan meteri  tersebut, 
disahkan sebagaimana yang disebutkan, hendaklah dianggapkan telah disempumakan 
dengan sah sehingga dibuktikan sebaliknya. 

(3) Apa-apa dokumen atau suratcara yang jika disempumakan ..oleh seseorang yang 
bukan  suatu  pertubuhan  perbadanan  tidak  akan  dikehendaki  dimeterlkan  boleh 
disempumakan  oleh  perbadanan  mengikut  cara  yang  serupa;  dan  mana-mana 
dokumen atau suratcara itu boleh disempumakan bagi pihak perbadanan oleh mana-
mana pegawai atau pengkhidmat perbadanan yang diberikuasa secara am atau khas 
oleh perbadanan bagi maksud itu. 

(4) Menteri biasa tiap-tiap perbadanan hendaklah diberi pengiktirafan rasmi dan 
kehakiman. 

JADUAL KETIGA (Seksyen 26(4)

SETIAUSAHA, JAWATANKUASA DAN JAWATANKUASA KECIL

Pejabat dan Pejabat kecil

1. (1) Pejabat Lembaga hendaklah berada di dalam ibu negeri di tempat seperti yang 
ditentukan oleh Lembaga. 

 (2)  Lembaga  berkenaan  bolehlah  menyenggara  pejabat-pejabat  kecil  di  tempat-
tempat yang didapati perlu atau suai manfaat bagi menjalankan fungsi-fungsinya. 

Saraan dan Elaun. 

2. Hendaklah dibayar kepada anggota-anggota tertentu atau anggota-anggota mana-
mana jawatankuasa atau jawatankuasa kecil  atau kepada mana-mana orang saraan 
atau  elaun  untuk  pe1aksanaan  tugas-tugas  di  bawah  Enakmen  ini  dan  elaun 
perbelanjaan  yang  ditanggung  dalam  pelaksanaan  tugas-tugas  itu,  sebagaimana 

Lembaga  bolehlah  dari  semasa  ke  semasa  menentukan  dengan  kelulusan  Pihak 
Berkuasa Negeri

Jawatankuasa dan jawatankuasa kecil

3.  (1)  Lembaga  boleh  me1antik  jawatankuasa-jawatankuasa  untuk  apa-apa  tujuan 
yang timbul atau yang berkaitan dengan kuasanya, pelaksanaan, tugas dan fungsi di 
bawah Enakmen ini; mana-mana jawatankuasa yang telah dilantik akan mengandungi 
tidak  kurang  daripada  satu  anggota  daripada  Lembaga  berkenaan,  dan  bolehlah 
dilantik  kepada  jawatankuasa  itu  orang  lain  seperti  yang  difikirkan  patut  oleh 
Lembaga berkenaan.
 
(2)  Mana-mana  jawatankuasa  yang  dilantik  di  bawah  sub-perenggan  (1)  boleh 
melantik  satu  atau  lebih  jawatankuasa  kecil;  mana-mana  jawatankuasa  kecil  yang 
dilantik akan mengandungi tidak kurang daripada satu anggota kepada jawatankuasa 
itu,  dan  orang  lain  bolehlah  dilantik  kepada  jawatankuasa  kecil  sebagaimana 
difikirkan patut oleh jawatankuasa itu. 

(3) Mana-mana jawatankuasa atau jawatankuasa kecil yang dilantik akan mematuhi 
kepada setiap arahan dari semasa ke semasa yang diberikan oleh Lembaga berkenaan, 
dan Lembaga boleh pada bila-bila masa memberhentikan atau menukar keanggotaan 
mana-mana jawatankuasa atau jawatankuasa kecil yang dilantik
 
(4)  Tertakluk kepada sub-perenggan (3) mana-mana jawatankuasa kecil  hendaklah 
mematuhi apa-apa arahan dari semasa ke semasa yang diberikan oleh jawatankuasa 
yang  melantiknya,  dan  jawatankuasa  itu  boleh  dari  semasa  ke  semasa 
memberhentikan  atau  menukar  keanggotaan  mana-mana  jawatankuasa  kecil  yang 
telah dilantik 
 
Lembaga,jawatankuasa atau jawatankuasa kecil boleh menjemput mana-mana
orang lain untuk mesyuarat

4.  (1)  Lembaga,  jawatankuasa  atau  jawatankuasa  kecil  bo1ehlah  Lembaga, 
sebagaimana berkenaan, menjemput mana-mana orang yang, pada atau jawatankuasa 
pendapatnya, mempunyai pengetahuan khusus yang berfaedah kecil boleh menjemput 
kepadanya, untuk menghadiri apa-apa mesyuarat Lembaga,

(2)  Tiada orang yang dijemput  sedemikian boleh mempunyai  hak mengundi  pada 
mana-mana mesyuarat itu. 

Pemberitahuan kepentingan

5. Seseorang anggota kepada mana-mana jawatankuasa atau jawatankuasa kecil, yang 
mempunyai, secara 1angsung atau tidak kepentingan langsung, dengan sendiri atau 
melalui  rakan,  apa-apa kepentingan di  dalam apa-apa perkara dalam perbincangan 
oleh jawatankuasa atau jawatankuasa kecil yang mana ia adalah anggota hendaklah 
mendedahkan  kepada  jawatankuasa  atau  jawatankuasa  kecil  yang  mana  ia  adalah 
anggota hakikat dan kepentingannya, dan pendedahan itu akan direkodkan di dalam 
minit  jawatankuasa  atau  jawatankuasa  kecil  dan  kecuali  dengan  kuasa  khas  yang 
dibenarkan oleh Pengerusi Jawatankuasa atau jawatankuasa kecil, anggota itu tidak 
boleh  mengambil  bahagian  dalam  apa-apa  pertimbangtelitian  atau  perbincangan 
jawatankuasa atau jawatankuasa kecil berkaitan dengan perkara itu. 

Minit mesyuarat di terima sebagai bahan bukti

6.  Minit-rninit  yang  dibuat  oleh  mesyuarat  mana-mana  jawatankuasa  atau 
jawatankuasa kecil hendaklah ditandatangani secara sah diterima sebagai bahan bukti 
sah, diterima sebagai keterangan dalam semua prosiding undang-undang tanpa bukti 
selanjutnya dan semua mesyuarat  hendaklah dianggap sebagai  telah dipanggil  dan 
diadakan secara sah dan semua anggota jawatankuasa atau jawatankuasa kecil yang 
hadir dalam mesyuarat tersebut hendaklah dianggap layak secara sah untuk bertindak.

Kesahihan tindakan dan prosiding

7. Tiada tindakan atau prosiding yang dija1ankan di bawah Enakmen Kesahihan 
ini boleh di persoalkan atas sebab tindakan dan prosiding. 

(a)  terdapat  apa-apa  kekosongan dalam keanggotaan,  atau  kecacatan  di  dalam 

keanggotaan;  Lembaga  atau  mana-  mana  jawatankuasa  atau  jawatankuasa 

kecil; 

(b)  pelanggaran  oleh  mana-mana  anggota  atau  anggota  jawatankuasa  atau 

jawatankuasa kecil, berkaitan dengan pendedahan kepentingan oleh anggota 

itu atau; 

(c) apa-apa peninggalan, kecacatan atau luar aturan yang tidak menyentuh merit 

kes itu. 

Diluluskan pada 9hb April 1999. 
[P.U. Sel. MESYI0101/B; DUN. Sel. 30287/1 Jld. II] 

     ASMAWAR BIN SAMAT
Setiausaha,

Dewan Undangan Negeri,

Selangor

